
Menntakvika 2016 

Upplýsingar um stofur, tímasetningar og ágrip höfunda 

Stofa H-001 

9:00 til 10:30 

Bókmenntakennsla 
Málstofustjóri: Kristján Jóhann Jónsson 

Í bókmenntakennslu leynast margvíslegir möguleikar á valfrelsi í viðfangsefnum og þverfaglegu 

skólastarfi. Gegnum hana má einnig nálgast þekkingu á menningu og tungumáli, ritfærni og öðlast 

ýmiss konar vald á tækni talaðs og ritaðs máls og skilning á málsniði.  

Þessi túlkun á viðfangsefnum  bókmenntakennslu var lögð til grundvallar í rannsókninni Íslenska sem 

námsgrein og kennslutunga sem nú er verið að vinna úr. Í málstofunni munum við viðra ýmsar 

niðurstöður og athuga hvernig þær fara í okkar lærðu og vitru áheyrendur.  

„Þetta var bara eins og að taka af þeim handlegg“ 
Brynhildur Þórarinsdóttir, dósent HA 

Við lok 10. bekkjar á nemandi að geta valið sér lesefni til gagns og ánægju og komið fram sem 

sjálfstæður lesandi sem gerir sér grein fyrir gildi þess að lesa, segir í hæfniviðmiðum aðalnámskrár. En 

hvernig virkar þetta í reynd? Skilar grunnskólinn sjálfstæðum, áhugasömum lesendum inn í 

framhaldsskólann? Niðurstöður rannsóknarinnar Íslenska sem námsgrein og kennslutunga benda til 

þess að kennarar í framhaldsskólum glími við sömu vandamál og kennarar í unglingadeildum 

grunnskóla þegar kemur að bóklestri. Rannsóknin sýnir að kennarar á báðum skólastigum hafa 

áhyggjur af lestrarvenjum nemenda sinna og leggja talsvert á sig til að kveikja áhuga þeirra á lestri 

bóka, þótt stundum finnist þeim stríðið gegn áhugaleysinu vera tapað. Kennarar hafa velt fyrir sér 

ástæðum minnkandi lestraráhuga, benda á sjónvarp, tölvur, áhrif enskrar tungu og fleira, og hafa 

brugðist við með ýmsum hætti svo sem með léttari textum og upplestri fyrir nemendur. En draga 

kennararnir upp „rétta“ mynd af ástandinu? Hér verður rýnt í viðtöl við nemendur og þau borin 

saman við viðtöl við kennara í von um að finna leiðir til að efla lestur í skólum. 

Hvað er íslenskukennsla? 
Dagný Kristjánsdóttir, prófessor HUG HÍ  

Svarið við spurningunni „hvað er íslenskukennsla“ hefði þótt einföld fyrir nokkrum árum en virðist nú 

orðin ansi flókin. Íslenskukennsla er meira og minna samofin hugtökum sem hafa breyst mikið. Hún 

snýst að hluta um þjóðerni, menningararf, sjálft menntunarhugtakið og í framhaldi af því um tengsl 

þekkingar og hæfni. Hvaða þekkingu og hæfni öðlast þeir sem fá gott vald á tungumálinu? Hvaða 



augum líta íslenskukennarar menntun sína og hversu mikla trú hafa þeir á því að hún skili góðum 

árangri í íslenskukennslu? Í rannsókninni voru kennarar spurðir um þetta en viðhorf þeirra til eigin 

menntunar byggist einmitt á því hvað þeir telja að íslenskukennsla sé, eða með öðrum orðum hvernig 

best sé að skilgreina hana.     

Innlifun og arfleifð. Bókmenntakennsla og aðalnámskrá 
Jón Yngvi Jóhannsson, lektor MVS HÍ  

Í Aðalnámskrá grunnskóla eru gefnar tvær meginástæður fyrir því að nemendur eigi að lesa 

bókmenntir og tileinka sér þær, og er hin fyrri talin vera þessi: „Íslenskur menningararfur er að 

verulegu leyti bundinn bókum og þess vegna kynnast nemendur honum best með lestri ýmiss konar 

bókmennta.“  Seinni meginástæðan byggir á innlifun nemenda og færni þeirra til að setja sig í spor 

annarra: „Í bókmenntum finna ungir lesendur fyrirmyndir og geta sett sig í spor persóna.“ 

Í fyrirlestrinum verður rýnt í gögn sem aflað hefur verið á vegum rannsóknarverkefnisins „Íslenska 

sem námsgrein og kennslutunga“ og kannað hvernig kennarar takast á við þessi fyrirmæli 

Aðalnámskrár, hvaða aðferðum þeir beita og hvaða námsefni, þ.m.t. fornsögur og skáldsögur fyrir 

börn og fullorðna, er notað í því augnamiði. 

Bókmenntafræði og hugtök í skólastarfi 
Kristján Jóhann Jónsson, dósent MVS HÍ 

Í námskrám hefur árum saman mátt finna ákvæði um að nemendur eigi að lesa góðar bókmenntir til 

þess að læra að setja sig í spor annarra, greina verkin og átta sig á notkun bókmenntahugtaka. Þessu 

hefur verið fylgt eftir með því að bókmenntir séu kjarninn í menningararfi þjóðarinnar. Í rannsókninni 

Íslenska sem námsgrein og kennslutunga var spurt um þetta atriði og í fyrirlestrinum verður rýnt 

sérstaklega í gögn sem lúta að þessum þætti. Læsi og túlkun eru hugtök sem hafa ruglast mikið 

saman á síðustu árum og sennilega er engin leið til baka úr þeim vandræðum. Spurt verður hvort 

orðið hafi rof milli skilnings og hugtakanotkunar í bókmenntakennslu. Eru markmið námskrár um 

bókmenntakennslu of fjarlæg og langsótt fyrir þorra nemenda?    

10:45 til 12:15 

Rannsóknarstofa í tómstundafræði – Nýjustu tíðindi úr 

tómstundafræðinni 
Málstofustjóri: Kolbrún Þ. Pálsdóttir 

Áhrif eineltis á þolendur og gerendur 

Vanda Sigurgeirsdóttir, lektor MVS HÍ  

 

Einelti er algengt og alvarlegt vandamál sem hefur í flestum tilfellum afar neikvæð áhrif á þá sem fyrir 

því verða. Einelti getur einnig haft slæm áhrif á þá sem leggja aðra í einelti. Ákveðinn hópur barna er í 

senn þolendur og gerendur í eineltismálum. Ekki er mikið fjallað um þennan hóp og er það miður því 

afleiðingar af því að vera ýmist þolandi eðagerandi eru sérlega alvarlegar. Í erindinu verður varpað 



ljósi á þessar afleiðingar út frá niðurstöðum rannsóknarinnar „Heilsa og lífskjör skólabarna“ (HBSC) 

frá árinu 2014. Rannsóknin er alþjóðleg og fer fram á fjögurra ára fresti í yfir 40 löndum. Þátttakendur 

í íslenska hlutanum voru nemendur í 6., 8. og 10. bekk í öllum grunnskólum á landinu nema einum. Til 

að greina niðurstöðurnar var þátttakendum skipt í fjóra hópa út frá svörum þeirra um einelti og voru 

flokkaðir ýmist sem þolendur, gerendur, þolendur/gerendur eða þeir sem ekki hafa verið viðriðnir 

einelti með beinum hætti.  Svör hópanna voru síðan borin saman út frá ýmsum breytum, þar á meðal 

heilsu, neyslu, samskiptum við fjölskyldu, vini og kennara, líkamsímynd og námsárangri. Helstu 

niðurstöður eru að þolendur/gerendur meta andlega og líkamlega heilsu sína mun verr en þau börn 

sem tilheyra hinum hópunum þremur. Þá hefur einelti neikvæðari áhrif á ýmsa þætti skólagöngu 

þeirra og einnig á vináttu og lífshamingju. Í heild sýna niðurstöður að þolendur/gerendur eru hópur 

sem leggja þarf mun meiri áherslu á að sinna en nú er gert. Ef ekki, eru líkur á langvarandi 

neikvæðum afleiðingum fyrir þau sjálf og samfélagið í heild.  

Tengsl, líðan og hegðun unglinga í tómstundastörfum 

Sjöfn Þórarinsdóttir, nemi MVS HÍ og Steingerður Ólafsdóttir, lektor MVS HÍ  

 

Markmið rannsóknarinnar var að skoða og kortleggja tengsl unglinga við foreldra og vini, sjálfsálit og 

sjálfsmynd, kvíða- og þunglyndiseinkenni, sjónvarps- og tölvunotkun sem og vímuefnaneyslu út frá 

tómstundaiðkun þeirra. Þessir þættir voru skoðaðir eftir því hvaða tómstundastarf unglingarnir sóttu, 

hve mörg tómstundastörf þeir sóttu og eftir kyni. 

Gerð var þversniðsrannsókn úr gagnasafni Rannsóknar og greiningar, Ungt fólk 2014, könnun á 
högum og líðan unglinga í 8., 9. og 10. bekk. Niðurstöður rannsóknarinnar leiddu í ljós að þessir 
þættir mælast mismunandi hjá unglingum eftir því hvort og hvaða tómstundastarf þeir sækja. Einnig 
var að finna kynjamun á þessum þáttum, bæði innan tómstundastarfa og eftir því hve mörg 
tómstundastörf unglingarnir sækja. Til að mynda voru tengsl á milli þess að vera í hópíþróttum 
og finna síður fyrir kvíða- og þunglyndiseinkennum og hafa betra sjálfsálit og sjálfsmynd miðað við 
unglinga í sumum öðrum tómstundastörfum. Jafnframt voru tengsl á milli þess að sækja ekki 
tómstundastarf og finna fyrir kvíða- og þunglyndiseinkennum, hafa lakari sjálfsmynd og sjálfsálit og 
VERA líklegri til að hafa neytt einhvers konar vímuefna samanborið við unglinga sem sækja eitt eða 
fleiri tómstundastörf. Almennt eiga stelpur betri tengsl við vini en strákar. Strákar nota frekar 
sjónvarp og tölvur sér til afþreyingar og eru líklegri til að hafa neytt einhvers konar vímuefna en 
stelpur. 

Meiri hlutinn ræður? – Starfshættir sem styðja við lýðræði í 

frístundastarfi 

Eygló Rúnarsdóttir, aðjúnkt MVS HÍ  

 

Lýðræði er hugtak sem töluvert er til umfjöllunar í frístunda- og skólastarfi. Lýðræði er jafnframt einn 

af áhersluþáttum í nýútkominni stefnu Æskulýðsráðs og menntamálaráðuneytis í æskulýðsmálum og í 

Aðalnámskrá grunnskóla. Í frístunda- og skólastarfi á Íslandi sýnist þó sitt hverjum um leiðir í starfi til 

að mæta þeim áherslum. Í erindinu verður rýnt í niðurstöður rannsókna sem tengjast lýðræði og 

starfi með börnum og unglingum hérlendis og erlendis, m.a. í rannsóknum Sigrúnar 

Aðalbjarnardóttur á borgaravitund, Sigrúnar Aðalbjarnardóttur og Evu Harðardóttur um 

lýðræðislegar umræður, Barry Checkoway um virka þátttöku ungs fólks (e. active participation) og 



Flanagan og félaga um merkingu lýðræðis hjá ungu fólki. Jafnframt verða settar fram hugmyndir um 

hagnýtingu á þeim niðurstöðum í frístundastarfi á Íslandi.   

Merkingarsköpun sjálfsverunnar: Formlegt og óformlegt nám skoðað í 

ljósi heimspeki Páls Skúlasonar 
Kolbrún Þ. Pálsdóttir, lektor MVS HÍ  

Í þessu erindi mun höfundur skoða hvernig merkingar- og tilgangshyggja Páls Skúlasonar 

heimspekings varpar ljósi á tengsl formlegs og óformlegs náms. Heimspeki Páls byggist einkum á 

tveimur áhrifamiklum straumum, annars vegar tilvistarspeki og hins vegar kerfishugsun, sem hafa 

mótað hugmyndir okkar um veruleikann og okkur sjálf. Tilvistarspekin útskýrir hvers vegna hvert 

okkar verður að finna sinn tilgang og móta eigin lífsstefnu; kerfishugsunin varpar ljósi á 

merkingarvefinn sem við göngum inn í og tökum þátt í að spinna. Slíkur skilningur á manneðlinu 

skýrir hvers vegna fjölbreytt námsumhverfi, bæði formlegt og óformlegt, skiptir miklu máli til að 

styðja við þroska og nám. Tilvistarspekin endurspeglast best á hinum óformlega vettvangi, en 

kerfishugsunin liggur til grundvallar hinu formlega námi sem gefur okkur verkfæri til að túlka og skilja 

merkingu ólíkra sviða veruleikans. Í erindinu verða færð rök fyrir mikilvægi þess að nýta óformlegar 

námsleiðir á öllum skólastigum sem byggja á áhuga nemenda, reynslu þeirra og sjálfræði. 

13:15 til 14:45 

Rannsóknarstofa í tómstundafræði – Nýjustu tíðindi úr 
tómstundafræðinni 
Málstofustjóri: Árni Guðmundsson 

Félagsmiðstöðvar unglinga á Íslandi – Staðan í dag 
Hulda Valdís Valdimarsdóttir, verkefnastjóri Reykjavíkurborg og Eygló Rúnarsdóttir, aðjúnkt MVS HÍ 

Félagsmiðstöðvar fyrir unglinga eiga nærri 60 ára sögu á Íslandi. Hugtakið er þekkt í íslensku 

samfélagi en merking þess er ekki endilega sú sama í hugum ólíkra hópa. Starfsemi félagsmiðstöðva á 

veika stoð í íslenskum lögum og mikilvægi þeirra og hlutverk í unglingamenningu og forvarnarstarfi er 

ítrekað til umræðu. Í erindinu verður fjallað um félagsmiðstöðvar fyrir unglinga á Íslandi og rýnt í 

starfsemi þeirra á landsvísu. Leitast verður við að varpa ljósi á megin inntak starfseminnar, helstu 

áhersluþætti og áskoranir, og um leið að leggja grunn að skilgreiningu á því hvaða fyrirbæri 

félagsmiðstöð er. 

Vettvangsnám tómstundafræðinga – tækifæri og áskoranir 
Steingerður Kristjánsdóttir, aðjúnkt og verkefnisstjóri MVS HÍ 

Í erindinu verður fjallað um vettvangsnám nema í  tómstundafræði og ljósi varpað á eðli þess og 

umfang. 



Starfsvettvangur tómstundafræðinga er fjölbreyttur, svo sem félagsmiðstöðvar, frístundaheimili, 

ungmennahús, íþróttafélög, grunnskólar, leikskólar, starf með öldruðum og fötluðum, frjáls 

félagasamtök, og fyrirtæki og skrifstofur íþrótta- og tómstundamála. 

Tekið verður til umfjöllunar hvaða áskoranir og tækifæri felast í þróun þessarar tegundar náms og 

gerð grein fyrir fræðilegum bakgrunni sem nemendur byggja vettvangsnám sitt á. Skoðað verður með 

hvaða hætti væri hægt að þróa námið enn frekar með það fyrir augum að nálgast enn betur þau 

markmið sem sett hafa verið með náminu, og eru meðal annars að tengja saman hagnýta og faglega 

þekkingu. 

37 tómstundaævisögur 
Árni Guðmundsson, aðjúnkt MVS HÍ  

Í námskeiðinu „Tómstundir og aldraðir“ á  tómstunda- og félagsmálabraut hafa nemendur tekið 

viðtöl við eldri borgara um tómstundaiðkun og áhugamál viðkomandi í gegnum tíðina, svokallaðar 

tómstundaævisögur. Þetta hefur verið gert í tvennum tilgangi, þ.e. að þjálfa nemendur í því að taka 

viðtöl af þessu toga og greina niðurstöður þeirra; og svo hitt að safna gögnum sem nýta má til frekari 

rannsókna á sviði tómstunda eldri borgara.  Í þessu erindi notar höfundur 37 sögur, sem valdar voru 

af handahófi, í því skyni að greina með aðferðum orðræðugreiningar (e. discourse analysis) og 

lífssöguforms (e. life stories) gildi tómstunda út frá nokkrum þáttum, s.s. hamingju, lífsfyllingu, 

lífsgleði og gildum. Helstu niðurstöður eru þær að þeir einstaklingar sem hafa átt áhugamál og 

möguleika til þess að sinna þeim telja slíkt til mikilla lífsgæða. 

Að byggja upp íslenskan hugtakagrunn fyrir unga fræðigrein – Af starfi 

orðanefndar í tómstundafræðum 
Ágústa Þorbergsdóttir, deildarstjóri hjá Stofnun Árna Magnússonar og Jakob F. Þorsteinsson, aðjúnkt 

MVS HÍ 

Tómstundafræði er ung fræðigrein og þarf að skilgreina hugtakagrunn sinn af nákvæmni til þess að 

draga úr líkum á mismunandi túlkun á orðum og hugtökum. Algengt er að nátengd hugtök ruglist 

saman og hefur orðanefnd í tómstundafræðum glímt við að finna hvernig þau venslast, hvað 

aðgreinir hugtökin og rita skilgreiningar þeirra. Mörg hugtakanna í tómstundafræðum eru notuð víða, 

s.s. í skólastarfi og ferðaþjónustu og því er mikilvægt að sátt sé um skilgreiningar og íslensku 

heitin. Sem dæmi um slík hugtök eru formal education, non-formal education, informal 

learning og leisure, recreation, leisure activity, extracurricular activity, recreational activity. Sem 

dæmi um önnur viðfangsefni nefndarinnar eru athuganir á erlendum hugtökum, s.s. non-

governmental organization, non-profit organization, non-formal organization, informal organization, 

youth work og samanburður við íslensk hugtök, s.s. æskulýðsfélag, félagasamtök, frjáls félagasamtök, 

landssamtök og heildarsamtök.   

Á Menntakviku hyggst orðanefndin kynna helstu viðfangsefni nefndarinnar og næstu skref í starfi 

hennar. 



15:00 til 16:30 

Rannsóknarstofa um starfendarannsóknir og Rannsóknarstofa um 

tómstundafræði – Ígrundun í lífi og starfi.  Ljóðræn innsýn 

þátttakenda í evrópsku ígrundunarverkefni 
Málstofustjóri: Karen Rut Gísladóttir 

Vaxandi áhugi hefur verið á ígrundun (e. reflection) í formlegu og óformlegu námi. Ígrundun er leið til 

þess að setja upplifanir í samhengi og tengja nám við persónulegan og faglegan þroska. Málstofan  

byggir á eigindlegri rannsókn sem var unnin í tengslum við Reflect-verkefnið en fjögur Evrópulönd 

koma að því verkefni; Ísland, Ítalía, Belgía og Litháen. Frá hverju landi koma tveir einstaklingar úr 

formlegu menntakerfi háskóla, tveir úr óformlegu menntakerfi þessara landa auk 16 þátttakenda sem 

komu inn í tilraunahluta verkefnisins sem fyllti 5 mánuði. Þátttakendur í rannsóknarferlinu voru 32. 

Rannsóknarspurning hópsins er:  Hvernig getum við orðið betri í að beita ígrundandi aðferðum?  

Tilurð Reflect-verkefnis og örlög ígrundana 
Björn Vilhjálmsson, Áskorun, sjálfstætt starfandi ráðgjafi 

Í þessu erindi  verður  fjallað um hvernig Reflect-verkefnið spratt upp úr vinnu fjögurra einstaklinga 

sem nýtt hafa ígrundun í sínu starfi. Þessir fjórir aðilar starfa hver fyrir sig innan óformlegra 

menntakerfa sinna heimalanda: Áskorun á Íslandi, Outward Bound í Belgíu, Kitokie Projektai í Litháen 

og Camaleonte á Ítalíu Þessir fjórir einstaklingar eiga það sameiginlegt að vinna að leiðtogaþjálfun og 

ferlisnámi sem byggir á reynslunámi, sérstaklega því sem fer fram undir berum himni. Ígrundun er 

eins og rauður þráður í allri þeirra vinnu og þeir hafa lagt sig fram um að kanna sem flesta þætti 

ígrundunar til að skilja hvað gerist við ígrundun og hvernig hún er nýtt til að búa til þekkingu. Út frá 

samvinnu þessara fjögurra aðila spratt evrópska samstarfsverkefnið Reflect, en það byggir á samstarfi 

formlegra og óformlegra menntakerfa þeirra fjögurra landa sem nefnd voru. Tilgangur þessa 

verkefnis er að átta sig betur á fyrirbærinu ígrundun. Einnig verður drepið á hvernig hugtakið 

„ígrundun“ virðist stefna í að verða að „óorði“ um þetta mikilvæga námsferli. 

Ljóðræn rýni: Listræn framsetningarform í menntarannsóknum 
Karen Rut Gísladóttir, lektor MVS HÍ 

Síðustu áratugi hafa fræðimenn úr ýmsum áttum dregið fram mikilvægi listrænnar framsetningar í 

eigindlegum rannsóknum. Rökin fyrir slíkri framsetningu er að form hafi áhrif á hvernig við hugsum og 

skiljum hluti og fyrirbæri. Þegar form eru óhefðbundin myndist tækifæri til að opna leið að tilfinningum 

sem liggi að baki textanum og geti gefið hljóðum röddum rými. 

Í erindinu verður fjallað um hvernig aðferðafræði ljóðrænnar rýni (e. poetic inquiry) sem er eitt þessara 

listrænu forma, var beitt í rannsóknarverkefni um ígrundun meðal fjögurra Evrópulanda. Spurt var: 

Hvernig getum við fangað og dregið fram reynslu þátttakenda af fimm mánaða tilraunaverkefni um 

ígrundun, opnað fyrir margs konar sýn á viðfangsefnið og skapað möguleika til ólíkrar túlkunar?  



Gögnum var safnað með rýnihópaviðtölum þar sem reynsla 18 einstaklinga var dregin fram og þau 

greind með aðferðum ljóðrænnar rýni. 

Niðurstöður gefa til kynna að ljóðræn rýni gerir okkur kleift að umbreyta reynslu einstaklinga, eins og 

hún birtist í brotakenndum endursögnum, í ljóðrænt form sem gefur lesendum möguleika á að 

endurlifa reynslu og vekja með þeim tilfinningalega svörun. Með framsetningunni fá ólíkar raddir rými 

á sama tíma og mögulegt er að tengja saman og draga fram skilaboð þessara radda. Einnig studdi 

aðferðin rannsakendur í að setja samræðuna um ígrundun í merkingarbært samhengi, öðlast innsýn í 

margþætt eðli hennar, áskoranir og ávinning þess að nýta ígrundun í lífi og starfi. 

Ígrundun sem lifandi, samverkandi ferli. Í formlegu og óformlegu 

námi 
Hervör Alma Árnadóttir, lektor FVS HÍ  

Vaxandi áhugi hefur verið á ígrundun (e. reflection) í formlegu og óformlegu (e. formal and non-formal) 

námi. Ígrundun hefur verið skilgreind sem leið til merkingarbærs náms og aukinnar meðvitundar um 

eigin þroska. Í erindinu verða kynntar niðurstöður úr rannsóknarverkefninu Reflect project sem aðilar 

frá fjórum Evrópulöndum úr formlegum og óformlegum menntakerfum koma að. Markmiðið er að 

skoða ígrundun í formlegu og óformlegu námi. Rannsóknarspurningin er: Hvernig getum við orðið betri 

leiðbeinendur í ígrundandi ferli? 

Gögnum var safnað með 3 rýnihópaviðtölum við 18 þátttakendur, þar sem þeir lýstu reynslu sinni af 

þátttöku í tilraunaþætti verkefnisins. Við greiningu gagna var beitt ljóðrænni rýni (e. poetic inquiry). 

Niðurstöður varpa ljósi á skapandi togstreitu í gegnum vinnuferli verkefnisins sem þátttakendur gátu 

nýtt sér til aukins skilnings á ígrundun. Þættir sem þátttakendur töldu efla sig sem leiðbeinendur voru 

að hægja á ferli, koma auga á það sem gerist ekki og skapa andrúmsloft og umhverfi sem væri eflandi. 

Lærdómur sem þátttakendur nefndu tengdist fyrst og fremst mikilvægi þess að líta á starf sitt sem 

lifandi ferli þar sem leiðbeinandi þyrfti að vera á allan hátt til staðar og rækta eigin fagmennsku. 

Höfundur telur mikilvægt að auka umræðu um mikilvægi ígrundunar í námi og kennslu á háskólastigi.  

Áskoranir í samþættingu formlegra og óformlegra menntakerfa 

Jakob F. Þorsteinsson, aðjúnkt MVS HÍ  

Talsvert hefur verið rætt um mikilvægi samstarfs og samþættingar á síðustu árum innan 

menntakerfa. Í því samhengi hefur verið rætt um einkenni og ólík gæði formlega og óformlega 

menntakerfa og hvernig hægt sé að yfirfæra það besta frá hvoru kerfi til þess að byggja upp og bæta 

gæði og innihald menntunar þátttakendum til hagsbóta.  

Erindið byggir á reynslu höfundar af því að vinna að evrópsku rannsóknarverkefni. Markmiðið var að 

skoða hvernig ígrundun (e. reflection) er beitt í formlegu og óformlegu námi (e. formal og non-formal 

education) í þeim tilgangi að bæta gæði ígrundunar. Fjallað verður um áskoranir, hindranir og tækifæri 

í slíku samstarfi. Fjölbreytt gögn urðu til á þeim tæpu tveimur árum (2015–2016) sem verkefnið var 

unnið, m.a. gögn úr rýnihópum og vettvangsathugunum, skýrslur og myndefni. Niðurstöður benda til 

þess að samstarf milli kerfa geti verið flókið í framkvæmd. Hindranir megi rekja til fyrirframmótaðra 

hugmynda einstaklinga og kerfa um hlutverk og vinnuaðferðir annarra. Ákveðinn áherslumunur sé 



tengdur væntingum starfsmanna og notenda kerfanna til útkomu. Þó kemur fram í niðurstöðum 

rýnihópaviðtala að reynsla einstaklinga af þátttöku í meginhluta verkefnisins, sem spannaði 5 mánaða 

tilraunafasa, sé ekki bundin því hvort þeir komi úr formlega eða óformlega námskerfinu heldur séu það 

aðrir þættir sem vegi þyngra, eins og eignarhald og tilgangur verkefnis ásamt því samhengi sem 

verkefnið er unnið í.  

Höfundur telur niðurstöður geta nýst til þess að vinna að samþættingu og starfsmögnun ólíkra kerfa 

með hagsmuni þátttakenda að leiðarljósi.  

H-101 

9:00 til 10:30 

Rannsóknarstofa í þroskaþjálfafræðum – Hlutverk og menntun 

þroskaþjálfa  
Málstofustjóri: Margrét Ólafsdóttir  

Sérþekking og þróun í starfi: Viðhorf reyndra þroskaþjálfa til nýrra 

áskorana  
Berglind Bergsveinsdóttir, þroskaþjálfi og Vilborg Jóhannsdóttir, lektor MVS HÍ  

Með hliðsjón af örum breytingum og nýjum kröfum í þjónustu við fatlað fólk síðustu ár er mikilvægt 

að fagstétt þroskaþjálfa sé meðvituð um eigin starfsþróun og þá merkingu sem hún hefur fyrir 

meðlimi sína sem framsækna fagmenn. Einn liður í því er að afla gagna og skoða fagstéttina í 

samhengi við samfélagslega þróun og nýjar áskoranir í starfi. Fyrirlesturinn byggir á niðurstöðum 

eigindlegrar rannsóknar þar sem meginmarkmiðið var að varpa ljósi á kjarnann í sérþekkingu 

þroskaþjálfa, skoða hvaða faglegu tæki þeir eru að nýta í störfum sínum, svo og helstu áskoranir og 

sóknarfæri hvað starfsþróun varðar. Fjórði áfanginn í starfsþróunarkenningu Rønnestads og Skovholts 

fagreynslutímabilið (e. the experienced professional phase), var hafður til hliðsjónar í rannsókninni. 

Niðurstöður eru byggðar á viðtölum við níu þroskaþjálfa sem starfa á ýmsum vettvangi. Samkvæmt 

niðurstöðum má líta á kjarnann í sérþekkingu þroskaþjálfa út frá þremur þáttum; þekkingu á 

málefnum fatlaðs fólks, aðferðum sem stuðst er við og nálgun í þjónustu. Þroskaþjálfar styðjast við 

ólík fagleg tæki eftir því á hvaða sviði þeir starfa. Sýn þroskaþjálfa til framtíðar virðist mótast af nýjum 

áherslum í málefnum fatlaðs fólks auk þess sem þeir horfa til annarra hópa í samfélaginu þar sem 

sérþekking þeirra og hæfni gæti nýst vel.  

Hver er lögsaga þroskaþjálfa? Starfsvettvangur, menntun og viðhorf 

þroskaþjálfa  
Lilja Össurardóttir, þroskaþjálfi hjá Fræðsluneti Suðurlands 

Gæslusystraskóli Íslands var stofnaður fyrir tæpum 60 árum. Frá þeim tíma hefur nám þroskaþjálfa 

flust á milli skólastiga og -stofnana. Nú fer nám þroskaþjálfa fram á Menntavísindasviði Háskóla 

Íslands. Á sama tíma hefur átt sér stað mikil og jákvæð breyting á stöðu fatlaðs fólks í íslensku 



samfélagi. Það hefur leitt til þess að starfsvettvangur þroskaþjálfa hefur breyst. Meginmarkmið 

rannsóknarinnar sem hér er til umfjöllunar var að afla upplýsinga um starfsvettvang og menntun 

þroskaþjálfa. Rannsóknin byggist á spurningalistakönnun sem lögð var fyrir þroskaþjálfa í mars árið 

2014. Sjónum verður beint að starfsvettvangi þroskaþjálfa og viðhorfum þeirra til hlutverks síns sem 

fagstéttar, menntun þroskaþjálfa og viðhorfum þeirra til menntunar stéttarinnar. Helstu niðurstöður 

könnunarinnar eru þær að starfsvettvangur þroskaþjálfa er fjölbreyttur og stéttin vinnur með fötluðu 

fólki á öllum aldri. Þessi fjölbreytni leiðir af sér að ekki er hægt að skilgreina starfsvettvanginn út frá 

vinnustöðum. Stærsti hópur svarenda (42%) starfaði í skólakerfinu, en mun færri (19%) í búsetu 

fatlaðs fólks. Það er mat þátttakenda að eitt mikilvægasta atriðið í lífi fatlaðs fólks sé stuðningur á 

heimilum þess. Þrátt fyrir það virðist sem þroskaþjálfum á þeim vettvangi fari fækkandi.  

Þróun starfa íslenskra þroskaþjálfa í alþjóðlegu ljósi  
Vilborg Jóhannsdóttir, lektor MVS HÍ og Kristín Lilliendahl, aðjúnkt MVS HÍ 

Flest fagfélög þroskaþjálfa í Evrópu, þar á meðal Þroskaþjálfafélag Íslands, eru aðilar 

að alþjóðasamtökum þroskaþjálfa, International Association of Social 

Educators (AIEJI). Alþjóðasamtökin hafa unnið að því að styrkja stöðu og samstarf þroskaþjálfa milli 

landa og í þeim tilgangi hafa þau þróað sameiginleg hæfniviðmið, A Common Platform for Social 

Educators in Europe, á alþjóðavísu. Rannsóknargögnin sem eru lögð til grundvallar þessu erindi eru 

hluti af langtímarannsókn sem hefur þann tilgang að skoða þýðingu alþjóðlegs samstarfs fyrir 

framþróun menntunar og starfa íslenskra þroskaþjálfa. Rannsóknarspurningar sem glímt er við eru 

tvær: Hvernig sjá íslenskir þroskaþjálfar stöðu sína, starfshlutverk og helstu áskoranir í starfi; og að 

hvaða marki má finna mun á faglegri þróun fagstéttar þroskaþjálfa á Íslandi og í öðrum löndum 

Evrópu? Unnið var samkvæmt eigindlegri rannsóknarhefð. Gagnasöfnun er byggð á hálfopnum 

viðtölum við íslenska þroskaþjálfa og opinni spurningakönnun. Niðurstöður gefa til kynna að störf og 

starfshlutverk íslenskra þroskaþjálfa falli vel að hæfniviðmiðum alþjóðasamtaka þroskaþjálfa og 

helstu forsendum þeirra. Enn fremur að fagstéttin sé samstíga milli landa um áherslur í mörgum 

mikilvægum málum sem varða núverandi stöðu hennar, áskoranir og sóknarfæri. Færa má rök fyrir 

mikilvægi alþjóðlegs samstarfs fyrir framþróun fagstéttarinnar hér á landi.  

Birtingarmynd kvíða hjá þeim sem ekki tjá sig með orðum og sú 

aðstoð sem stendur þeim til boða 
Margrét Ólafsdóttir, aðjúnkt MVS HÍ 

Kvíði gerir manninum það kleift að skynja hættur í umhverfi sínu og bregðast við og er því 

lífsnauðsynleg tilfinning. Kvíðatengd vandamál eru einn algengasti geðræni kvillinn meðal 

almennings, en þeir sem eiga við andlega eða líkamlega skerðingu upplifa oftar íþyngjandi kvíða en 

aðrir. Ástæðan er m.a. rakin til þess að margir í þessum hópi eru viðkvæmir fyrir álagi og eiga sér auk 

þess færri  bjargráð en fólk almennt og skortir oft félagslegan stuðning.  

Undanfarna áratugi hafa miklar framfarir orðið í meðferð við kvíða hjá fullorðnum og í seinni tíð 

einnig meðal barna. Það á hins vegar ekki við um þá einstaklinga sem eiga sér ekki mál eða hafa 

skertan vitsmunaþroska. Fjallað verður um það hvernig lesa má kvíða í fari þeirra sem ekki tjá sig með 

máli. Sagt verður frá einstaklingi sem lifði af brunann á Kópavogshæli árið 1986 og aðstoð sem 

honum var veitt og borið saman við hjálpina sem stendur fólki til boða nú til dags.  



 

10:45 til 12:15 

Rannsóknarstofa í þroskaþjálfafræðum – Hlutverk og menntun 
þroskaþjálfa  
Málstofustjóri: Kristín Björnsdóttir  

Þátttökurannsókn á tómstundastarfi fyrir 10 til 12 ára börn: Leiðir til 

að skapa samvinnu- og námsferli í margbreytilegum barnahópi  
Ruth Rauterberg, aðjúnkt MVS HÍ og Kolbrún Þ. Pálsdóttir, lektor MVS HÍ 

Í fyrirlestrinum verður fjallað um þátttökustarfendarannsókn (e. participatory action research) á 

þróunarverkefninu Gaman–saman sem hófst vorið 2009 í frístundamiðstöðinni Þorpinu á Akranesi. 

Hlutverk Gaman–saman er að bjóða upp á öflugt tómstundastarf og leiða saman börn með ólíkan 

bakgrunn, þar á meðal fötluð og ófötluð börn. Markmið rannsóknarinnar var að afla þekkingar á 

þróun tómstundastarfs fyrir margbreytilegan hóp 10–12 ára barna. Meginhluti rannsóknarinnar var í 

formi hugmyndasmiðju þar sem um 40 börn og sex leiðbeinendur ásamt rannsakanda hittust 

reglulega á fjögurra vikna tímabili til þess að móta innihald og skipulag starfsins, kanna tækifæri og 

hindranir fyrir þátttöku og þróa leiðir til samvinnu. Helstu niðurstöður voru þær að farsæl leið til að 

þróa starf með margbreytilegum hópum byggist á samvinnuferli sem felst í því að allir samstarfsaðilar 

taki virkan þátt, finni ný sjónarhorn og læri af ferlinu. Margbreytileiki barnahópsins reyndist ekki vera 

hindrun, heldur miklu fremur auka möguleika og tækifæri til að stuðla að þátttöku og virkni allra 

barna. Mikilvægustu þættirnir í þessu sambandi voru að skapað væri rými og tilgangur með samveru 

barnanna, áhugi barnanna og leiðbeinenda á starfinu og sveigjanleiki og hæfni leiðbeinenda til þess 

að sýna frumkvæði, bregðast við aðstæðum, takast á við hið óvænta og læra af reynslunni. Mesti 

ávinningur af rannsókninni var þróun leiða til samvinnu sem voru kynntar með hagnýtu 

samvinnulíkani fyrir margbreytilega hópa.  

 

Hvað einkennir jákvæðan stuðning við fólk með þroskahömlun sem 

þarf mikinn stuðning í daglegu lífi?  
Guðrún V. Stefánsdóttir, dósent MVS HÍ 

Markmið þeirrar rannsóknar sem hér er til umfjöllunar var að greina þá þætti sem helst hafa áhrif á 

sjálfræði í daglegu lífi og aðstæðum fólks með þroskahömlun sem þarf mikinn stuðning í daglegu lífi. 

Byggt var á þátttökuathugunum á heimilum 24 einstaklinga á aldrinum 26–66 ára og á vinnu-

/hæfingarstöðvum 16 þátttakenda. Auk þess voru tekin rýnihópaviðtöl við 12 starfsmenn á heimilum 

fólksins og sex einstaklingsviðtöl við yfirmenn vinnu-/hæfingarstöðva. Í niðurstöðum kom fram að 

einn af þeim þáttum sem hafði afgerandi áhrif á möguleika þátttakenda til að þróa sjálfræði sitt var 

stuðningur starfsfólks og með hvaða hætti hann var veittur. Á meðan einstaklingsmiðaður stuðningur 

efldi sjálfræði dró stuðningur sem miðaður var út frá heildinni úr möguleikum þátttakenda til 

sjálfræðis og ýtti undir stofnanamiðaða þjónustu byggða á stífum reglum og vanafestu. Stuðningur 

sem byggðist á virðingu fyrir gildi manneskjunnar, þekkingu á mannréttindum, lagalegum réttindum 

og tjáskiptaleiðum jók hæfni starfsfólks til að styðja við og efla sjálfræði þátttakenda. Í erindinu 



verður sjónum sérstaklega beint að því að kynna hvað einkenndi þann stuðning sem helst stuðlaði að 

sjálfræði og vellíðan þátttakenda.  

„Líður á þennan dýrðardag“: Farsæl öldrun og vangaveltur um hvernig 

aukin þekking getur haft áhrif á og bætt þjónustu við aldraða  
Ingibjörg H. Harðardóttir, lektor MVS HÍ 

Öldruðum hefur fjölgað hér á landi eins og annars staðar í hinum vestræna heimi og almennt hefur 

heilsufar þeirra batnað. Umræða um aldraða í samfélaginu hefur á stundum verið nokkuð einsleit og 

neikvæð með áherslu á ýmsar aldurstengdar skerðingar og sjúkdóma. Í þessu erindi eru lagðar aðrar 

áherslur, án þess þó að gera lítið úr þeim vandamálum sem vissulega er að finna hjá ákveðnum hópi 

eldri borgara. Markmið erindisins er að veita yfirlit yfir rannsóknir sem fjalla um farsæla öldrun (e. 

successful aging). Kynntar eru skilgreiningar fræðimanna og rýnt í það sem þær eiga sameiginlegt, 

hvað greinir á milli og hvernig stuðla megi að farsælli öldrun. Auk fræðilegrar umfjöllunar verður litið 

á upplýsingar um álit aldraðra á því hvað felist í farsælli öldrun og loks verður sjónum beint að 

þroskaþjálfum sem unnið hafa á stofnunum sem veita öldruðum þjónustu og spurt hvað fagstétt 

þeirra geti lagt af mörkum til að stuðla að farsælli öldrun skjólstæðinga sinna.  

13:15 til 14:45 

Rannsóknarstofa um skóla án aðgreiningar (RSÁA) – Nemendur á 

skilgreindu einhverfurófi – Viðbrögð kerfis, reynsla foreldra, nemenda 

og fagfólks í íslenskum grunn- og framhaldsskólum 
Málstofustjóri: Berglind Rós Magnúsdóttir 

Líðan og lífsgæði barna með einhverfu: Ólíkt gildismat barna og 

foreldra þeirra 
Linda Björk Ólafsdóttir, iðjuþjálfi MS og Snæfríður Þóra Egilson, prófessor FVS HÍ 

 

Greint verður frá niðurstöðum tveggja rannsókna. Fyrri rannsóknin var íslensk samanburðarrannsókn 

á lífsgæðum 8–17 ára barna með og án einhverfu. Bæði börn og foreldrar svöruðu 

lífsgæðamatslistanum KIDSCREEN-27 og voru svör þeirra pöruð. Töluverður munur var á svörum 

barna og foreldra þeirra, börnin voru almennt sátt við stöðu sína en foreldrarnir töldu hins vegar 

fjölmarga umhverfis- og einstaklingsbundna þætti draga úr lífsgæðum barnanna, m.a. í skólanum. 

Hugsanlega eiga foreldrar barna á einhverfurófi erfitt með að setja sig í spor barna sinna og ekki er 

ólíklegt að þeir hafi áhyggjur af þátttöku, lífsgæðum og horfum barna sinna, sem síðan endurspeglast 

í mati þeirra. Þá geta gildi barna og foreldra verið ólík. Seinni rannsóknin var kerfisbundin 

yfirlitsrannsókn (e. systematic review) á heilsu, líðan og lífsgæðum þar sem svör fatlaðra eða 

langveikra barna og foreldra þeirra voru borin saman. Alls var rýnt í 39 fræðigreinar sem stóðust 

kröfur rannsóknarinnar. Líkt og í íslensku rannsókninni sýndu niðurstöður að jafnaði meðal- eða litla 

samsvörun í svörum barna og foreldra þeirra, sérstaklega þegar kom að sálfélagslegum þáttum, 

félagslegum tengslum og tilfinningum. Sjálfsmat barna var almennt hærra en mat foreldra. 



Rannsóknirnar undirstrika mikilvægi þess að leita til barnanna sjálfra varðandi upplýsingar um líf 

þeirra og daglega þátttöku. Mat foreldra getur síðan gefið mikilvægar viðbótarupplýsingar. 

„Foreldrar eru vopn og skjöldur barnsins gagnvart skólanum“: 

Bjargráð mæðra við skólun einhverfra barna sinna í ljósi 

auðmagnskenninga 
Helga Hafdís Gísladóttir, sérkennari MA og Berglind Rós Magnúsdóttir, lektor MVS HÍ 

 

Tilgangur þessarar rannsóknar var að skoða skóla- og sérfræðivettvang nemenda á 

höfuðborgarsvæðinu sem skilgreindir eru með einhverfurófsröskun og hver sé reynsla mæðra af 

samstarfi, þjónustu og svo samskiptum sínum við kennara og annað fagfólk í grunnskóla barna þeirra. 

Tekin voru átta einstaklingsviðtöl; sex við mæður og tvö við fagmenn frá skóla- og frístundasviði 

Reykjavíkurborgar og Sjónarhóli, ráðgjafarmiðstöð fyrir foreldra barna með sérþarfir. Þá var 

kenningarrammi Pierre Bourdieu notaður til þess að greina hvernig bakgrunnur mæðranna, með 

áherslu á veruhátt (e. habitus), menningar- og félagsauð, markaði stöðu þeirra, samskipti og 

væntingar á vettvangi menntunar barna þeirra sem voru með skilgreinda einhverfurófsröskun. Allar 

mæðurnar höfðu ákveðnar hugmyndir um skólagöngu barna sinna en hvernig þær nálguðust skólana 

með hugmyndir sínar var þó með ólíkum hætti. Það kom í ljós að formlegur aðgangur mæðranna að 

ráðgjöf og stuðningi var ekki mikill og minnkaði enn frekar um leið og barn þeirra varð sex ára en þá 

fór félags- og efnahagsauður mæðranna að skipta meira máli. Eins gekk þeim misvel að hafa áhrif á 

skólun barna sinna. Gerð verður grein fyrir ólíkri stöðu og bjargráðum mæðranna til að fylgja eftir 

skólagöngu og sérfræðiráðgjöf barna sinna.  

„Oft erfitt að ríma við dæmigert skólastarf“: Starfsbraut–sérnám innan 

Tækniskólans 
Helga Þórey Júlíudóttir, sérkennari (M.Ed.), Kristín Björnsdóttir, dósent MVS HÍ og Berglind Rós 

Magnúsdóttir, lektor MVS HÍ 

 

Starfsbraut–sérnám er námsframboð fyrir nemendur sem ekki eiga þess kost að stunda nám á 

starfsbrautum framhaldsskólanna vegna krefjandi hegðunar og þarf greining um verulega einhverfu 

að fylgja umsókn. Skipulag sérnámsins var skoðað og sjónum beint að upplifun stefnumótunar- og 

fagaðila af því starfi sem þar fer fram. Rannsóknin byggir á kenningum Goffman um frávik og 

stimplun og skrifum Foucault um þekkingu og völd. Gagnaöflun fólst aðallega í eigindlegum viðtölum 

og fór fram á árunum 2015 og 2016. Þátttakendur í rannsókninni voru sex talsins; fjórir fagaðilar sem 

vinna í sérnáminu og tveir stjórnendur, fagstjóri sérdeilda Tækniskólans og sérfræðingur mennta- og 

menningarmálaráðuneytisins. Gagna var einnig aflað með laga- og skjalagreiningu. Niðurstöður gefa 

til kynna að viðmælendur telji nemendum sérnámsins betur borgið í aðgreindu menntaúrræði, þrátt 

fyrir að vera jaðarsettir, stimplaðir og teknir úr hinu almenna námsumhverfi. Slíkar aðstæður ýta 

jafnframt undir aðgreiningu fagfólksins frá öðrum kennurum skólans og þeir upplifa skort á faglegum 

stuðningi, aðhaldi og hvatningu sem veldur faglegri einsemd og hættu á kulnun. Fagfólkið líður fyrir 

það að geta illa unnið eftir hugmyndafræði um skóla án aðgreiningar. Fagfólkið kallar eftir 

sameiginlegri stefnu og lýsir þeirri skoðun sinni að einhver úr þeirra röðum ætti að vera í forsvari fyrir 

sérnámið þannig að samábyrgð og samvinna verði sem best úr garði gerð. 



Að kenna einhverfum börnum í almennum bekk: Sjónarhorn 

grunnskólakennara 
Þórhildur Ýr Jóhannesdóttir, kennari og Kristín Dýrfjörð, dósent HA 

 

Skoðuð var reynsla og viðhorf kennara í grunnskólum án aðgreiningar af því að kenna börnum á 

skilgreindu einhverfurófi. Tekin voru hálfstöðluð viðtöl í rýnihópum við tuttugu grunnskólakennara af 

höfuðborgarsvæðinu og landsbyggðinni og var dreifing milli landshluta nokkuð jöfn. Flestir 

kennaranna höfðu tíu ára starfsreynslu eða meira. Tveir kennaranna voru jafnframt foreldrar 

einhverfra barna. Einn kennaranna var í kennaranámi, einn hafði kennsluréttindi frá Háskólanum á 

Akureyri og aðrir frá Háskóla Íslands. Almennt töldu kennararnir sig ekki nægilega menntaða til að 

vinna með einhverfum börnum. Því leggja þeir traust á þá sérfræðinga sem starfa á sérdeildum og 

námsverum, en annars leituðu kennarar til sérfræðiþjónustu sveitarfélagsins. Einnig segja kennarar 

að umhverfið styðji ekki við hugmyndafræði skóla án aðgreiningar og því sé þungt að mæta þörfum 

einhverfra barna í almennum grunnskólum. 

15:00 til 16:30 

Skóli án aðgreiningar  
Málstofustjóri: Kristín Björnsdóttir 

Afsláttur eða auðlesinn texti? Aðgengi fólks með þroskahömlun að 

upplýsingum 
Gísli Björnsson, verkefnisstjóri HÍ, Ragnar Smárason, verkefnisstjóri HÍ og Kristín Björnsdóttir, dósent 

MVS HÍ  

Hvað gerist þegar texti er einfaldaður í þeim tilgangi að gera hann aðgengilegan fyrir fólk með 

þroskahömlun? Ef vel til tekst þá eru aðalatriðin skýr og lesandi fær allar nauðsynlegar upplýsingar. 

En þegar efni er sett á auðlesið form skapast sú hætta að mikilvægar upplýsingar tapist eða að 

einfaldaður texti valdi misskilningi. Í erindinu verður verkefnið Jafnrétti fyrir alla kynnt en um er að 

ræða samvinnurannsókn sem snýr að jafnrétti og körlum með þroskahömlun, upplifun þeirra, reynslu 

og aðgengi að jafnréttisstarfi. Markmið rannsóknarinnar er að skoða hugmyndir karla með 

þroskahömlun um jafnrétti og hlutverkaskiptingu kynjanna, ásamt því að safna upplýsingum um 

aðgengi þeirra að jafnréttisstarfi. Auk þess verður skoðað hvernig hægt væri á árangursríkan hátt að 

auka þekkingu þeirra á jafnrétti og virkja þá til þátttöku í jafnréttisstarfi. Eitt af viðfangsefnum 

rannsóknarhópsins er að útbúa auðlesna útgáfu af Lögum um jafna stöðu og jafnan rétt kvenna og 

karla. Rýnihópur var settur saman til að skoða auðlesnari lögin og meta hversu aðgengileg þau væru 

og hvort mikilvægum upplýsingum hefði verið sleppt. Fjórir þátttakendur með þroskahömlun tóku 

þátt í rýnihópnum og einn ófatlaður sérfræðingur. Niðurstöður hópsins verða ræddar og þeirri 

spurningu velt upp hvort um sé að ræða afslátt af jafnréttislögum eða auðlesinn texta. Einnig verður 

fjallað um það hvernig skortur á upplýsingum getur verið hindrun að virkri þátttöku í samfélaginu.  

Raunverulegt nám í skóla án aðgreiningar  

Kristín Björnsdóttir, dósent MVS HÍ 



Eitt af því sem kennarar á öllum skólastigum takast á við er að reyna að líkja eftir raunverulegum 

aðstæðum og setja viðfangsefni í samhengi við raunveruleikann, daglegt líf og atburði líðandi stundar 

(e. authentic learning). Hugmyndin er sú að nemendur séu líklegri til að sýna náminu áhuga ef þeir 

sjái fram á að sú þekking og færni sem kennd er sé gagnleg utan skólastofunnar. Kynnt verður hvað 

einkennir „raunverulegt“ nám, eins og t.d. þegar líkt eftir raunverulegum aðstæðum eða notaðar eru 

aðferðir eins og þrautalausnir og könnunarnám, umræður og samvinna. Þrátt fyrir fjölbreyttar 

kennsluaðferðir og vilja kennara til að skapa nemendum raunverulegar námsaðstæður þá virðast 

alltaf einhverjir nemendur áhugalausir eða sýna slakan námsárangur. Velt verður upp þeirri 

spurningu hvort raunhæft sé að nám í hefðbundnum skólastofum sé í samhengi við félagslegan 

raunveruleika. Erindið byggir á sögum sem safnað hefur verið frá kennurum og almenningi á öllum 

aldri og sýnt fram á mikilvægi sjálfræðis nemenda í eigin námi. Að lokum verður fjallað um 

raunverulegt nám við íslenskar aðstæður í skólum án aðgreiningar og mikilvægi þess að finna 

hæfileikum fjölbreytts nemendahóps farveg.  

Samskipti, teymi eða (réttur) hnútur? 

Jóna G. Ingólfsdóttir, aðjúnkt MVS HÍ  

 

Í skóla margbreytileikans er mikilvægi samstarfs flestum ljóst. Þetta á við um samstarf nemenda, 

foreldra, starfsfólks og utanaðkomandi sérfræðinga. Fjöldi rannsókna, bæði erlendra og innlendra, 

bendir til að gott samstarf þeirra sem koma að menntun og uppeldi barna, sérstaklega fatlaðra barna, 

geti skipt sköpum um vellíðan þeirra og námsárangur. Þetta sjónarmið endurspeglast í íslenskum 

lögum um skólastarf þar sem kveðið er á um að skólinn skuli stuðla að slíku samstarfi. Hvergi er þó 

skilgreint nákvæmlega hvað samstarfið eigi að fela í sér né hvernig það skuli fara fram. Í erindinu 

verða skoðuð mismunandi form samstarfs í skólastarfi og er sjónum sérstaklega beint að 

leikskólanum. Fjölskyldumiðuð þjónustukenning (e. Family-centered theory) og menningar-söguleg 

starfsemiskenning (e. Cultural-historical activity theory, CHAT) eru notaðar sem fræðilegur rammi. 

Dæmi um samstarf um sjö fötluð leikskólabörn á þremur stöðum á landinu eru skoðuð í ljósi 

fyrrgreindra kenninga. Tekin voru viðtöl við foreldra barnanna og fagfólk sem tengdist þeim ásamt því 

sem gerðar voru vettvangsathuganir á teymisfundum. Niðurstöðurnar sýna að árangursríkt samstarf 

krefst margháttaðs sveigjanleika allra sem að samstarfinu koma. Nýtt hugtak, „hnútastarf“ (e. 

knotworking), er kynnt til sögunnar sem samstarfsform sem gerir ráð fyrir slíkum sveigjanleika. 

Allt í einu passaði hann inn í kassa í skólakerfinu  

Jónína Sæmundsdóttir, lektor MVS HÍ   

Á síðari árum hefur þeim börnum fjölgað sem greind eru með röskun á einhverfurófi. Þessi börn eiga 

ásamt öðrum börnum með skilgreindar sérþarfir rétt á að komið sé til móts við þarfir þeirra í 

almennum skóla. Er það  í samræmi við skóla án aðgreiningar sem hefur verið menntastefna á Íslandi 

síðustu áratugi. Sveitarfélögum ber svo skylda til að sjá til þess að veitt sé sérfræðiþjónusta til 

skólanna, barnanna og fjölskyldna þeirra. Auk þess sinna ýmsar sérfræðistofnanir stuðningi og ráðgjöf 

við skóla og fjölskyldur barnanna.  

Rannsóknin sem hér verður kynnt er fyrsta skref í rannsókn sem fyrirhugað er að gera með blönduðu 

rannsóknarsniði og er ætlað að kanna samvinnu skóla, sérfræðiþjónustu og foreldra barna með 

röskun á einhverfurófi. Tekin voru hálfopin viðtöl við 5 foreldra 6 barna. Öll börnin voru eða höfðu 

verið í almennum bekk. Gögn voru greind með þemagreiningu. 



Fyrstu niðurstöður sýndu meðal annars að það hversu vel er komið til móts við þarfir barnanna getur 

verið að verulegu leyti komið undir hæfni og viðhorfum einstakra kennara. Þetta á ekki síst við ef 

barnið hefur ekki ennþá fengið formlega greiningu sem gjarnan er forsenda þess að börnin fái 

viðeigandi stuðning í skóla. Aðgangur að þjónustu sérfræðinga sem annast greiningu og stuðning 

getur verið talsverðum vandkvæðum bundinn og stöðug barátta foreldra getur haft neikvæð áhrif á 

líðan þeirra og heilsu.  

H-201 

9:00 til 10:30 

Rannsóknarstofa í menntunarfræðum ungra barna (RannUng) –  
Leikum, lærum og lifum: Um grunnþætti menntunar og námssvið 
leikskólans 
Málstofustjórar: Kristín Karlsdóttir og Anna Magnea Hreinsdóttir 

Í málstofunni verða kynntar fjórar rannsóknir, sem eru hluti af samstarfsannsókninni Leikum, lærum 

og lifum sem unnin var í fimm leikskólum í samstarfi við Rannsóknarstofu í menntunarfræðum ungra 

barna (RannUng). Auk þess er kynning á kafla um jafnrétti í leikskóla. Markmið rannsóknarinnar var að 

þróa leiðir til að tengja leik og nám barna með áherslu á grunnþætti menntunar og námssvið leikskólans 

(Aðalnámskrá leikskóla, 2011). Þátttakendur í rannsókninni greindu í upphafi hvernig umhverfið og 

barnahópurinn getur stutt við leik og nám barna tengt læsi og samskiptum, ýtt undir heilbrigði og 

vellíðan barna, stuðlað að námi til sjálfbærni og í vísindum, og eflt menningu og sköpunarkraft barna. 

Sérfræðingur og meistaranemi við Menntavísindasvið Háskóla Íslands unnu með starfsmönnum hvers 

leikskóla og leiðbeindu um framkvæmd. Niðurstöður verkefnisins eru væntanlegar í bók sem gefin 

verður út í samstarfi RannUng og Háskólaútgáfunnar.  

Jafnrétti í leikskólum: Styrkir, veikleikar, menning og margbreytileiki 
Þórdís Þórðardóttir, lektor MVS HÍ 

Í þessu erindi er fjallað um jafnrétti og jafnréttisfræðslu í leikskólum með hliðsjón af grunnþættinum 

jafnrétti sem er einn af sex grunnþáttum menntunar í leik-, grunn- og framhaldsskólum. Sjónum er 

beint að merkingu hugtakanna jafnrétti og mismunun í leikskólastarfi. Fjallað er um 

menningarbundna mismunun tengda kyni, uppruna og fötlun og aðferðum við að greina hana og 

vinna gegn henni. Stefnumótun stjórnvalda í jafnréttismálum og jafnréttishugmyndir samtímans eru 

reifaðar. Greint er frá hluta rannsóknar á minningum íslenskra kennaranema af því að vera telpa eða 

drengur í leikskóla. Af 126 örsögum kennaranemanna fjölluðu 22, eða 17,5%, um kynjaðar minningar 

úr leikskólum. Þær greinast í þrjú þemu, kynjað útlit, kynjað skipulag og iðju og kynjaða leiki og 

leikföng. Einnig fundust dæmi um skipulag sem efldi jafnrétti í leikskóla og rætt hvernig nýta megi 

þekkingu á kynjamismunun til að efla skilning á fjölþættri menningarbundinni mismunun. Ræddar eru 

ályktanir sem draga má af gögnunum og fræðaskrifum um leiðir til að skipuleggja jafnrétti og 

jafnréttisfræðslu í leikskólum. Að lokum er fjallað um nokkur brýn viðfangsefni þeirra sem koma að 

jafnréttismálum í skólum. 



Vellíðan barna í leikskóla 
Bryndís Garðarsdóttir, lektor MVS HÍ og Sara Margrét Ólafsdóttir, doktorsnemi MVS HÍ  

Tilgangur rannsóknarinnar var að innleiða námssviðið heilbrigði og vellíðan (Aðalnámskrá leikskóla, 

2011) á eina deild í leikskóla. Mikilvægt þótti að skoða hvernig áherslur námssviðsins birtust í daglegu 

starfi leikskólans og leita leiða til þess að þróa starfshætti sem gætu stuðlað að aukinni vellíðan 

barnanna. Í erindinu verður greint frá því hvernig þátttakendur unnu með eigin viðhorf og áherslur í 

daglegu starfi leikskólans. Til þess að stuðla að aukinni vellíðan barnanna í leikskólanum þurfti að 

auka þátttöku þeirra í daglegu starfi. Með því að losa um skipulag fengu börnin fleiri tækifæri til þess 

að hafa áhrif á athafnir sínar, meðal annars með því að velja sér efnivið, leiksvæði og leikfélaga. 

Viðhorf starfsfólksins til virkrar þátttöku barna í leikskólastarfi ýmist styrktist eða breyttist, frá því að 

líta svo á að skipuleggja þurfi fyrir börn hvar þau eigi að leika, með hverjum og hvaða leikefni sé í 

boði, yfir í að líta á börn sem lausnamiðuð, hugmyndarík og hæf til að taka ákvarðanir. Af 

rannsókninni má draga þá ályktun að þeir þættir sem hafa ber í huga við skipulag leikskólastarfs með 

tilliti til vellíðunar barna er að leitað sé eftir viðhorfum þeirra og að þeim sé treyst til að ákveða hvað 

þau vilja fást við í leik sínum og með hverjum. 

Leikskóli til lýðræðis 
Kristín Karlsdóttir, lektor MVS HÍ og Erla Ósk Sævarsdóttir, leikskólakennari 

Tilgangur rannsóknarinnar var að varpa ljósi á lýðræðislegt skólastarf í einum leikskóla. Greint 

er frá starfendarannsókn þar sem meginmarkmiðið var að leikskólakennarar og annað 

starfsfólk greindi og skoðaði hversu lýðræðislegir starfshættir væru í leikskólanum; hvernig 

þróa mætti lýðræðislegt starf og skapa skilyrði sem gætu aukið áhrif barna. Niðurstöður sýna 

að starfsfólkið varð með þátttöku í rannsókninni meðvitaðra um hvað felst í hugtakinu 

lýðræðislegt leikskólastarf og hversu mikilvægt það er í starfi með börnum. Greina mátti hjá 

starfsfólkinu samræmdari vinnubrögð og viðhorf til barna, lífs þeirra, náms og réttinda til að 

hafa áhrif. Í ljósi þess tókst starfsfólkinu að þróa lýðræðislegri starfshætti í þá veru að börnin 

öðluðust vissa rödd innan deildarinnar, frekar var hlustað á þau en áður og þau höfðu meira að 

segja um eigið nám, leik og líf í leikskólanum. Þá sýna gögnin að með þátttöku í verkefninu 

efldist virðing starfsfólks gagnvart viðhorfum, áhugasviðum og tilfinningum barnanna. 

Jafnframt varð starfsfólkið, sem tók þátt í þessari rannsókn, meðvitaðra um að lýðræðislegt 

starf er í sífelldri þróun, að ekki er til neitt sem heitir fullkomið lýðræði og að verkefni sem 

þessu lýkur aldrei. 

Sjálfbærni og vísindi 
Kristín Norðdahl, dósent MVS HÍ og Elín Guðrún Pálsdóttir, leikskólakennari 

Meginmarkmið rannsóknarinnar var að kanna hvernig starfshættir í leikskóla þróast við þátttöku í 

starfendarannsókn þar sem unnið er að því að efla vinnu í tengslum við námssviðið sjálfbærni og 

vísindi. Einnig var ætlunin að skoða hvaða áhrif þátttaka í starfendarannsókn hefði á hugmyndir og 

áherslur í starfi þátttakenda á þessu sviði. Þátttakendur voru einn leikskólakennari og einn 

leiðbeinandi í leikskóla á höfuðborgarsvæðinu. Gagna var aflað með viðtölum og á fundum með 



þátttakendum, og gerðar voru vettvangsathuganir í skólanum. Einnig voru dagbækur þátttakenda 

notaðar sem gögn ásamt eigin dagbók.  

Niðurstöðurnar benda til að þátttaka í starfendarannsókninni leiddi til breytinga á starfsháttum 

leikskólakennara og leiðbeinenda. Áherslan fór frá því að vera með fyrirframákveðin verkefni fyrir 

börnin, sem hinn fullorðni skipulagði, yfir í að hlusta á hvað börn vildu gera. Einnig benda 

niðurstöðurnar til að með þátttöku í starfendarannsókninni hafi þátttakendur orðið meira vakandi 

fyrir því að grípa þau tækifæri sem gáfust í dagsins önn til að vinna með viðfangsefni og aðferðir 

tengdar námssviðinu sjálfbærni og vísindum. Hugmyndir og starfshættir kennaranna breyttust þannig 

að þeir mátu betur og lögðu áherslu á eftirfarandi þætti í starfinu með börnunum: áhuga og forvitni, 

reynslu og ígrundun, mótun viðhorfa, að nýta leik í náminu og að valdefla börnin. Öryggi þátttakenda 

í að vinna með námssviðið jókst og þeim þótti það mikilvægara en áður. 

Tími og rými fyrir leik og sköpun  
Lena Sólborg Valgarðsdóttir, leikskólakennari og meistaranemi MVS HÍ og Svanborg R. Jónsdóttir, 

dósent MVS HÍ 

Í þessu erindi er lýst starfendarannsókn í leikskólanum Sævarhöfða sem hafði þann tilgang að efla 

sköpun í leik og starfsemi barnanna. Rannsóknarspurningin var þessi: Hvaða leiðir er hægt að fara til 

að ýta undir sköpun í leik? Rannsóknin fór fram á árunum 2012 til 2014. Gagna var aflað með 

vettvangs-athugunum, bæði formlegum og óformlegum viðtölum við starfsfólk, haldin var 

rannsóknardagbók og skólanámskrá leikskólans skoðuð.  

Niðurstöður rannsóknarinnar sýndu að starfsfólk varð meðvitað um hlutverk sitt við að finna jafnvægi 

milli þess að stýra, vera með kveikjur og innlagnir og þess að halda sig til hlés þegar sköpunarferli 

barnanna fór af stað. Ýmsar aðgerðir sem gáfu aukið svigrúm í tíma og rúmi ýttu undir sköpun og 

einbeitingu í leik. Aukið félagslegt rými og frelsi til að velja sér leikfélaga ýtti undir innlifun, sköpun og 

leikgleði. Kennararnir studdu við atbeina og sjálfsákvörðunarrétt barnanna og ýttu þannig undir 

möguleikahugsun og sköpun barnanna sem birtist í að þau sáust oftar niðursokkin í leik en áður. Fram 

komu ólík viðhorf til skipulags leikumhverfis barnanna, einkum valtímans. Þar mátti greina átök milli 

hugmyndafræði um uppeldi sem byggir á ögun og þjálfun og hugmynda um að byggja á áhuga og 

styrkleikum barna, þó ekki sé fullyrt að önnur þurfi að útiloka hina.  

10:45 til 12:15 

Rannsóknarstofa í menntunarfræðum ungra barna (RannUng) – Gildi í 

leikskólastarfi  
Málstofustjóri: Jóhanna Einarsdóttir 

Í þessari málstofu verður fjallað um norræna samstarfsrannsókn þar sem unnið var með gildi í 

leikskólastarfi. Verkefnið Values education in Nordic preschools: Basis of education for tomorrow fór 

fram á öllum Norðurlöndunum og var unnið með styrk frá NordForsk. Þátttakendur voru 

leikskólakennarar og rannsakendur frá öllum Norðurlöndunum. Hér er litið á lífsgildi eða gildi (e. 

values) sem lögmál eða leiðarljós um  hegðun. Gildin virka jafnframt sem mat á því hvort tilteknar 

athafnir eru metnar góðar og ákjósanlegar. Gilda-menntun (e. value education) tengist hins vegar 



þeim starfsháttum í skólum þar sem talið er að börn læri gildi. Gildi birtast oft samtvinnuð í 

samskiptum milli fólks. 

Markmið rannsóknarinnar er að auka skilning á þætti leikskólans í menntun barna og hvernig þeir 

þróa og miðla ákveðnum lífsgildum. Rannsóknarspurningarnar sem leiddu rannsóknina voru: 

– Hvaða lífsgildi eru í forgrunni í leikskólastarfi? 

– Hvernig er lífsgildum miðlað? 

– Hvaða lífsgildum vill starfsfólk leikskólanna hlúa að? 

– Hvernig þróar starfsfólk leikskóla starfshætti þar sem ákveðnum lífsgildum er miðlað? 

Gildi í norrænum leikskólanámskrám 
Jóhanna Einarsdóttir, prófessor MVS HÍ  

 

Markmiðið með þessum hluta rannsóknarinnar var að kanna hvernig og hvaða gildi birtast í 

námskrám leikskóla á Norðurlöndunum. Sjónum var einkum beint að gildunum lýðræði, umhyggju og 

hæfni. Þemagreining var notuð til að greina gögnin en einnig var megindleg greining á orðræðu 

notuð. Niðurstöðurnar sýna tvíþætta merkingu þessara gilda: Lýðræði annars vegar í merkingu þess 

að vera og hins vegar að verða. Umhyggja annars vegar til að uppfylla frumþarfir og hins vegar sem 

siðferðislegt (e. ethical) samband. Hæfni annars vegar til að læra fyrir samfélagslega þátttöku og hins 

vegar sem bókleg hæfni. 

Að vinna með gildi í leikskólastarfi: samstarfsrannsókn 
Ingibjörg Ósk Sigurðardóttir, doktorsnemi MVS HÍ  

 

Sagt verður frá helstu niðurstöðum samstarfsrannsóknar sem unnin var í einum leikskóla á 

höfuðborgarsvæðinu. Þátttakendur unnu að faglegri þróun sinni um leið og þeir lögðu áherslu á að 

vinna með gildi í starfi sínu með börnunum. Markmið rannsóknarinnar var að skoða hvaða gildum er 

miðlað til leikskólabarna og hvernig leikskólakennararnir telja að best sé að miðla þeim til barnanna. 

Leikskólakennararnir völdu að vinna með þrjú gildi: umhyggju, virðingu og aga. Fram kom að mikilvægt 

væri að komast að sameiginlegum skilningi á gildum til að geta unnið með þau. Að vera góð fyrirmynd 

var talin vera mikilvægasta leiðin til að miðla gildunum til barnanna. Leikskólakennararnir lögðu áherslu 

á þátttöku barnanna og félagslegan þroska þeirra.  

Leikskólakennarar í augum barna: Hlutverk og gildi  
Hrönn Pálmadóttir, lektor MVS HÍ  

 

Kynnt verður rannsókn sem gerð var með áttatíu börnum á aldrinum 1–6 ára í þremur leikskólum á 

höfuðborgarsvæðinu. Markmiðið var að kanna hver væru helstu hlutverk leikskólakennara í augum 

barnanna og hvaða gildum þeir miðli með athöfnum sínum. Við öflun gagna voru notaðar fjölbreyttar 

athugunaraðferðir, svo sem myndbandsupptökur, vettvangsnótur, ljósmyndir sem börnin tóku sjálf 

og viðtöl. Þrjú samofin þemu birtust sem gefa innsýn í viðhorf barnanna til hlutverks leikskólakennara 

og þeirra gilda sem miðlað var í leikskólunum. Út frá sjónarhorni barnanna voru eftirfarandi fjögur 



hlutverk áberandi; stjórnun, umhyggja, stuðningur og leikfélagi og tengdust hlutverkin gildum sem 

lúta annars vegar að aga, og hins vegar að umhyggju og þátttöku. 

„Gildi í norrænu leikskólastarfi“  

Myndbandssýning og umræður 
 

Í rannsókninni voru myndbönd ein af gagnaöflunaraðferðunum. Mikið var því til af myndböndum í lok 

verkefnisins. Eitt myndband sem tekið var í íslenskum leikskóla þótti bera af og vera vel fallið til 

umræðu um gildi í leikskólastarfi.  Fengnir voru leikskólasérfræðingar og fagmenn í upptökum og 

myndvinnslu til að sýna íslenska myndbandið á öllum Norðurlöndunum og fá viðbrögð leikskólafólks, 

stjórnmálamanna og háskólafólks. Niðurstaðan var það myndband sem frumsýnt verður hér og fer 

síðan í framhaldi á YouTube. Þátttakendur í málstofunni fá tíma og tækifæri til að ræða myndbandið. 

13:15 til 14:45 

RANNUM (Rannsóknarstofa í upplýsingatækni og miðlun) 

Stafræn verkfæri með börnum í leikskóla 
Málstofustjóri: Svava Pétursdóttir  

DILE-upplýsingatækni í leikskólum 
Svava Pétursdóttir, lektor MVS HÍ og Torfi Hjartarson, lektor MVS HÍ  

Upplýsingatækni býður upp á nýjar leiðir og tækifæri í námi og skapandi starfi á öllum skólastigum. 

Leikskólar eru margir að taka fyrstu skrefin við að nýta snjalltæki á borð við spjaldtölvur og síma. 

Verkefnið DILE (Digital Learning in Preschool) snýst um að þróa og rannsaka notkun stafrænna 

verkfæra í leikskólum. Þátttakendur eru leikskólakennarar, stjórnendur leikskóla á 

sveitarstjórnarstiginu og rannsakendur frá öllum Norðurlöndunum. Til að hefja verkefnið og 

kortleggjotkun spjaldtölva og fleiri verkfæra í leikskólum eru rýnd fyrirliggjandi skrif, valdir skólar 

sóttir heim, rætt við starfsfólk og sendur út einfaldur spurningalisti sem á að veita nokkra yfirsýn yfir 

tækninotkun í starfi með börnum í leikskólum. Spurningum var beint  til nema í leikskólakennaranámi 

og 20 deildarstjóra á tíu leikskólum í hverju landi. Notkun er víðast takmörkuð en þó misjöfn eftir 

skólum. Þróunarstarf við suma skóla og fyrstu tilraunir í verkefninu hafa gefist vel; tæknin kemur að 

miklu gagni í sérkennslu og í almennu starfi gengur vel að ýta undir ýmiss konar ígrundun barnanna, 

samskipti og sköpun, ekki síst með myndatökum og ýmsu sem þeim tengist. Tæknin kemur líka að 

góðum notum við skráningu á uppeldisstarfinu og í samstarfi við foreldra. 

DILE-þróunarverkefni í Nóaborg   

Anna Margrét Ólafsdóttir, leikskólastjóri og starfsfólk leikskólans 

Í leikskólanum Nóaborg í Reykjavík hefur verið unnið að þróunarverkefninu DILE um að nýta 

upplýsingatækni og þá einkum spjaldtölvur í starfi með börnunum. Í Nóaborg hefur verið unnið með 

upplýsingatækni mörg undanfarin ár og áhugavert þótti að kanna nýja möguleika og tækifæri tengd 

spjaldtölvum. Við skipulag vetrarins fór starfsmannahópurinn í gegnum hugmyndavinnu og 

markmiðssetningu þar sem litið var á hvernig tæknin hefði verið nýtt hingað til, hverju ætti að halda 



áfram og hverju mætti bæta við. Tækin voru mikið notuð í sérkennslu, einnig í fjölbreyttri vinnu með 

ljósmyndir, unnið var með smáforrit sem tengdust læsi, stærðfræði og sköpun. Helstu hindranir í 

þessu starfi eru af tæknilegum toga og snerta til að mynda netsamband en yfir veturinn var smám 

saman bætt við búnaðinn og samband bætt. Þá hefur skjávarpi komið að góðum og áhugaverðum 

notum.  Í lok vetrar var starfið metið með hjálp spurningalista. Helstu niðurstöður voru þær að 

starfsfólkið taldi sig hafa lært af verkefninu og fjölbreytni í notkun upplýsingatækninnar hefur aukist. 

Áætlað er að halda starfinu áfram og þróa frekar notkun á stafrænum verkfærum með börnunum. 

Skýrsla frá Reykjavík um UT á leikskólum   
Kristín Hildur Ólafsdóttir, verkefnastjóri skóla- og frístundasviðs og Þorbjörg St. Þorsteinsdóttir, 

verkefnastjóri skóla- og frístundasviðs 

Í erindinu verður fjallað um verkefni starfshóps á vegum skóla- og frístundasviðs Reykjavíkur er 

snúast um notkun upplýsingatækni í leikskólastarfi. Markmið með starfi hópsins er að greina stöðu og 

koma með tillögur að markmiðum og leiðum sem geta stutt þróun, uppbyggingu og notkun 

upplýsingatækni í leikskólum. 

Gerð verður grein fyrir niðurstöðum úr könnunum sem sendar voru til leikskólastjóra og deildarstjóra 

í leikskólum Reykjavíkur árin 2015 og 2016. Annars vegar er um að ræða könnun á tækjaeign, 

nettengingum, miðlægri þjónustu, stuðningi innan leikskólans við notkun upplýsingatækni og notkun 

samfélagsmiðla. Hins vegar er um að ræða könnun á notkun upplýsingatækni í skapandi starfi í 

leikskólum Reykjavíkur. 

Fjallað verður um tillögur hópsins sem tengjast; i) miðlun góðra fyrirmynda og ábyrgri notkun 

upplýsingatækni í leikskólum, ii) búnaði, þráðlausu neti og þjónustu og iii) símenntun og starfsþróun 

starfsmanna. Eins verður horft til framtíðar og næstu skrefa sem taka má til að styðja við ábyrga og 

markvissa notkun upplýsingatækni í leikskólum. 

Svamlað í djúpu lauginni … iPad í leikskólanum Álfaheiði 
Fjóla Þorvaldsdóttir, leikskólasérkennari  

Haustið 2014 keypti Kópavogsbær iPad fyrir hverja leikskóladeild í Kópavogi. iPadarnir komu en engin 

kennslufræðileg ráðgjöf eða eftirfylgni fylgdi með. Leikskólakennurum var einfaldlega hent út í djúpu 

laugina og sagt að læra að synda af sjálfsdáðum. 

Í erindi mínu ætla ég að segja frá því hvernig við leikskólakennarar í leikskólanum Álfaheiði 

brugðumst við og hvernig við náðum að halda okkur á floti, að við teljum. 

Við höfum reglulega skrifað um reynslu okkar á heimasíðu leikskólans og aðallega með það að 

markmiði að aðrir leikskólar geti lært af því sem gengur vel og einnig af því sem gengur ekki upp. 

Í erindinu styðst ég við mikið af ljósmyndum og myndbrotum af vinnu okkar með iPadinn. 

15:00 til 16:30 

 



Nám og störf í leikskóla 

Málstofustjóri:  Eyrún María Rúnarsdóttir 

Lífsgildi. Námsefni fyrir leikskóla  

Steinunn Erla Sigurgeirsdóttir, leikskólakennari  

Tilgangur meistaraverkefnisins var að gera námsefni um lífsgildi sem hentar yngstu börnum 

leikskólans, á aldrinum 1–3 ára. Námsefnið er 12 sögur um eitt lífsgildi hver. Gildin tólf eru þau sömu 

og unnið er með í námsefninu Lífsmennt. 

Markmiðið var að útbúa námsefni um lífsgildi og dygðir sem hentar yngstu börnum leikskólans og 

sem eflir siðvit barnanna og hjálpar þeim að verða betri einstaklingar. Í greinargerð sem fylgir 

námsefninu er farið yfir hugmyndir siðfræðinganna Aristótelesar, Johns Stuarts Mill og Immanuels 

Kant. Siðferðisþroskakenningum Kohlbergs og Piaget eru einnig gerð skil.  

Einnig er farið yfir það hvernig bækur nýtast ungum börnum og hvaða áhersla er lögð á bókalestur í 

Aðalnámskrá leikskóla. Námsefnið Lífsmennt þar sem unnið er með lífsgildi er kynnt en einnig er 

fjallað um efni og rannsóknir frá Jubilee Center of Character and Virtue í Birmingham á Bretlandi þar 

sem lögð er áhersla á dygðir og skapgerð.  

Sögurnar 12 eru unnar eftir gildunum: ábyrgð, einfaldleiki, frelsi, friður, hamingja, heiðarleiki, 

hugrekki, kærleikur, samvinna, umburðarlyndi, virðing og þakklæti. Sögurnar nýtast 

leikskólakennurum og foreldrum í uppeldi barna. Sögurnar eru stuttar og fallegar teiknaðar myndir 

eru á hverri síðu. Þetta er námsefni sem beinist að hversdagslegu lífi leikskólabarna og setur góðar 

fyrirmyndir fyrir þau. 

„Þá bara hjálpa allir og þá verða öll vinir“: Leikur og vinátta 

leikskólabarna af erlendum uppruna 

Svava Rán Valgeirsdóttir, leikskólakennari og Eyrún María Rúnarsdóttir, doktorsnemi MVS HÍ   

Samhliða fjölgun erlendra ríkisborgara á Íslandi hefur börnum af erlendum uppruna fjölgað mikið í 

íslenskum leikskólum. Rannsóknir meðal barna af erlendum uppruna á grunnskólaaldri benda til að 

þau standi höllum fæti félagslega og mikilvægt er að kanna hvort þetta eigi einnig við um yngri 

börnin. Í rannsókninni sem kynnt verður í erindinu er sjónum beint að félagslegum tengslum og 

vináttu leikskólabarna af erlendum uppruna á aldrinum 5–6 ára. Eigindlegri aðferðafræði var beitt og 

eru þátttakendur fjögur börn af erlendum uppruna og 21 barn á sömu deild í leikskóla á 

landsbyggðinni. Gögnum var safnað með hópviðtölum, einstaklingsviðtölum, myndbandsupptökum, 

vettvangsnótum, ljósmyndum og teikningum. Í erindinu verða kynntar þær niðurstöður rannsóknar 

sem snúa að samskiptum barna í leik og sýn þeirra á vináttu og félagsleg tengsl. Niðurstöður leiddu í 

ljós að tengsl barnanna fjögurra við önnur börn reyndust viðkvæm og möguleikar þeirra til samskipta 

höfðu hamlandi áhrif á þátttöku þeirra í leik. Vísbendingar voru um að börnin yrðu fyrir höfnun og að 

ákveðin valdastaða og goggunarröð væri til staðar innan hópsins. Rannsóknarniðurstöður benda til að 

huga þurfi betur að félagslegri stöðu barna af erlendum uppruna í leikskóla. Miklu skiptir að starfsfólk 

leikskólans styðji og leiðbeini í því að efla tengslin og hlúa að þeim. 



Námsleikir fyrir leikskólabörn með áherslu á orðaforða og 

efnafræðileg viðfangsefni  
Sigurlaug Vigdís Einarsdóttir, leikskólakennari og Haukur Arason, dósent MVS HÍ 

Gerð verður grein fyrir verkefni sem hafði það að markmiði að þróa leiðir í leikskólastarfi til að auka 

orðaforða barna og jafnframt að auka skilning þeirra á eiginleikum efna í umhverfinu. 

Verkefnið var unnið sem starfendarannsókn þar sem leitað var leiða til að efla þekkingu 

leikskólakennara á viðfangsefninu og vinna að þróun námsleikja þar sem fengist er við að efla 

orðaforða í tengslum við efnafræðileg viðfangsefni. Námsleikir voru þróaðir í samvinnu við barnahóp 

þar sem áhugi barna réð ferðinni. Þessir leikir eiga að búa yfir gleði, sköpunarkrafti og 

merkingarsköpun. Mikilvægt er að leikskólakennarar skilji hlutverk sitt í námsleikjum og möguleikum 

sínum til að vinna með vísindaleg viðfangsefni. Í leikjum geta börn fengið tækifæri til samvinnu, 

rannsókna, að læra um orsök og afleiðingu og að leysa vandamál en þessir þættir eru allir mikilvægir 

fyrir vísindastarf. Hlutverk leikskólakennara er að gera umhverfið í senn öruggt en krefjandi, svara 

spurningum barna og koma með ný viðfangsefni svo börn öðlist nýja þekkingu.  

Mikilvægasti afrakstur verkefnisins eru lýsingar á námsleikjum sem henta til vinnu með efnafræðileg 

viðfangsefni en helstu niðurstöður verkefnisins voru að með efnafræðilegum leikjum og virkri 

þátttöku kennara í slíkum leikjum má efla orðaforða og hugtakaskilning barna. 

H-202 

9:00 til 10:30 

Stærðfræði og önnur vísindi  
Málstofustjóri: Guðmundur Engilbertsson 

Landspróf miðskóla 1946–1976 – Áhrif nýju stærðfræðinnar  
Kristín Bjarnadóttir, prófessor emerítus MVS HÍ 

Landspróf miðskóla sem inntökupróf í menntaskóla var haldið á árunum 1946–1976. Landsprófið var 

upphaflega grundvallað á Reglugerð nr. 3/1937 um námsefni til prófs upp úr öðrum bekk 

Menntaskólans í Reykjavík. Landsprófið í stærðfræði hélst að miklu leyti óbreytt á árunum 1947–

1965. Prófað var í lesnum dæmum sem nemendur höfðu lært áður og ólesnum dæmum. Frá 1966 

breyttist prófgerðin: lesin dæmi voru felld niður, prófið var stytt og tekið var að prófa úr svonefndri 

nýrri stærðfræði með það að markmiði að auka skilning nemenda í stærðfræði.  

Prófverkefni í stærðfræði frá 1953, 1966, 1971 og 1975 voru greind með greiningarlykli TIMSS á 

inntaki og færnikröfum.  Greiningin sýnir breytt inntak prófverkefnanna, dæmin styttust, 

orðadæmum fækkaði og innbyrðis óskyldum prófatriðum fjölgaði. Færnikröfur færðust frá lausnaleit, 

beiting rútínuaðferða jókst en dæmum með flóknum samsettum aðferðum fækkaði. Nemendum 

gekk hlutfallslega betur en áður. Spyrja má hvort próf sundurlausra atriða stuðli fremur að vélrænum 

skilningi en lengri samsett dæmi, og hvort lesin dæmi eigi rétt á sér. 



Greining á svörum nemenda á stöðumati í stærðfræði við upphaf 

háskólanáms  

Anna Helga Jónsdóttir, aðjúnkt VoN HÍ    

Stöðumat í stærðfræði hefur verið lagt fyrir nýnema á Verkfræði- og náttúruvísindasviði Háskóla 

Íslands undanfarin ár. Stöðumatið er lagt fyrir í upphafi misserisins og samanstendur af 25 dæmum. Á 

prófinu eru dæmi sem reyna á talnareikning, föll, algebru, jöfnu beinnar línu, hornaföll, diffrun, 

heildun, vigra og tvinntölur. Í erindinu verður farið í algengustu mistökin sem nemendurnir hafa gert 

og hvaða ranghugmyndir gætu legið þar að baki. 

Tengsl viðhorfa íslenskra unglinga til vísinda og skilnings þeirra á eðli 

vísinda  
Haukur Arason, dósent MVS HÍ   

Vísindi og niðurstöður vísindastarfs hafa orðið æ fyrirferðarmeiri í samfélagsumræðu og iðulega er 

vitnað til vísindalegra niðurstaðna, bæði þegar fjallað er um persónuleg og samfélagsleg viðfangsefni. 

Því er áhugavert að skoða hvaða merkingu unglingar leggja í vísindi og vísindalegar niðurstöður og 

hvaða skilning unglingar hafa á vísindalegum aðferðum. Spurningalisti var lagður fyrir íslenska 

unglinga sem voru að ljúka skyldunámi. Spurt var um viðhorf þeirra til gildis vísinda, hverjum vísindi 

koma að gagni og til áreiðanleika vísindamanna. Jafnframt voru lagðar fyrir þátttakendur spurningar 

um skilning þeirra á eðli vísinda. Spurningalistinn var lagður fyrir um 350 unglinga árið 2015. Gerð 

verður grein fyrir niðurstöðum rannsóknarinnar hvað varðar tengsl viðhorfa unglinga til vísinda og 

skilnings þeirra á eðli vísinda. 

Vísindalæsi og hugtakaforði: Kennsluaðferðir á unglingastigi 
Herdís Magnúsdóttir, nemi MVS HÍ, Brynhildur Bjarnadóttir, lektor HA og Guðmundur Engilbertsson, 

lektor HA 

Læsi er mikilvægur grunnþáttur menntunar og skipar stóran sess í Aðalnámskrá leik-, grunn- og 

framhaldsskóla (2011). Merkingarsköpun er lykilatriði þegar kemur að læsi og kenningar um 

hugsmíði, skemu og úrvinnslu þekkingar eru nokkuð samhljóða um að merkingarsköpun eigi sér helst 

stað þegar mynduð er brú á milli nýrrar þekkingar og reynslu nemenda. Mikilvægir lykilþættir 

úrvinnslu eru reynsla og bakgrunnsþekking, áhugahvöt, virkni, samvinna, orðræða, námsvitund, 

rökhugsun og umhverfi.  

Í náttúruvísindum er tungumálið uppspretta þekkingar þar sem námsefni einkennist af 

upplýsingatexta sem er að miklu leyti byggður upp af hugtökum. Árangur í náttúruvísindum kallar því 

á góðan hugtakaforða og markvissar leiðir í kennslu til að efla hann. Sem dæmi um slíkar leiðir má 

nefna CORI (e. concept-oriented reading instructions) sem hefur að markmiði að efla áhugahvöt, 

lesskilning, hugtakaforða og þekkingu nemenda á vísindum. Einnig má nefna þróunarverkefnið Orð af 

orði sem hefur að markmiði að efla læsi og nám grunnskólanemenda en í verkefninu er lögð mikil 

áhersla á orða- og hugtakaforða. CORI og Orð af orði eru byggð á svipuðum fræðilegum grunni og má 

tengja fjölmargar árangursríkar kennsluaðferðir við þau. 



Í erindinu sem byggir á meistaraverki Herdísar Magnúsdóttur verður rýnt í námstækni og 

kennsluaðferðir sem nýta má til að auka hugtakaforða og vísindalæsi í náttúruvísindum, ekki síst á 

unglingastigi grunnskóla.  

10:45 til 12:15 

Rannsóknarstofa um stærðfræðimenntun – Stærðfræðikennsla: 

ögrandi glíma við viðfangsefni og leiðir 
Málstofustjóri: Guðný Helga Gunnarsdóttir 

Hvernig veit maður hvers konar námsefni er þörf á í stærðfræðinámi? 
Jóhann Örn Sigurjónsson, meistaranemi MVS HÍ. Leiðbeinendur: Ingólfur Gíslason, aðjúnkt MVS HÍ og 

Jónína Vala Kristinsdóttir, lektor MVS HÍ 

Markmið þessarar rannsóknar var að upplýsa um hvers konar námsefni framhaldsskólakennarar telja 

þörf fyrir í stærðfræði, sér í lagi fyrir upprifjunaráfanga (núlláfanga), og viðhorf þeirra til svokallaðra 

vitsmunalega krefjandi viðfangsefna. Samið var stærðfræðinámsefni þar sem úrlausn 

viðfangsefnanna krefst mikillar hugsunar af nemendum, skilnings á jafnaðarmerkinu og þeirra eigin 

alhæfinga um hugtökin andhverfur og hlutleysur í bæði samlagningu og margföldun. Fylgst var með 

kennslustundunum og viðtöl tekin við kennarana bæði fyrir og eftir kennsluna. Í úrtaki voru fimm 

kennarar í þremur framhaldsskólum. Helstu niðurstöður rannsóknarinnar voru að allir kennararnir 

töldu nemendur í upprifjunaráföngum hafa forsendur til að geta lært með að takast á við 

vitsmunalega krefjandi verkefni. Margir nefndu mikilvægi fjölbreytni í viðfangsefnum. Ósk um 

sameiginlegan ritstýrðan vef þar sem kennarar deila verkefnum sín á milli var áberandi. Aðeins einum 

kennara fannst vitsmunalega krefjandi námsefni ekki henta seinfærum nemendum. Þátttakendur 

töldu mikilvægt að stuðla að hugrekki og sjálfstrausti við að glíma við stærðfræðileg viðfangsefni. 

Með nýrri aðalnámskrá er komin þörf fyrir nýtt og sveigjanlegt námsefni. Tilkoma skólabóka var á 

sínum tíma talin bylting frá þulunámi. Veldur veraldarvefurinn nýrri þróun? 

Hvers konar rök nota nemendur þegar þeir leysa stærðfræðiverkefni? 
Ingólfur Gíslason, aðjúnkt MVS HÍ 

 

Í erindinu verður ljósi varpað á það hvers konar rök nemendur nota sín á milli þegar þeir glíma saman 

við stærðfræðiverkefni í tölvum. Sér í lagi er átt við verkefni í stærðfræðiforritinu GeoGebra þar sem 

nemendur upplifa kvik tengsl milli ólíkra framsetningarhátta á stærðfræðilegum fyrirbærum. Vinsæl 

leið kennara er að leggja fyrir verkefni þar sem nemendur breyta gildum á stikum með því að „hreyfa 

rennistiku“ og fylgjast með því sem gerist á skjánum. Spurningin er einkum um það að hve miklu leyti 

röksemdir og lausnarleiðir nemenda geti talist stærðfræðilegar og þar af leiðandi hvort þeir séu að 

læra stærðfræði við þessa vinnu eða eitthvað annað.  

Til grundvallar eru myndbandsupptökur af nemendum sem vinna saman að lausn slíkra verkefna. Slík 

vinna var reglulegur þáttur í upphafsáfanga í stærðfræði í íslenskum framhaldsskóla sem rannsakandi 

fylgdist með og tók upp á myndbönd.  



Fjallað verður um fræðilega ramma til greiningar á stærðfræðiverkefnum og því hvers konar rök 

nemendur nota til að leysa þau. Kynntar verða niðurstöður úr rannsókninni um það hvers konar 

röksemdir nemendur notuðu þegar þeir unnu saman verkefni í kviku stærðfræðiforriti.  

Nýr matskvarði í stærðfræði 
Guðbjörg Pálsdóttir, dósent MVS HÍ og Guðný Helga Gunnarsdóttir, lektor MVS HÍ 

Vorið 2016 voru í fyrsta sinn gefnar lokaeinkunnir í 10. bekk samkvæmt nýjum matskvarða sem 

kveðið er á um í Aðalnámskrá grunnskóla 2011. Skólar hafa möguleika á að fara ólíkar leiðir við matið 

og eru margir þeirra að prófa sig áfram. Í þessari rannsókn eru nýttar upplýsingar frá nokkrum 

grunnskólum um hvernig staðið var að mati vorið 2016. Kennarar sendu upplýsingar um kynningar 

fyrir nemendur og forráðamenn, sýnishorn af þeim verkefnum og gögnum sem notuð voru til að 

meta hæfni nemenda, upplýsingar um þau viðmið sem notuð voru við lokamatið og annað sem þeir 

töldu að varpað gæti ljósi á þá leið sem valin var í skólanum við matið. Greint verður frá hvernig 

skólar hafa staðið að kynningum á námsmatinu. Dregin verður upp mynd af þeim fjölbreyttu leiðum 

sem farnar voru og þær skoðaðar í ljósi hæfniviðmiða í Aðalnámskrá grunnskóla 2013 og hugmynda 

um leiðsagnarmat.  

13:15 til 14:45 

Málstofa um PISA og stærðfræðilæsi 
Málstofustjórar:  Friðrik Diego og Freyja Hreinsdóttir 

Í þessari málstofu verða kynntar ýmsar rannsóknir á niðurstöðum úr PISA-rannsókn 2003 og 2012. 

Einnig verður kynnt uppbygging nýs námsefnis í stærðfræði á grunnskólastigi. Flytjendur eru aðilar frá 

Menntamálastofnun og Menntavísindasviði. 

Er samhljómur með PISA og íslensku aðalnámskránni? Samanburður á 

stærðfræðihluta PISA og námskrám á Íslandi 
Guðrún Hallsteinsdóttir, stærðfræðikennari Lágafellsskóla, Friðrik Diego, lektor MVS HÍ og Freyja 

Hreinsdóttir, dósent MVS HÍ  

Fjallað verður um samanburð PISA-spurninga í stærðfræði árin 2003 og 2012 og kenningaramma PISA 

við aðalnámskrá grunnskóla í stærðfræði.  

Íslenskir nemendur komu mun verr út í stærðfræði í PISA-rannsókninni árið 2012 en 2003 og með 

þessum samanburði var leitast við að kanna hvort skýringar á því væri að finna í námskrá. 

Greint verður frá niðurstöðum úr rannsókn þar sem markmiðið var að skoða hvort áherslur í PISA í 

stærðfræði væru þær sömu og í aðalnámskrá grunnskóla. Niðurstöður úr PISA árin 2003 og 2012 voru 

skoðaðar vegna þess að þá var stærðfræði aðalgrein í rannsókninni. Dæmi sem komu fyrir bæði árin 

voru skoðuð sérstaklega. Athugað var hvernig efnisþættir þeirra dæma sem komu verst út birtast í 

aðalnámskrá og einnig var kannað hvort áherslubreyting hafi orðið í samræmdum prófum og 

námskrám á Íslandi milli áranna.  



Íslenskt námsefni í stærðfræði borið saman við spurningar í PISA-

prófum 
Rósa Ingvarsdóttir, stærðfræðikennari Rimaskóla, Freyja Hreinsdóttir, dósent MVS HÍ og Friðrik 

Diego, lektor MVS HÍ 

Í verkefninu var gerður samanburður á íslensku námsefni í stærðfræði og spurningum í PISA árin 

2003 og 2012 þar sem aðaláherslan var á stærðfræði. Milli þessara ára var farið að kenna nýtt 

námsefni í stærðfræði og dalaði árangur íslenskra nemenda nokkuð á því tímabili. Tvenns konar 

greining var gerð; annars vegar á efnisþáttum og hins vegar innihaldi dæma í PISA-prófunum og í 

íslenska námsefninu. Efnisþættirnir voru greindir í fjóra flokka og verða niðurstöður þeirrar greiningar 

kynntar. Einnig verður kynntur samanburður sem höfundar gerðu á innihaldi PISA-dæma og dæma í 

námsefninu sem var kennt annars vegar árið 2003 og hins vegar árið 2012.  

15:00 til 16:30 

Málstofa um notkun GeoGebru og annarrar upplýsingatækni við 

stærðfræðikennslu – GeoGebra í stærðfræðinámi  
Málstofustjóri:  Freyja Hreinsdóttir 

GeoGebra er frjáls, ókeypis hugbúnaður sem hægt er að nota á fjölbreyttan hátt við stærðfræðinám 

og kennslu á öllum skólastigum í íslensku skólakerfi. Hann hefur verið þýddur á fjölda tungumála, þar 

á meðal íslensku. Íslendingar eru virkir aðilar að samstarfsnetinu Nordic GeoGebra Network (NGGN) 

sem vinnur að samvinnu stærðfræðikennara á Norðurlöndum, meðal annars með árlegum 

ráðstefnum og vinnu lykilverkefnishópa sem vinna að þróun og nýsköpun afmarkaðra viðfangsefna til 

eins árs í senn. 

Í málstofunni verður fjallað um hagnýtingu GeoGebru í skólakerfinu á Íslandi, námskeið fyrir starfandi 

kennara, fréttir af erlendu samstarfi og nýjustu afurð lykilverkefnishóps NGGN. 

GeoGebra með erlendum nemendum og nemendum sem þurfa 

stuðning 
Unnur Kristjánsdóttir, stærðfræðikennari Holtaskóla 

Tungumál stærðfræðinnar er oft sagt alþjóðlegt. Tungumál eru oft hindrun í námi erlendra nemenda. 

Hefðbundið bóknám í stærðfræði er ekki öllum gefið að ná valdi á.  

GeoGebra gerir nemendum sem ella stranda á slíkum hindrunum mögulegt að vera virkir í flóknu 

stærðfræðinámi um leið og skilningur og ánægja eykst. Unglingar eru ekki hræddir við tækni, margir 

hafa áhuga á forritun og grafískri hönnun og því er GeoGebra getur virkað vel þegar aðrar leiðir hafa 

ekki verið færar í stærðfræðinámi. 

GeoGebra og upplýsingatækni fyrir framhaldsskólakennara 
Freyja Hreinsdóttir, dósent MVS HÍ 



Í ágúst 2015 var í fyrsta skipti kennt nýtt námskeið í upplýsingatækni fyrir starfandi 

stærðfræðikennara í framhaldsskólum. Þetta var hluti af nýrri námsleið fyrir þessa kennara sem í 

heildina var 60 ECTS. Á námskeiðinu var kennt á GeoGebru, skjámyndbönd, LaTeX o.fl. Í lok 

námskeiðs var lögð fyrir viðamikil könnun um viðhorf til efnisins og notkunar þess við eigin kennslu.  

Könnunin byggði að hluta á grein Goos og Bennison frá 2008, „Surveying the technology landscape: 

Teachers’ use of technology in secondary mathematics classroom“. Í fyrirlestrinum verður sagt frá 

námskeiðinu og niðurstöðum könnunar. 

Spennandi ókeypis vef-handbók um notkun GeoGebru í kennslu, 

þróuð af stýrihópi innan Nordic GeoGebra Network 

Bjarnheiður Kristinsdóttir, doktorsnemi MVS og VoN HÍ 

Á hverju ári starfar lykilverkefnishópur (e. key topic group) innan norræna samstarfsnetsins Nordic 

GeoGebra Network. Árið 2016 þróaði hópurinn vef-handbók handa kennurum um notkun GeoGebru í 

kennslu. Bókin virkar líkt og matreiðslubók þar sem kennd eru grunnatriði út frá hagnýtum 

kennsludæmum, gefin góð ráð um notkun GeoGebru í kennslu og sagt frá því hvernig krydda megi 

kennsluna á ýmsa vegu. Vef-handbókin var kynnt fyrir starfandi kennurum og kennaranemum á 

Norðurlöndum og í Eystrasaltsríkjunum þremur og verður þróuð áfram út frá þeirra tillögum. Í þessu 

erindi verður sagt frá tilurð vefbókarinnar, reynslu kennara af að vinna með hana og einnig verður 

efni hennar kynnt. 

H-203 

9:00 til 10:30 

Rannsóknarstofa um þróun skólastarfs – Stjórnun, stefnumótun og 
mat á skólastarfi 
Málstofustjóri: Anna Kristín Sigurðardóttir 

Sjálfsmat með Gæðagreinum – leið til lærdómssamfélags  
Hallfríður Sverrisdóttir, aðstoðarskólastjóri og Anna Kristín Sigurðardóttir, dósent MVS HÍ 

Viðfangsefni rannsóknarinnar er innra mat með sjálfsmatskerfinu Gæðagreinum og ávinningurinn af 

því fyrir skólastarf. Rannsóknin var megindleg og markmið hennar var að kanna viðhorf kennara og 

stjórnenda til þátta í skólastarfinu sem taldir eru einkenna faglegt lærdómssamfélag. Í rannsókninni er 

rýnt í hvort og hvernig starfshættir innra mats með Gæðagreinum geta stutt við og eflt innra starf skóla 

í átt til lærdómssamfélags og starfshættirnir skoðaðir í ljósi kenninga um skólann sem 

lærdómssamfélag. Valdir flokkar úr Matstæki um þróun skólastarfs í anda hugmynda um 

einstaklingsmiðað nám, lýðræðislegt og nemendamiðað skólastarf og lærdómssamfélag voru notaðir 

sem greiningartæki í rannsókninni. Þátttakendur í rannsókninni voru kennarar og stjórnendur í átta 

grunnskólum sem notað hafa Gæðagreina við innra mat í 3 ár eða lengur. Kynntar verða helstu 

niðurstöður rannsóknarinnar og í einhverjum tilfellum samanburður við niðurstöður úr rannsókninni 

Starfshættir í grunnskólum við upphaf 21. aldar, en spurningalistinn sem notaður var í rannsókninni 

var mikið til unninn upp úr Starfsháttarannsókninni sem gefur möguleika á ákveðnum samanburði 

niðurstaðna. 



Kvika menntabreytinga: Viðbrögð framhaldsskólans við ytri kröfum 

um breytingar 
Guðrún Ragnarsdóttir, doktorsnemi MVS HÍ og Jón Torfi Jónasson, prófessor MVS HÍ  

Erindið fjallar um rannsókn á kviku menntabreytinga (e. dynamics of change) á íslenska 

framhaldsskólastiginu og viðbrögð innan skólanna við ytri kröfum til breytinga (decoupling 

mechanisms). Tekin voru viðtöl við 21 stjórnanda (skólameistara og millistjórnendur) í níu íslenskum 

framhaldsskólum víðs vegar um landið. Viðmælendur og skólar voru valdir með lagskiptu 

tilviljanaúrtaki. Viðtölin verða rædd í ljósi hugmynda um grundvallaratriði menntabreytinga 

(fundamental educational change), kenninga um gangverk stofnana (meta-theories of institutional 

logics) og aðferðir við aftengingu (decoupling mechanisms). Niðurstöðurnar sýna flókið og gagnvirkt 

samspil ólíkra hreyfiafla sem hafa áhrif á framhaldsskólana. Í fræðilegri umræðu hefur verið gerð tillaga 

um fimm ólíka flokka stofnana, þ.e. þær sem einkennast af samhliðavirkni (parallel structures), 

aftengingu (decoupling), aðlögun (assimilation), höfnun (rejection) og inngreypingu (accommodation). 

Við bætum við sjötta flokkinum sem við köllum brautryðjendur (pioneering). Niðurstöður þessarar 

rannsóknar benda til þess að skólana níu megi fella undir þrjá þessara flokka. Rætt verður um mikilvægi 

þess að stjórnendur og menntayfirvöld geri sér grein fyrir þessu ólíka eðli framhaldsskóla.  

Hvati og eðli breytinga á námsmati og verkefnavinnu: Viðhorf 

verkgreina- og stærðfræðikennara í framhaldsskólum  
Elsa Eiríksdóttir, lektor MVS HÍ og Ingólfur Á. Jóhannesson, prófessor MVS HÍ 

Fjallað verður um viðhorf framhaldsskólakennara til þess hvað mótar starf þeirra, sérstaklega hvað 

varðar hvata og eðli breytinga sem tengjast námsmati og verkefnavinnu nemenda. Viðtöl við sex 

verkgreinakennara og sex stærðfræðikennara í átta skólum voru greind með tæki sem var þróað til að 

draga fram viðhorf og forsendur breytinga. Tækið felst í tveimur ásum: x-ás vísar í hvata til breytinga 

sem geta verið kerfislægir (frumkvæði skóla- eða yfirvalda) eða sjálfsprottnir (frumkvæði kennara); y-

ás vísar í eðli breytinga sem geta verið yfirborðslegar eða djúpstæðar. Úrvinnsla sýndi að námsmat og 

verkefnavinna var einn þeirra efnisflokka sem kennurum varð tíðræddast um. Niðurstöður benda til 

þess að verkhaf sé samspil kerfislægra og sjálfsprottinna breytinga, þar sem fara saman breytingar á 

stefnu skóla og að kennarar endurskoði námsmat. Einnig sýna niðurstöður að sömu breytingar í 

námsmati (t.d. símat með verkefnavinnu í kennslustundum) geta sprottið af mjög ólíkum forsendum 

sem stundum flokkast sem yfirborðslegar (t.d. til að koma í veg fyrir að nemendur hermi hver eftir 

öðrum) en stundum sem djúpstæðar (t.d. til að koma til móts við fjölbreytilegan nemendahóp). 

Rannsóknin er innlegg í umræðu um hvað hafi áhrif á kennsluhætti í framhaldsskólum og þá 

sérstaklega forsendur þess hvernig kennarar haga námsmati og verkefnavinnu nemenda. 

10:45 til 12:15 

Rannsóknarstofa um þróun skólastarfs – Framhaldsskólarannsóknir 
Málstofustjóri: Anna Kristín Sigurðardóttir 

Söguleg hugsun í íslenskum framhaldsskólum 
Súsanna Margrét Gestsdóttir, doktorsnemi Universiteit van Amsterdam  



Um árabil hefur söguleg hugsun verið mikilvægt markmið með sögukennslu á framhaldsskólastigi 

víða um lönd. Tilgangurinn er að nemendur komi auga á ólík söguleg sjónarhorn, átti sig á sögulegu 

mikilvægi, geti metið sögulegar heimildir og fleira. Mörgum kennurum þykir erfitt að átta sig á 

hvernig hægt sé að stuðla að þessu í kennslu. Til að auðvelda þeim sem vilja einbeita sér að þessum 

þáttum hefur verið útbúið greiningartækið Teach-HTR (Historical Thinking and Reasoning). Það var 

fyrst prófað með því að greina 54 sögutíma í íslenskum framhaldsskólum. Í kjölfarið voru tekin viðtöl 

við átta af þeim 27 kennurum sem þátt tóku í rannsókninni og verða fyrstu niðurstöður greiningar á 

hvoru tveggja kynntar hér. 

Kennsluaðferðir í framhaldsskólum í ljósi félagslegs réttlætis 
Hafdís Ingvarsdóttir, prófessor emerítus HÍ 

 

Efling félagslegs réttlætis byggist á virðingu, umhyggju og samlíðan. Kennarar eru í lykilaðstöðu til að 

tryggja félagslegt réttlæti í námi þar sem þeir bera ábyrgð á hvernig unnið er í kennslustofunni. 

Félagslegu réttlæti má ná fram með gagnvirku og lifandi samstarfi  nemandans og  kennarans. 

Rannsóknir á röddum nemenda sýna að ef hlustað er eftir þeim eflir það lýðræðislegt nám og 

lýðræðislegir kennsluhættir hlúa að jákvæðum námsárangri. Rannsóknin beinist að hvort og hvernig 

framhaldsskólakennarar vinna að félagslegu réttlæti.  Rannsóknarspurningar voru:  1. Eru kennararnir 

markvisst að vinna að sjálfræði nemenda, hvetja til frumkvæðis og vinna þannig að félagslegu 

réttlæti? 2. Hvað einkennir framkomu kennara við nemendur? Gögnin sem lögð eru til grundvallar 

eru vettvangsheimsóknir í bóklegum greinum í framhaldsskólum. Niðurstöður benda til að 

kennararnir velji almennt ekki nemendamiðaðar kennsluaðferðir. Kennslan var  mjög kennaramiðuð 

og nemendur höfðu veika rödd. Fá dæmi sáust um nemendasjálfræði. Rannsakendur urði hvergi vitni 

að opnum lýðræðislegum umræðum. Andrúmsloftið í kennslustofunum var notalegt og framkoma 

kennara oftast elskuleg. Svo virðist sem hefðir og akademískar væntingar geri kennara hikandi við að 

veita nemendum meira vald og frelsi til að hafa áhrif á námið en hvort tveggja er forsenda félagslegs 

réttlætis.   

13:15 til 14:45 

Menntun á framhaldsskólastigi 
Málstofustjóri: Bragi Guðmundsson 

Opið skólaval á vettvangi framhaldsskólans – Söguleg þróun og 

hugmyndafræðileg átök skoðuð í ljósi kenninga Bourdieu 

Berglind Rós Magnúsdóttir, lektor MVS HÍ  

Opið skólaval er miðlægt hugtak innan markaðsvæddra menntakerfa og felst í opinni samkeppni 

skóla um nemendur út frá þröngt skilgreindum mælikvörðum. Í upphafi 20. aldar var 

framhaldsskólamenntun aðeins fyrir fáa útvalda sem höfðu tiltekinn menningar- og efnahagsauð. 

Með lögum um skólakerfi (1974) voru í fyrsta sinn sett fram ákvæði um jafna möguleika fólks til 

framhaldsskólamenntunar. Upp úr því var komið á fót framhaldsskólum víða um land sem báru 

ábyrgð gagnvart sínu nærsamfélagi. Það er í raun ekki fyrr en árið 2001 sem opið skólaval kemst 

formlega á. Sem viðbrögð við fræðsluskylduákvæði í lögum (2008) var opið skólaval svo endurskoðað 



árið 2010. Þá voru eldri inntökureglur um skilgreind upptökusvæði hvers framhaldsskóla tekin aftur 

upp þannig að 45% nýnema á fyrsta ári áttu að koma frá skilgreindu upptökusvæði skóla. Þessar 

inntökureglur höfðu í raun einungis áhrif á fjóra bóknámsskóla í Reykjavík. Í erindinu er sjónum beint 

að sögulegri þróun og þeim hugmyndafræðilegu átökum sem eiga sér stað um framhaldsskólaval á 

Íslandi og þau skoðuð í ljósi kenninga Bourdieu. Gagnagreining byggir á skjalarýni og viðtölum við 

nokkra lykilaðila sem hafa sett mark sitt á söguna.  

Að standast kröfur framhaldsskólans og ótti við að gera það ekki  

Halla Jónsdóttir, aðjúnkt MVS HÍ,  Gunnar J. Gunnarsson, prófessor MVS HÍ, Hanna Ragnarsdóttir, 

prófessor MVS HÍ,  og Gunnar E. Finnbogason, prófessor MVS HÍ 

Erindið fjallar um  niðurstöður rannsóknar um lífsviðhorf og lífsgildi meðal rúmlega 900 

framhaldsskólanema á Íslandi á aldrinum 18–24 ára. Nemendurnir svöruðu spurningakönnun sem 

framkvæmd var 2011 og 2012 í sjö framhaldsskólum. Stór hluti þeirra sem svöruðu könnuninni segist 

óttast að standa ekki undir þeim kröfum sem skólinn gerir til þeirra. Í  rýnihópaviðtölum sem tekin 

voru við nemendur úr 5 af fyrrnefndum 7 framhaldsskólum árið 2014 voru þeir spurðir nánar út í 

viðhorf sín til skólans.  

Hér verður fjallað um þær niðurstöður, þ.e. óttann við að standast ekki kröfur. Rannsóknin byggir á 

breiðri fræðilegri umgjörð og þverfaglegri nálgun trúaruppeldisfræði, fjölmenningarfræði, uppeldis- 

og kennslufræði. 

Athyglinni er beint að ofangreindum atriðum úr niðurstöðum rannsóknarinnar og þau rædd á 

grundvelli þess skilnings á manneskjunni að hún sé samfélagsvera og leitist við að lifa lífi sínu í 

ákveðnu öryggi þrátt fyrir fljótandi samfélagsástand. Einnig eru viðhorf framhaldsskólanemanna 

skoðuð og túlkuð í ljósi hugmynda um áhrif menningar, einkum er lýtur að einstaklingsbundinni 

hnattvæðingu, fjölhyggju og fjölmenningu. Í erindinu verða tekin dæmi úr rannsókninni og þau rædd í 

þessu ljósi. 

Hvernig grunnþættir menntunar birtast með ólíkum hætti í tveim 

námsgreinum framhaldsskóla 
Hildigunnur Gunnarsdóttir, doktorsnemi MVS HÍ og framhaldsskólakennari og Þuríður Jóhannsdóttir, 

dósent MVS HÍ   

Í Aðalnámskrá framhaldsskóla 2011 segir að tilteknir grunnþættir skuli fléttaðir inn í skólastarf. Í 

erindinu verður fjallað um hvernig grunnþættir voru innleiddir í námsgreinarnar stærðfræði og 

félagsfræði í einum framhaldsskóla. Rannsóknarspurningarnar eru: Hvernig birtast grunnþættir 

menntunar í námsgreinunum stærðfræði og félagsfræði; a) í skólanámskrá og námsáætlunum? b) í 

kennsluháttum? Etnógrafía er notuð við gagnaöflun;   vettvangsathuganir í kennslustundum og viðtöl 

við kennara og skráð gögn. Við greiningu gagna er beitt lykilhugtökum úr kenningum Bernsteins til að 

greina styrkleika flokkunar og umgerðar um tiltekna þætti í skólastarfinu. Niðurstöður sýna 

athyglisverðan mun á því hvernig grunnþættirnir birtast í skrifuðum texta sem varða námsgreinarnar 

hvora um sig. Í félagsfræði eru grunnþættirnir mjög sýnilegir bæði í skólanámskránni og í 

námsáætlunum en í stærðfræðinni sjást þeir varla. Munurinn er ógreinilegri í kennslustofunni. 

Greining umgerðar um orðræðu uppeldis og kennslu leiðir í ljós að í samskiptum nemenda og 

kennara og kennsluháttum er erfitt að sjá mun eftir greinum. Skýringartilgáta bendir til að ólíkar 



hugmyndir um hvað telst viðurkennd þekking í hvorri námsgrein hafi áhrif á hvernig grunnþættirnir 

eru felldir inn í námskrár og skólastarf.  Kenningar Bernsteins nýtast til að greina og skilja hvernig 

uppeldisleg orðræða er mismunandi innan námsgreina og hvernig það hefur áhrif á innleiðingu 

nýjunga sem boðaðar eru í aðalnámskrá. 

Hvers vegna er námsgreininni sögu úthýst úr framhaldsskólum? 

Bragi Guðmundsson, prófessor HA  

Námsgreinin saga á undir högg að sækja, meðal annars vegna styttingar framhaldsskólans. Í nokkrum 

þeirra hafa verið skipulagðar stórar námsbrautir án nokkurs söguáfanga. Það vekur áleitnar 

spurningar um hvort námsgreinin saga sé ekki talin skipta máli fyrir alla framhaldsskólanemendur og 

þá hvers vegna. 

Í þessu samhengi er vert að velta fyrir sér hlutverki menningarlegrar samvitundar í heimi sem löngum 

virðist uppteknari af framtíðarmarkmiðum en baksýnisspeglinum. Á Englandi var nýverið tekin 

ákvörðun um að fella sögu úr skyldunámi 14–16 ára unglinga. Sú ákvörðun hefur verið harðlega 

gagnrýnd og sögð „highly controversial“. 

Hvað veldur því að svona er komið og hvers vegna getum við ekki einfaldlega tekið undir það sem 

Henry Ford sagði fyrir tæpri öld: „history is bunk [þvættingur]“? Til þess að skilja það er vert að muna 

mikilvægi sögulegrar vitundar. Fortíðin skiptir alla máli því hún er í senn bakgrunnur þess sem er og 

jafnframt mótandi afl í viðhorfum og væntingum til þess er verður. Án þeirrar vitundar er hætt við 

örlagaríkum brestum í samfélagslegum skilningi á eigin aðstæðum og annarra, skilningi sem er 

mikilvæg forsenda eðlilegra samskipta manna og menningarheima í milli. 

15:00 til 16:30 

Danska og Norðurlandafræði – Norræn tungumál í skóla og framtíð 
Málstofustjóri: Þórhildur Oddsdóttir  

Tölulegar upplýsingar frá Norðurlöndum segja að á hverjum tíma búi um 5% Íslendinga á 

Norðurlöndum, þar af býr helmingurinn í Danmörku og fjórðungur í Noregi og annað eins í Svíþjóð og 

Finnlandi. Þetta gefur til kynna að jafnan sé stór hluti þjóðarinnar sem vill njóta þess sem norræn 

samfélög hafa upp á að bjóða. Hvernig búum við komandi kynslóðir undir dvöl til lengri eða skemmri 

tíma á þessum slóðum? 

 

Hvernig nýtist skóladanskan þegar á hólminn er komið? 

Steinunn Stefánsdóttir, meistaranemi í þýðingafræði við HÍ 

 

Erindið er byggt á lítilli eigindlegri rannsókn sem unnin var í námskeiðinu Norræn tjáskipti og 

málstefna vormisserið 2016 undir leiðsögn Pernille Folkmann lektors í dönsku við HÍ. 

Í kaflanum „Menntagildi og megintilgangur erlendra tungumála“ í Aðalnámskrá grunnskóla segir að 

tilgangurinn með kennslu í norrænum tungumálum, sem í raun er kennsla í dönsku, sé meðal annars 

að „stuðla að því að Íslendingar eigi greiða leið að sameiginlegum markaði menntunar og atvinnu á 

öllum Norðurlöndunum.“ Markmið rannsóknarinnar var að kanna hversu vel þetta markmið næst. 



Tekin voru viðtöl við lækna sem eru í sérnámi við Háskólasjúkrahúsið í Lundi í Svíþjóð og var 

tilgangurinn að komast að því hversu vel þeir teldu að dönskunám í grunn- og framhaldsskóla hefði 

nýst þeim þegar þeir komu til starfa á sænsku sjúkrahúsi. Í ljós kom að formlegur undirbúningur 

viðmælendanna undir það að vera sænskumælandi læknar á sænsku sjúkrahúsi var yfirleitt enginn. 

Misjafnt var hversu vel þeir töldu skóladönskuna hafa nýst sér sem undirstöðu fyrir tileinkun á 

sænsku. Engu að síður kom það öllum viðmælendunum á óvart hversu vel þeim gekk að læra sænsku, 

bæði þeim sem fyrirfram höfðu talið að það yrði auðvelt og hinum sem höfðu kviðið aðstæðunum. 

Þá verður í fyrirlestrinum greint frá viðhorfum læknanna til dönskukennslunnar sem þeir fengu og 

hugmyndum þeirra um hvernig mætti breyta henni þannig að dönskunámið nýttist betur í aðstæðum 

eins og þeirra. 

Det autentiske klasserum (Kennslustofa raunveruleikans) 

Pelle Damby Carøe, MA-nemi í dönskukennslu og kennari FSU 

Ég hef unnið með kennslubókina Glimt – ny litteratur på dansk með það fyrir augum að ná fram 

raunverulegri og ósvikinni upplifun í skólastofunni. Ég hef lagt áherslu á hið raunverulega, hið 

upprunalega og ómeðhöndlaða, án áhrifa frá kenningum af nokkru tagi. Það er upplifunin sem er í 

brennidepli og vinnan með kennslubókina – þar með talið samspil milli undirbúnings, mats, texta, 

kennara og nemenda. 

Um er að ræða óhefðbundið verkefni, án nokkurra tenginga við kenningar sem stjórna ferlinu. 

Áherslan verður á upplifun nemandans og kennarans, sýn þeirra, mat og viðbrögð – hið 

upprunalega/raunverulega. 

Með því að vinna með ómeðhöndlað efni, svo sem óbreytta, upprunalega texta sem ekki eru 

sérstaklega aðlagaðir nemendum, fáum við hugmynd um hvað nemendum þykir þungt og erfitt að 

vinna með, en einnig hvað reynist spennandi, gefandi og lærdómsríkt. Með því að einblína á ákveðna 

kenningu geta verkefni orðið einhæf og fyrirsjáanleg. Efni sem ekki er sérstaklega aðlagað eða  

meðhöndlað mun alltaf vera tengt raunveruleikanum. 

Verkefnið leiðir í ljós áhugaverðar niðurstöður um vinnu nemenda með smásögur, meðal annars 

hvaða áhrif myndmál og hughrif hafa á textaskilning nemenda. Auk þess sýnir það sig að lengri textar 

eða hærri lix-tölur* gera nemandanum ekki endilega erfiðara fyrir að skilja, en mismunandi tíðir í 

texta (nútíð, þátíð, framtíð) hafa afar mikil áhrif á skilning nemanda á texta. 

Ég mun útskýra það sem ég tel vera bestu aðferðina við að vinna með smásögur, eingöngu út frá 

reynslu minni og nemenda minna. 

(*Lix-tala er byggð á hlutfalli langra orða í texta og meðalfjölda orða í setningu – og gefur þannig til 
kynna þyngdarstig texta.) 

Sýn nemenda á Norðurlandamál 
Brynhildur Anna Ragnarsdóttir, deildarstjóri Tungumálaveri og Þórhildur Oddsdóttir, aðjúnkt HUG HÍ  

Kynntar verða niðurstöður kannana sem gerðar voru meðal nemenda í 10. bekk vorið 2015 og 2016. 

Nemendur koma úr öllum landshlutum og öllum gerðum skóla. Úrtakið spannar rúmlega 10% 



árgangsins. Tilgangur kannananna er að leita skilnings á aðstæðum til kennslu í norrænum 

tungumálum á Íslandi og hvernig nemendur skynja aðstæður sínar og tilgang námsins. 

Fræðilegur grunnur rannsóknarinnar byggir meðal annars á kenningum um áhugahvöt, 

tungumálasjálf nemenda, vitund um skyldleika menningar og tungumála, ásamt  tengslum markmáls 

við sjálfsmynd nemenda (d. identitet).   

Athygli er beint að skilningi nemenda á eigin námi, námsaðstæðum, námsaðferðum og áherslum sem 

lagðar eru á í námi af hálfu skóla og námskrár. Komið verður inn á afstöðu nemenda til 

dönsku/norsku/sænsku sem námsgreinar í skóla og hvernig þeir meta notagildi markmálsins í stærra 

norrænu samhengi, s.s. í skóla og frístundastarfi. Loks verður fjallað um mat þeirra á notagildi 

tungumálsins í framtíðinni.  

Rannsóknin er liður í stærra Nordplus sprog-verkefni í samstarfi við Færeyinga, Grænlendinga og 

Dani.   

H-204 

9:00 til 10:30 

RANNUM (Rannsóknastofa í upplýsingatækni og miðlun) - Þróun 

fjarnáms og náms á netinu 
Málstofustjóri: Þuríður Jóhannsdóttir 

Fjarnám í framhaldsskólum á vormisseri 2016. 
Kristín Ólafsdóttir, Stefán Jónasson, Sigríður Dröfn Jónsdóttir og María Guðmundsdóttir, 

meistaranemar MVS HÍ 

Fjallað verður um fjarnám á framhaldsskólastigi á Íslandi vorið 2016. Áhersla verður lögð á að gefa 

mynd af stöðunni eins og hún er núna. Einnig verður komið inn á almenna umfjöllun um fjarnám og 

stiklað á stóru um þróun fjarnáms á framhaldsskólastiginu. Mikið hefur verið fjallað um stöðu 

framhaldsskólanna í þjóðfélaginu; styttingu náms til stúdentsprófs, stöðu verknáms, skerðingu 

fjármagns frá ríkinu fyrir bóknám þeirra sem náð hafa 25 ára aldri og nýja aðalnámsskrá. Fjarnám 

hefur verið í boði í íslenskum framhaldsskólum um árabil og því er það athyglisvert að sjá hvernig 

staðan er í dag, sérstaklega í ljósi þessara tímamóta er fyrr greinir. Tilgangurinn með rannsókninni var 

að skoða það fjarnám sem er í boði í framhaldsskólum landsins, hvert er framboðið, þróun fjarnáms í 

skólunum, gæði kennslunnar, fyrir hverja er námið og hvernig það nýtist nemendum og samfélaginu. 

Fjarmenntaskólinn, samstarfsnets landsbyggðarskóla og þróun 

fjarnáms á framhaldsskólastigi 
Þuríður Jóhannsdóttir, dósent MVS HÍ 

Sagt verður frá rannsókn á tilurð og þróun Fjarmenntaskólans sem er samstarfsvettvangur þrettán 

framhaldsskóla á landsbyggðinni. Markmið samstarfsins er að tryggja fjölbreytt framboð náms á 



framhaldsskólastigi  í heimabyggð og styrkja starfsemi fámennra skóla með samvinnu sem byggist á 

fjarnámi og fjarkennslu. Þannig getur skóli sem hefur vel menntaðan faggreinakennara í einni grein 

bætt fjarnemum úr öðrum skólum, sem hugsanlega hafa ekki á að skipa menntuðum kennara í þeirri 

grein, inn í námshópa svo að hópastærðin verði hagkvæm. Samstarfsnetið verður þannig eins konar 

skiptimarkaður þar sem kennarar taka fjarnema inn í hópana sína þannig að unnt sé að kenna þá og 

nemendur geta stundum þurft að taka áfanga í fjarnámi í öðrum skóla en sínum ef svo ber undir. 

Hver skóli býður yfirleitt fjarnám í almennum bóklegum greinum og eftirspurn úr öðrum skólum getur 

ráðið því hvort áfanginn er kenndur. Á vegum Fjarmenntaskólans er einnig boðið iðnnám, starfsteng 

nám og listnám og vorið 2016 eru 13 námsleiðir í boði auk almennra brauta. Tilgangur 

rannsóknarinnar er að varpa ljósi á starfsemi og þróun Fjarmenntaskólans og gildi hans fyrir starfsemi 

lítilla skóla á landsbyggðinni, faglega jafnt sem fjárhagslega. Rannsóknarspurningarnar eru: Hvaða 

aðstæður í ytra umhverfi skólanna leiddu til stofnunar Fjarmenntaskólans og hvernig hefur hann 

þróast? Hvernig hefur starf Fjarmenntaskólans haft áhrif á þróun fjarnáms á framhaldsskólastigi á 

landinu? 

MÚKK í háskólanámi á Íslandi 
Sólveig Jakobsdóttir, dósent, MVS HÍ, Dóra Dögg Kristófersdóttir, Grímur Bjarnason og Kristinn H. 

Gunnarsson, meistaranemar MVS HÍ 

Fjar- og netnám hefur þróast mikið á undanförnum áratugum og áhugaverð nýjung á því sviði eru 

opin netnámskeið (e. massive open online courses, MOOC) sem eru opin öllum og yfirleitt ókeypis. 

Rektor Háskóla Íslands skipaði starfshóp árið 2013 sem fjallaði um námskeið af þessum toga, nýtingu 

og þróun þeirra innan háskólans. Í samræmi við tillögur starfshópsins (2013) hófu nokkrir kennarar 

við HÍ tilraunir með að flétta  þátttöku í opnum netnámskeiðum frá erlendum háskólum inn í eigin 

námskeið við skólann. Í þessu erindi verður gerð grein fyrir reynslunni af þessu í námskeiðinu Fjarnám 

og -kennsla í framhaldsnámi við Menntavísindasvið vormisseri 2014 og 2016. Árið 2014 voru 17 virkir 

nemendur skráðir í Fjarnám og -kennslu og tóku þeir þátt í 5 opnum netnámskeiðum en árið 2016 

voru 23 nemendur sem  tóku þátt í 17 opnum netnámskeiðum.  Meirihluti þessara námshópa tók 

þátt í könnun um reynslu sína af verkefninu vorið 2016. Í stórum dráttum hafði reynslan verið góð. 

Þótt greina mætti bæði kosti og galla við  námskeið af þessum toga höfðu þau nýst mörgum vel og 

áhugi var fyrir að nýta þau ekki síst í áframhaldandi starfsþróun. Einnig var áhugi fyrir íslenskum 

námskeiðum af þessum toga ef þau væru í boði.  

Samspil 2015: Framtíðarmiðuð starfsþróun á netinu 
Tryggvi B. Thayer, Verkefnisstjóri Menntamiðju, MVS HÍ 

Í erindinu verður fjallað um Samspil 2015 UT-átak Menntamiðju og UT-torgs. Markmið átaksins var að 

auka þekkingu íslenskra kennara á notkun upplýsingatækni í námi og kennslu en einnig að efla 

starfssamfélög kennara á netinu og styðja þannig við áframhaldandi starfsþróun. Um 350 kennarar 

tóku þátt í fræðsluátakinu og fór það að mestu fram á net- og samfélagsmiðlum. Rætt verður um 

forsendur sem stuðst var við við hönnun og skipulagningu fræðsluátaksins og útkomur. Þátttakendur 

í átakinu voru sérstaklega hvattir til að horfa til framtíðar sem leið til að takast á við örar 

tæknibreytingar. Þá verður fjallað um framtíðarhorfur í starfsþróun og tækniþróun með tilliti til 

athafnakosta tækni (e. affordances), þ.e.a.s. notkunarmöguleika sem hægt er að greina í tækni 



framtíðarinnar. Loks verður fjallað um það hvernig framtíðarsýn á tækniþróun mótar námsumhverfið 

sem kennarar og skólastjórnendur skapa. 

10:45 til 12:15 

Starfshættir í grunnskólum  
Málstofustjóri: Amalía Björnsdóttir 

Félagsauður í grunnskólum og tengsl hans við þætti í skipulagi og 

starfsemi skólanna  

Börkur Hansen, prófessor MVS HÍ og Amalía Björnsdóttir, prófessor MVS HÍ 

Nútímahugmyndir um skólastjórnun byggjast á því að stjórnun sé samstarfsverkefni. Þá er átt við að 

stjórnendur séu í gagnvirkum tengslum við kennara. Tengsl sem eru opin og gagnrýnin má því líta á 

sem auðlind, þ.e. tengslin má líta á sömu augum og aðrar bjargir sem hafa áhrif á það sem gert er til 

að ná settum markmiðum.  

Hargreaves og Fullan tala um fagauð (e. professional capital) sem samanstendur af undirhugtökunum 

mannauður (e. human capital),  félagsauður (e. social capital) og ákvarðanaauður (e. decisional 

capital). Félagsauðinn má líta á sem „límið“ sem heldur stofnunum saman, límið sem vísar til tengsla 

milli fólks og skapar vald til að ná settum markmiðum.  

Í þessu erindi munum við beina sjónum okkar að félagsauð í íslenskum grunnskólum. Þátttakendur í 

rannsókninni voru 440 kennarar í 20 skólum sem tóku þátt í rannsókninni Starfshættir í íslenskum 

grunnskólum.  Gögnum var safnað með rafrænum spurningalistum og búinn var til kvarði sem mældi 

félagsauð. Niðurstöður sýna að meirihluti kennara telur að félagsauður sé nokkuð mikill í þeim skóla 

sem þeir starfa við. Talsverður munur er á mati kennara á félagsauði eftir skólum og starfsaðstæðum. 

Eru sóknarfæri í þróun teymiskennslu? Samanburður á 

bekkjarkennslu- og teymiskennsluskólum 

Ingvar Sigurgeirsson, prófessor MVS HÍ og Ingibjörg Kaldalóns, lektor MVS HÍ 

Á árunum 2009‒2013 var gerð umfangsmikil rannsókn á starfsháttum í tuttugu grunnskólum hér á 

landi. Þessi rannsókn, sem kölluð hefur verið Starfsháttarannsóknin, byggði á ítarlegum 

spurningakönnunum, vettvangsathugunum og viðtölum, sem náðu til starfsfólks skólanna, nemenda 

og foreldra. Í ljós kom að í þeim skólum sem lögðu hvað mesta áherslu á nána samvinnu kennara, í 

formi teymiskennslu, reyndust kennsluhættir talsvert fjölþættari, sem og námsmatsaðferðir og þar 

var einnig gengið lengra í átt til einstaklingsmiðunar, en í hinum skólunum. Þá mældist meiri ánægja 

hjá kennurum í teymiskennsluskólunum með stjórnunarhætti og þar var starfsandi betri. Þá var það 

mat kennara að í teymiskennsluskólunum væri opnari og gagnrýnni umræða í samanburði við aðra 

skóla og vinnubrögð öll lýðræðislegri. Þróunarstarf var bæði umfangsmeira og fjölbreyttara í 

teymiskennsluskólunum en í bekkjarkennsluskólunum. Gerð var grein fyrir sumum þessara þátta í 

bók sem gefin var út um þessa rannsókn. Í þessum fyrirlestri verður leitast við að gera fyllri grein fyrir 

þessum niðurstöðum og sýna fleiri dæmi sem hníga í svipaða átt, tengja þær innlendum og erlendum 

rannsóknum og ræða þýðingu þeirra.  



Mín skoðun skiptir máli: Þátttaka nemenda í skólaráði grunnskóla  
Þorbjörg Guðjónsdóttir, sjálfstætt starfandi ráðgjafi og Kolbrún Þ. Pálsdóttir, lektor MVS HÍ  

Í grunnskólalögum 2008 voru sett inn ákvæði sem kváðu á um að nemendur ættu tvo fulltrúa í 

skólaráði. Markmið rannsóknarinnar var að afla upplýsinga sem gætu nýst til að efla þátttöku 

nemenda í skólaráði auk þess að skapa þekkingu á reynslu og viðhorfum skólastjórnenda og 

nemendanna sjálfra til framkvæmdar laganna. Í rannsókninni voru tekin opin viðtöl við fjóra 

skólastjóra og sex nemendur sem áttu sæti í skólaráði veturinn 2014–2015. Jafnframt sat rannsakandi 

einn fund skólaráðs í hverjum skólanna. Niðurstöður leiddu í ljós að skólastjórar höfðu jákvæða 

reynslu af skólaráði en skiptar skoðanir voru um þátttöku nemenda. Nemendur höfðu ólík viðhorf til 

reynslu sinnar en sögðust upplifa óöryggi, óvissu eða kvíða á fyrsta fundi skólaráðs. Með aukinni 

reynslu jókst öryggi nemenda á fundum skólaráðs og skilningur þeirra á starfsemi skólans. Bæði 

skólastjórar og nemendur upplifðu stundum valdaójafnvægi á fundum skólaráðs. Stuðningur og 

hvatning skólastjóra og áherslur hans á gagnkvæma virðingu og lýðræðislega samvinnu voru 

veigamiklir þættir sem studdu við virkni og valdeflingu nemenda. Niðurstöður benda til að ýmsar 

áskoranir séu við framkvæmd laga og reglugerðar um skólaráð. Nauðsynlegt er að skýrar reglur séu 

um val á nemendafulltrúum og einnig er þörf á að efla kynningu á skólaráði meðal nemenda. 

Borð, stólar, börn og belja: Minningar um farskóla í Skagafirði á 20. 

öld  
Inga Katrín D. Magnúsdóttir, kynningarfulltrúi Byggðasafns Skagfirðinga og Bragi Guðmundsson, 

prófessor HA 

Erindið fjallar um farskólahald í Skagafirði á 20. öld og byggir á nýju rannsóknarverkefni til M.Ed.-

prófs við Háskólann á Akureyri. Farskóli var ráðandi menntaform í dreifbýli á fyrri hluta 20. aldar og 

fólst í því að kennari fór á milli bæja og dvaldi við kennslu á hverjum þeirra í tiltekinn tíma. Síðan 

sneru nemendur heim og hittust aftur eftir tvær eða fleiri vikur. Samkvæmt lögum mátti fræðslan 

ekki standa skemur en tvo mánuði ár hvert. Misjafnt var hversu lengi farskólar voru á hverjum bæ og 

hversu margir nemendur gistu á kennslustaðnum.  

Rannsóknin byggði m.a. á viðtölum við átta farskólanema og tilgangurinn var að safna persónulegum 

frásögnum. Margir búa yfir minningum um farskóla en fáir hafa veitt þeim verðuga athygli. Opinberar 

heimildir segja til um skipulag og framkvæmd menntakerfisins og má líkja við ystu röndina í púsluspili. 

Minningar fólks og reynsla veita þeim heimildum líf og má líkja við fyllingu púsluspilsins, hina 

eiginlegu heildarmynd. Frásagnir hverfa með sögumönnunum en varpa skýru ljósi á ýmsa þætti sem 

sjaldan koma fram í opinberum gögnum, s.s. hvernig nemendur komust í skólann, hvernig kennsla fór 

fram, hvernig kennsluaðstaða og aðbúnaður var á heimilum, hvernig samskipti nemenda voru 

innbyrðis, ellegar við kennara og heimilisfólk.  

13.15 til 14:45 

Rannsóknarstofa um þróun skólastarfs - Stjórnun menntastofnana 
Málstofustjóri: Anna Kristín Sigurðardóttir 



Kynjajafnrétti í skólum: Viðhorf, þekking og áhugi skólastjórnenda á 

þremur skólastigum 
Guðný S. Guðbjörnsdóttir,  Steinunn Helga Lárusdóttir og Þórdís Þórðardóttir 

Markmið rannsóknarinnar er að kanna hvernig skólastjórnendur í leikskólum, grunnskólum og 

framhaldssskólum nálgast kynjajafnrétti í ljósi gildandi aðalnámskrár (2011) og jafnréttislaga (2008); 

hvernig viðhorf þeirra, þekking og áhugi er á málaflokknum; hvort þeir telja að skólinn eigi að 

bregðast við ákalli ungra stúlkna vegna kynferðisofbeldis og áreitni m. a. í samfélagsmiðlum; og hvort 

þeir telji vefsíðu eða fræðslu um efnið æskilega, og þá hvers konar fræðslu.   

Gagnaöflun fór fram með netkönnun í janúar 2016 til allra skólastjóra í Reykjavík.  Könnunin 

samanstóð af 25 spurningum og svörun tók 20-30 mínútur. Svarhlufall var 49-84% eftir spurningum. 

Fyrirhugað var að taka rýnihópaviðtöl við þátttakendur vorið 2016, en þeim var frestað til hausts.  

Niðurstöður benda til að stjórnendur þekki sum jafnréttis- og kynjafræðitengd hugtök mjög vel, en 

önnur síður, m.a. hugtökin kyngervi, eðlishyggja og kynjakerfi, sem er áhyggjuefni ef útrýma skal 

staðalmyndum eins og margir vilja.  Um 50% skólastjórnendanna telja drengi og stúlkur vera 

mismunandi námsmenn, 40% af menningarástæðum og 9% vegna mismunandi eðlis. Stjórnendur 

töldu eftirfarandi efnisþætti mikilvægasta fyrir starf sitt: Kynbundnar staðalmyndir, kyn og 

margbreytileiki, kynbundið ofbeldi/einelti, og samskiptamiðlar og samskipti kynjanna. Mun færri 

nefna kynhneigð eða klám. Yfir 90% stjórnenda segja að þeir og skólinn þurfi sérstaka fræðslu til að 

taka á umræðu um kynferðisofbeldi meðal nemenda, en 40% skólastjórnenda hafa þegar hafið slíka 

umræðu. Það er töluverður áhugi fyrir vefsíðu um efnið og gefið er til kynna hvað þar ætti helst að 

vera. Niðurstöður eru ræddar í ljósi fyrri hluta rannsóknarinnar og annarra viðeigandi rannsókna og 

þróunarverkefna. 

Hlutverk deildarstjóra sérkennslu. Fyrirkomulag og skipulag 

sérkennslu í grunnskóla 
Valgerður Júlíusdóttir verkefnisstjóri Víðistaðaskóla og Börkur Hansen prófessor MVS HÍ 

Markmið rannsóknarinnar var að skoða starf deildarstjóra sérkennslu sem millistjórnanda í 

grunnskóla og hvernig fyrirkomulagi og umsjón hennar er háttað. Rannsóknin hefur hagnýtt gildi fyrir 

alla sem koma að skipulagningu sérkennslu. Hún á að veita innsýn og vekja starfsfólk til umhugsunar 

um mikilvægi sérkennslu og starf deildarstjóra sérkennslu.  

Notuð var eigindleg rannsóknaraðferð þar sem tekin voru sex viðtöl við skólastjóra og sex við 

deildarstjóra sérkennslu í mismunandi sveitarfélögum á Stór–Reykjavíkursvæðinu.  

Helstu niðurstöður benda til þess að sérkennari hafi oftast umsjón með sérkennslu og staða 

deildarstjóra sérkennslu var ekki til staðar. Sérkennarinn hafði ekki stjórnunarlega stöðu en verkstýrði 

starfsfólki sérkennslunnar. Starf deildarstjóra sérkennslu er viðamikið og flókið vegna allra reglna og 

reglugerða sem þarf að uppfylla og krefjandi miðað við stjórnunarhlutfall. Starf þeirra felst í að bera 

ábyrgð á sérkennslu, stjórna starfshópum og veita faglega forystu. Verkefnalistinn er langur og 

mestur tími fer í fundarhöld. Þeir voru leiðandi í gerð einstaklingsnámskráa, skráningu á gögnum, 

greiningarvinnu og breyttum kennsluháttum. Þeir veittu starfsfólki stuðning og ráðgjöf en gáfu sér 

ekki tíma til að fylgjast með á vettvangi. Fyrirkomulag sérkennslu var með ýmsum hætti og algengt að 



nemendur voru settir í sérkennslu í stærðfræði og íslensku. Skólaskrifstofur sveitarfélaga eru með 

metnaðarfullar áherslur í skólastefnum sínum og sérfræðiþjónustu grunnskólanna.  

Ákvarðanataka í grunnskólum. Hugmyndir og viðhorf stjórnenda og 

kennara í grunnskólum til ákvarðanatöku 
Sævar Þór Helgason, skólastjóri Grunnskólans í Hveragerði og Börkur Hansen prófessor MVS 

Í rannsókninni var sjónum beint að ákvarðanatökum og fundum í grunnskólum. Ákvarðanataka er 

stór hluti af starfi stjórnenda og kennara í skólum og hefur verið talsvert rannsökuð erlendis en ekki 

mikið í skólastarfi. Breytingar á starfsháttum hafa verið nokkrar í skólastarfi á síðustu árum. Skólar 

eru mikilvægar stofnanir og starfsemi skólanna þarf að vera stöðugt til umræðu og í reglulegri 

endurskoðun. Fundir er mikilvægur liður því ferli. Fundir og samstarf fólks innan skólann hefur því 

farið vaxandi. 

Í rannsókninni var spurt um hugmyndir og reynslu skólastjóra og kennara um ákvarðanatökur í 

grunnskólum á Íslandi. Eftirtaldar spurningar leiddu rannsóknina: 1. Um hvaða málefni snúast helstu 

ákvarðanir? 2. Eru flestar ákvarðanir teknar á fundum? 3. Hverjar eru hugmyndir kennara og 

skólastjóra um þátttöku við ákvörðunartöku? 4. Með hvaða hætti hefur vinnumat haft áhrif á töku 

ákvarðana? 

Rannsóknin var eigindleg og byggði á hálfstöðluðum viðtölum við skólastjóra og rýnihópa kennara í 

fjórum grunnskólum. Tveimur á höfuðborgarsvæðinu og tveimur á landsbyggðinni.  Helstu 

niðurstöður benda til þess að viðfangsefni þeirra ákvarðana sem teknar eru í skólunum snúast að 

stórum hluta  um málefni nemenda og starfsfólks og að aðkoma skólastjórnenda og kennara er 

breytileg eftir viðfangsefnum.  

H-205 

9:00 til 10:30 

Rannsóknarstofa í íþrótta- og heilsufræði 
Málstofustjóri: Vaka Rögnvaldsdóttir 

Að geta bjargað sér frá drukknun – færni barna í 5. bekk í vatni metin 

með fjölbreyttum prófunum 
Sigrún Halldórsdóttir, meistaranemi MVS HÍ, Hafþór B. Guðmundsson, lektor MVS HÍ og Sigríður Lára 

Guðmundsdóttir, dósent MVS HÍ  

Drukknanir eru áttunda algengasta dánarorsök evrópskra barna. Hefðbundin sundpróf þykja ósértæk 

við mat á getunni til að bjarga sér frá drukknun, til þess þurfi fjölbreytta færni í vatni. Markmið þessa 

verkefnis var að meta færni 10 ára barna í vatni, með hefðbundnu sundprófi og með fjölbreyttum 

prófum á öðrum þáttum sem taldir eru skipta máli í forvörnum gegn drukknunum.  



Alls 305 nemendum 5. bekkjar í 5 skólum á höfuðborgarsvæðinu, á Akureyri og í Vestmannaeyjum 

var boðin þátttaka. Rannsóknin var samþykkt af vísindasiðanefnd HÍ og upplýst samþykki foreldra var 

skilyrði fyrir þátttöku barnanna. Þátttakendur í rannsókninni voru 185. Eftirtalin próf voru lögð fyrir; 

að stinga sér (hoppa út í djúpt vatn), 200 m sund, flot og stefnubreytingar. 

Fleiri stúlkur en drengir stóðust ekki einstök próf. Alls 17% stúlkna og 11% drengja treystu sér ekki til 

að stinga sér eða hoppa út í djúpt vatn, 7% stúlkna og 3% drengja luku ekki 200 m sundi og svipað 

hlutfall gat ekki synt á bakinu. Hlutfall stúlkna og drengja sem ekki gátu haldið sér á floti í 2 mínútur 

var 4%.  

Þátttakendurnir í rannsókninni teljast ekki allir syndir og er það mikið áhyggjuefni í ljósi aðgengis að 

sundlaugum og algengis vatns í íslenskri náttúru.  

Body image in adolescence and young adulthood: Association with 

fitness and physical activity over eight years 
Sunna Gestsdóttir, nýdoktor MVS HÍ, Erla Svansdóttir, nýdoktor LSH og HÍ, Héðinn Sigurðsson 

Heilsugæslustöð Glæsibæ, Ársæll Arnarsson, prófessor HA, Yngvar Ommundsen, Norwegian School of 

Sport Sciences,  Sigurbjörn Arngrímsson, prófessor MVS HÍ, Þórarinn Sveinsson, prófessor HVS HÍ, 

Erlingur Jóhannsson, prófessor MVS HÍ og Bergen University College 

Body image dissatisfaction has been linked with a range of adverse psychosocial outcomes in both 

sexes and has become an important public health issue. Aim of current study was to examine if 

physical activity and fitness affect body image differently across sex and age, measured in same 

participants initially at age 15 and again at age 23. Structural equation modeling was used to examine 

associations; covariates included skinfold thickness, body mass index, socioeconomic status, anxiety, 

and depression. For females age 15 and 23, self-reported fitness and depression were found to be 

related to body image, including body mass index at the age of 23. For 15-year-old  males skinfold 

thickness and aerobic fitness related to body image, whereas skinfold thickness, depression, body 

mass index and self-reported fitness did so at age 23. Results suggest that intervention methods 

needed to improve body image have to be tailored to young peoples' sex and age. 

Hreyfifærni, líkamshreysti og áhrif þátttöku í skipulögðu íþróttastarfi 

á unglinga   
Þórdís L. Gísladóttir, nýdoktor MVS HÍ   

Markmið rannsóknarinnar var að stuðla að betri skilningi á tengslum hreyfifærni og líkamshreysti hjá 

unglingum. Jafnframt að rannsaka hvaða áhrif þátttaka í skipulögðu íþróttastarfi hjá íþróttafélagi  

hefði á líkamshreysti, viðhorf og líðan unglinga.    

Til að kanna tengsl hreyfifærni og líkamshreysti voru 94 unglingar úr 9. og 10. bekk  mældir með 

hreyfifærniprófinu MABC-2 og með fjórum líkamshreystiprófum. Spurningakönnun var lögð fyrir 

10.987 nemendur í 8., 9. og 10. bekk  til að kanna hvort munur væri á líkamshreysti, líkamsímynd, 

viðhorfi, líðan og framtíðarsýn meðal unglinga sem stunda íþróttir með íþróttafélagi og þeirra sem 

ekki stunda íþróttir með íþróttafélagi.   



Niðurstöðurnar gefa til kynna að unglingar sem stunda oft íþróttir með íþróttafélagi fái jákvæðari 

útkomu í öllum þáttum rannsóknarinnar en þeir sem æfa sjaldan eða aldrei með íþróttafélagi. 

Marktæk tengsl komu í ljós á milli líkamshreysti og hreyfifærni unglinga og  marktækur munur var á 

unglingum sem flokkast með litla hreyfifærni (LMC) og þeirra unglinga sem flokkast með mikla 

hreyfifærnin (HMC) í öllum líkamshreystiprófunum nema þolprófinu.  

Draga má þá ályktun af rannsókninni að starfið í íþróttafélögunum á Íslandi hafi jákvæð áhrif á miklu 

fleiri þætti en líkamlega færni unglinga. Í öðru lagi að líkamshreysti hafi neikvæð tengsl við lága 

hreyfifærni (LMC).  

Sleep deficiency in Icelandic adolescents on school days  
Vaka Rögnvaldsdóttir, doktorsnemi MVS HÍ, Sigríður Lára Guðmundsdóttir, dósent MVS HÍ, Robert J. 

Brychta, National Institute of Diabetes and Digestive and Kidney Diseases, USA, Soffía M. 

Hrafnkelsdóttir, doktorsnemi MVS HÍ, Sunna Gestsdóttir, nýdoktor MVS HÍ, Sigurbjörn Á.  

Arngrímsson, prófessor MVS HÍ, Kong Y. Chen, National Institute of Diabetes and Digestive and 

Kidney Diseases, USA og Erlingur Jóhannsson, prófessor MVS HÍ og Bergen University College 

Aims: The purpose of the study was to objectively measure sleeping patterns in Icelandic adolescents 

and to compare the differences in sleep duration, quality of sleep and clock times between school days 

(SchD) and non-school days (NSchD) and sleep’s association with BMI. 

Methods: A cross-sectional study of 301 tenth-graders from six schools in Reykjavík, Iceland was 

studied in spring of 2015. Total rest time (TRT), total sleep time (TST), sleep quality markers, and clock 

times for sleep were compared between SchD and NSchD and between the sexes. Linear regression 

was used to assess the association between sleep parameters and BMI. 

Results: On SchD, TST was 6.2±0.7 hours and TST significantly increased to 7.3±1.1 hours (p<0.001) on 

NSchD, for the whole group. Only 23.4% of the girls and 20.2% of the boys met sleep recommendations 

(8 hours/night) for the average week. On average for the week TST was associated with BMI for boys 

(p = 0.024), but not for girls.  

Conclusion: The majority of Icelandic adolescents do not get the recommended hours of sleep and 

with known effects of insufficient sleep on adolescents’ health and well-being, parents, educators, 

society, and policy makers should pay attention to sleep health in Icelandic youth.  

Tengsl skjátíma og hreyfingar við andlega heilsu íslenskra unglinga 
Soffía M. Hrafnkelsdóttir, doktorsnemi MVS HÍ. Leiðbeinendur: Sigurbjörn Árni Arngrímsson, 

prófessor MVS HÍ og Sigríður Lára Guðmundsdóttir, dósent MVS HÍ 

Tilgangur: Tengsl skjátíma, hreyfingar og andlegrar heilsu hafa lítið verið rannsökuð. Við skoðuðum, í 

þversniði, stöðu og tengsl þessara þátta hjá úrtaki 15 ára íslenskra unglinga. 

Aðferðir: Gögnum um heilsu og lífsstíl nemenda í 10. bekk (N = 301) vorið 2015 var safnað í sex 

grunnskólum í Reykjavík. Kí-kvaðrat próf/t-próf og fjölbreytu lógistískar aðhvarfsgreiningar voru 

notuð til að meta stöðu og tengsl milli skjátíma (klst./dag), tíðni meðalerfiðrar og erfiðrar hreyfingar 

(MEH, fjöldi skipta/viku) og einkenna um þunglyndi, kvíða og líkamlega kvilla. 



Niðurstöður: 248 þátttakendur höfðu gild gögn fyrir aðalrannsóknarbreytur, 102 drengir og 146 

stúlkur.  Drengir voru meira í tölvuleikjum, en stúlkur eyddu meiri tíma á internetinu. Heildarskjátími 

var hærri hjá drengjum. Stúlkur sögðust oftar hafa einkenni um þunglyndi, kvíða og líkamlega kvilla.  

Mikill heildarskjátími var tölfræðilega marktækt tengdur þunglyndi (OR = 4.6 (CI:1.1-18.7)), kvíða (OR 

= 4.1 (CI:1.2-13.5)) og líkamlegum kvillum (OR = 4.4 (CI:1.4-14.1)).  Lítil MEH var marktækt tengd 

þunglyndi (OR = 3.6 (CI:1.0-13.9)).  

Samantekt: Kynjamunur var á mynstri og magni skjátíma svo og tíðni andlegra kvilla. Lítil MEH en þó 

sérstaklega mikill heildarskjátími virðast vera í tengslum við verri andlega heilsu meðal íslenskra 

unglinga, en þörf er á langtímarannsóknum. Foreldrar og stjórnvöld ættu að leita leiða til að fá 

unglinga til að verja minni tíma við skjá og stunda meiri hreyfingu. 

10:45 til 12:15 

Rannsóknarstofa í íþrótta- og heilsufræði 
Málstofustjóri: Sigríður Lára Guðmundsdóttir 

Heilsuhegðun ungra Íslendinga: Tengsl hreyfingar og svefns  
Berglind Valdimarsdóttir, meistaranemi MVS HÍ og Sigríður Lára Guðmundsdóttir, dósent MVS HÍ  

Markmið þessarar rannsóknar er þríþætt. Að skoða samsvar huglægra og hlutlægra mælinga á 

vikulegri hreyfingu stúlkna og drengja, samsvar milli hlutlægra mælinga á svefni og þess hvort 

unglingum þyki sjálfum að þeir sofi nóg og hvort tengsl séu á milli vikulegrar hreyfingar og 

svefnmynsturs.  

Rannsóknin er þversniðsrannsókn. Þátttakendur svöruðu spurningalista og báru svefn- og hreyfimæli 

á úlnlið í 7 daga (ActiGraph GTX3+). Af 301 þátttakanda voru 287 þátttakendur með fullnægjandi 

gögn, 167 stúlkur og 114 drengir. Lýsandi tölfræði, t-próf og kí-kvaðrat-próf voru gerð fyrir stúlkur og 

drengi.   

Meðalsvefnlengd á nótt yfir vikuna var 6,6 klst. Ekki var marktækur munur á hreyfingu kynjanna m.v. 

niðurstöður hreyfimæla en í spurningalistum töldu drengir fram hærri tíðni hreyfingar (p<0,05). Þeir 

unglingar sem töldu sig sofa nóg flestar eða allar nætur skv. spurningalista sváfu marktækt lengur skv. 

svefnmælum en þeir sem töldu sig sjaldnast fá nægan svefn (p<0,01). Neikvæð fylgni var milli 

hlutlægra mælinga á hreyfingu og svefnlengd (p<0,01 hjá stúlkum og p<0,05 hjá drengjum).  

Spurningalistar virðast gefa ágæta mynd af bæði hreyfingu og svefni unglinga en nokkur kynjamunur 

er þó þar á. Neikvæð tengsl hreyfingar og svefnlengdar kom á óvart og þarfnast frekari skoðunar.  

Íþróttaþátttaka tengist frammistöðu í samræmdum prófum hjá 9 ára 

íslenskum börnum 
Elvar Smári Sævarsson, ph.d.-nemi MVS HÍ, Erla Svansdóttir, nýdoktor LSH og HÍ, Þórarinn Sveinsson, 

prófessor HVS HÍ; Tinna Laufey Ásgeirsdóttir, prófessor FVS HÍ; Sigurbjörn Á. Arngrímsson, prófessor 

MVS HÍ  og Erlingur Jóhannsson, prófssor MVS HÍ og Bergen University College 



Inngangur: Flestar rannsóknir sem sýnt hafa fram á jákvæð tengsl milli íþróttaþátttöku og 

námsframmistöðu hafa verið byggðar á íþróttaþátttöku innan veggja skólans sem gæti haft áhrif á 

niðurstöður.  

Aðferð: Þversniðsrannsókn var gerð þar sem úrtakið samastóð af 248 níu ára krökka. Þátttakendur 

gáfu íþróttaþátttöku sína upp í gegnum spurningalista með aðstoð foreldra og námsframmistaða var 

metin með samræmdum prófum. Þátttakendum var skipt í þrjá hópa eftir tíðni íþróttaæfinga.  

Niðurstöður: Einþátta dreifnigreining (ANOVA) sýndi fram á tölfræðilega marktækan mun á milli 

íþróttaþátttökuhópa í stærðfræði þar sem virkasti hópurinn hafði hærri einkunnir en hinir tveir minna 

virku hóparnir (F(2, 246) = 4,6, p = 0.01). Munurinn var helst marktækur (p = 0.02) eftir að  leiðrétt 

var fyrir kyni, aldri, þroska, heimilisaðstæðum, menntun foreldra, líkamsfitu og þreki með 

samdreifnigreiningu (ANCOVA). 

Ályktun: Íþróttaþátttaka fyrir utan skólaumhverfið tengist námsárangri í stærðfræði hjá níu ára 

krökkum eftir að leiðrétt hefur verið fyrir líklegum áhrifavöldum. Auk þess að stuðla að auknu 

líkamlegu og andlegu heilbrigði gegnum aukna hreyfingu þá getur íþróttaþátttaka stuðlað að bættri 

frammistöðu í námi. Áhyggjur af því að íþróttaiðkun taki tíma frá heimanámi og hafi þannig slæm 

áhrif á námsframmistöðu eru ekki á rökum reistar. 

Siðferði og gildi í íþróttum 
Guðmundur Sæmundsson, aðjúnkt MVS HÍ  

Rannsóknarverkefnið SIÐFERÐI OG GILDI Í ÍÞRÓTTUM snýst um að kanna með spurningalista viðhorf 

almennings á Íslandi til siðferðis og gilda í íþróttum. Tilgangurinn með því er að þeir sem móta stefnu 

varðandi íslenskt íþróttalíf fái í hendur áreiðanlegar upplýsingar um skoðanir fólks og vilja, til að unnt 

verði að auðga og nýta íþróttastarfið til góðra hluta og losa það við lesti og neikvæða sprota sem 

nokkuð hefur borið á í umræðunni. 

 

Allmikið efni er til um viðhorf norrænna fornmanna til íþrótta og líkamlegra afreka. Yngri bókmenntir 

fjalla mun minna um efnið og nútímabókmenntir (fagurbókmenntir, fjölmiðlar o.fl.) gefa ekki heillega 

mynd af því áliti sem íþróttir njóta meðal nútímafólks og fáir fræðimenn nútímans hafa ritað um 

efnið. Þess vegna er nú ráðist í að kanna þetta beint með viðamikilli könnun. 

 

Spurningalistinn inniheldur 40 spurningar í tveimur aðalköflum: Grunnspurningar og 

Viðhorfsspurningar. Viðhorfsspurningarnar skiptast í þrjá undirflokka sem eru: 1) Íþróttir og 

íþróttahreyfing, 2) Íþróttir og íþróttaiðkendur og 3) Íþróttakennarar, þjálfarar og íþróttakennsla.  

Er heilsa ungs fólks í hættu? 
Sandra Jónasdottir, ph.d.-nemi MVS HÍ, Sigurbjörn Á. Arngrímsson, prófessor MVS HÍ, Þórarinn 

Sveinsson, prófessor HVS HÍ, Craig Williams, University of Exeter, UK og Erlingur Jóhannsson, 

prófessor MVS HÍ og Bergen University College 

Inngangur: Þrek og líkamsþyngd eru þekktir áhrifaþættir á heilsufar. Tilgangur rannsóknarinnar var að 

skoða breytingar á holdafari og þreki ungs fólks fæddu árið 1988 og 1994 yfir átta ára tímabil.  



Aðferð: Þátttakendur komu bæði úr þéttbýli og dreifbýli. Mælingar voru framkvæmdar árið 2003 þegar 

þátttakendur voru 9 og 15 ára gamlir (N = 742) og svo endurteknar árið 2011 þegar þeir voru 17 og 23 

ára gamlir. Þátttakendur í báðum hópum árið 2011 voru 464 og er það um 70% þátttaka. Þrek var mælt 

á þrekhjóli og spurningalistar lagðir fyrir. 

Niðurstöður: Í ljós kom að líkamsþyngdarstuðull hækkar milli mælinga og fleiri einstaklingar flokkast í 

ofþyngd eða offitu. Þrek hafði minnkað, mest á meðal eldri drengja og yngri stúlkna. Hægt var að 

útskýra um 45% af þreki eldri hópsins og um 60% þess yngri. Þegar heilsufarsleg áhætta var metin 

meðal þessara einstaklinga kom í ljós að yngri drengir komu best út en yngri súlkur verst.  

Ályktanir: Niðurstöður gefa til kynna að efla þarf heilbrigðisfræðslu meðal ungs fólks með því að auka 

meðvitund, þekkingu og skilning þess á eigin heilsu og þeim umhverfisþáttum sem hafa áhrif á 

heilbrigði og velferð þess. Þörf er á vel skipulögðum forvörnum fyrir einstaklinga á þessu viðkvæma 

aldurskeiði. 

13:15 til 14:45 

Rannsóknarstofa í íþrótta- og heilsufræði (RÍH)  
Málstofustjóri: Janus Guðlaugsson 

Tímabilaskipting í knattspyrnu – Skrásetning þjálfunar og 

afkastagetumælingar  
Guðjón Örn Ingólfsson, MS-íþrótta- og heilsufræðingur og Janus Guðlaugsson, lektor MVS HÍ 

Skipulagning þjálfunar knattspyrnuliða fyrir æfinga- og keppnistímabil er mikilvæg. Með henni er 

æfingaáætlunin sett markvisst fram til að stjórna tíðni æfinga, æfingamagni og ákefð. Ýmis próf eru 

notuð til að mæla afkastagetu knattspyrnumanna og ganga úr skugga um að þjálfunin beri árangur. 

Markmið þessa verkefnis var að skrásetja og fylgja eftir tímabilaskiptingu yfir keppnisár 

knattspyrnuliðs í efstu deild karla á Íslandi. Þrjár mælingar voru framkvæmdar yfir tímabilið til að 

kanna afkastagetu leikmanna. Þátttakendur (n = 22) voru leikmenn frá knattspyrnuliði æfinga- og 

keppnistímabilsins 2015–2016.  

Niðurstöður mælinga sýndu að þátttakendur náðu að meðaltali betri útkomu úr 

afkastagetumælingum í annarri mælingu, þegar æfingaákefðin var sem hæst, í samanburði við 

upphafsmælingar og lokamælingar. Marktækur jákvæður munur kom fram á fituprósentu, Yo-Yo IE2-

prófinu og liðleikamælingu á milli upphafsmælinga og mælingar tvö.  

Álykta má að tíðni æfinga, æfingamagn og álag innan tímabilaskiptingar þjálfunarinnar hjá liðinu hafi 

ef til vill ekki gengið nægilega vel. Liðið var í botnbaráttu og lauk keppnistímabili í neðsta fjórðungi 

deildarinnar. Mögulega var æfingamagn á miðju keppnistímabilinu of mikið sem gæti hafa valdið of 

mikilli þreytu í leikmannahópnum. Liðið bætti sig í afkastagetuprófum í samræmi við álagsstjórnun 

tímabilaskiptingar en mögulega var álagi og æfingamagni ekki stjórnað nægilega vel á 

keppnistímabili. 

Dagleg hreyfing mænuskaddaðra á Íslandi 
Ásta Heiðrún Jónsdóttir, MS-íþrótta- og heilsufræðingur, Janus Guðlaugsson, lektor MVS HÍ og Hafþór 

B. Guðmundsson, MS-íþrótta- og heilsufræðingur  



 

Að stunda hreyfingu er öllum einstaklingum nauðsynlegt. Regluleg hreyfing er mænusködduðum 

einnig mikilvæg. Áhrif reglulegrar hreyfingar á heilsu og velferð einstaklinga með mænuskaða hafa 

lítið verið rannsökuð. Tilgangur rannsóknarinnar var að kanna daglega hreyfingu mænuskaddaðra 

einstaklinga á Íslandi með tilliti til alþjóðlegra hreyfiráðlegginga. Jafnframt átti að athuga hvort hægt 

væri að áætla daglega hreyfingu hjá mænusködduðum einstaklingum út frá alþjóðlegum 

spurningalista, International physical activity questionnaire (IPAQ).  

Rannsóknin var fólgin í mælingum á daglegri hreyfingu, þolprófi og spurningalista. Þátttakendur (n = 

14) voru á aldrinum 19-52 ára, allir með þverlömun. Einstaklingar með mænuskaða hreyfa sig að 

meðaltali 292 slög á mínútu (cpm) á dag og 297 cpm um helgar. Niðurstaða úr þolprófi var 18,6 

ml/kg/mín. Samkvæmt svörum við spurningalista hreyfðu þátttakendur sig í 115 mínútur á dag af 

miðlungs eða mikilli ákefð. Há fylgni (r = 0,83) var á milli niðurstaðna hröðunarmæla og 

spurningalista. Þessi rannsókn fer inn á nýtt svið sem ekki hefur verið kannað áður hér á landi. 

Niðurstöður kalla á svörun samfélagsins um bætta þjónustu og aðgengi þessa hóps að daglegri 

þjálfun, aðstöðu og sérhæfðum starfskröftum. Auka þarf þekkingu á sviði mænuskaddaðra tengda 

hreyfingu. Mikilvægt er að halda áfram rannsóknum á hreyfingu mænuskaddaðra, bæði hér á landi 

og erlendis. 

Þol framhaldsskólanema  

Guðni Páll Kárason, MEd-íþrótta- og heilsufræðingur. Leiðbeinandi: Janus Guðlaugsson, lektor MVS HÍ 

Þol er einn mikilvægasti þáttur við uppbyggingu á heilsu. Það hefur áhrif á á líffræðilega starfsemi 

eins og stoð- og taugakerfi, hjarta- og öndunarstarfsemi og blóðrás og efnaskipti. Markmið þessarar 

rannsóknar var að kanna þol framhaldsskólanemenda í einum framhaldsskóla á Íslandi á árunum 

2001–2014. Notast var við megindlega rannsóknaraðferð þar sem þátttakendur voru 277; 138 

drengir og 139 stúlkur. Frammistaða nemenda í Cooper-þolprófi var borin saman við alþjóðleg 

viðmið. Niðurstöður rannsóknar sýndu að þol nemenda versnar (p = 0,041) við lok fjögurra ára 

námstíma borið saman við upphaf námsins. Stúlkur standa sig hlutfallslega betur í upphafi 

framhaldsskólagöngu en drengir. Drengir standa sig hlutfallslega betur en stúlkur við lok 

framhaldsskóla. Þessi rannsókn styður þær niðurstöður að þol lokaársnemena virðist fara versnandi. 

Rannsóknin sýnir að einungis um þrír af hverjum fimm nemendum eru með þol sem telst í meðallagi 

eða betra miðað við alþjóðleg viðmið. Þoltala framhaldsskólanemenda í þessari rannsókn er lægri en í 

öðrum íslenskum rannsóknum. Draga má þá ályktun að æskilegt sé að bregðast við slakri afkastagetu 

framhaldsskólanemenda með aukinni daglegri hreyfingu á skólatíma. 

Tengsl hreyfiþroska og lestrarkunnáttu  

Sara Rut Unnarsdóttir, MEd-íþrótta- og heilsufræðingur. Leiðbeinandi: Janus Guðlaugsson, lektor 

MVS HÍ  

Hreyfiþroski er mikilvægur börnum sem eru að vaxa úr grasi á mikilvægu þroskaskeiði lífsins. 

Lestrarkunnátta er hverjum einstaklingi einnig mikilvæg. Markmið rannsóknar var að kanna hvort 

tengsl væru á milli hreyfiþroska annars vegar og lesturs hins vegar hjá nemendum í 1. bekk 

grunnskóla. Einnig var kannað hvort fæðingarmánuður hefði áhrif á niðurstöður. Barn sem fætt er 1. 

janúar hefur 12 mánaða forskot á barn sem er fætt 31. desember sama ár. Lögð voru fyrir tvö próf, 

hreyfiþroskaprófið MOT 4–6 og lestrarpróf. Þátttakendur í rannsókninni voru 31; 18 piltar og 13 



stúlkur. Mælingar voru framkvæmdar tvisvar á skólaárinu 2015–2016. Niðurstöður sýndu jákvæð 

tengsl á milli hreyfiþroska og getu til lesturs. Fyrri mæling sýndi fylgnina r(26) = 0,361; p = 0,059 en 

seinni mæling sýnir marktækar niðurstöður; r(26) = 0,438; p = 0,02. Þegar fæðingardagsáhrifin eru 

skoðuð má sjá að þeir sem fæddir eru í janúar til apríl standa sig best. Marktækur munur er á 

hreyfiþroska þeirra sem fæddir eru í upphafi og lok árs. Ekki er munur á milli fæðingarmánaða í 

lestrarprófinu. Það er því mikilvægt að hvetja börn til þess að æfa sig bæði í lestri og stunda 

fjölbreytta hreyfingu. 

Effects of multimodal training intervention on functional and physical 

performance in three old age groups  
Janus Gudlaugsson, lektor MVS HÍ,  V. Gudnason, T. Aspelund, P. Watt, A. S. Olafsdottir, P. V. Jonsson, 

S. A. Arngrimsson, E. Johannsson        

Multimodal training intervention programmes for older people have been proven to improve positive 

health outcomes, physical and functional performance. The purpose of this analysis was to evaluate 

an intervention of physical and functional performance on three different age groups after 

participation in 6-months' training, and 6-months' follow-up. This study was an exercise training 

intervention, conducted in two six-months' phases. Participants (54 males and 63 females, aged 71–

90) were grouped into three different age ranges; 71–75 years, 76–80 years, and 81 years and older. 

After the exercise training-phase, statistically significant improvements, attributable to the 

intervention, were seen for the following variables, in all age groups; BMI, 8-foot up-and-go test, 

chair-rise test in Short Physical Performance Battery test (SPPB), 6 minutes walking test and free 

living physical activity (PA). Our findings demonstrate that people in all of the age groups examined 

can benefit from participating in multimodal training intervention, hence, positively influenced the 

likelihood of older people staying independent for longer. 

15:00 til 16:30 

Vörðuð leið til lokaverkefnis - 

Hringborðsumræða um lokaverkefni stúdenta, frá bakkalárverkefni 

til meistaraverkefnis, markmið þeirra, leiðsögn kennara og 

ávinningur stúdenta 
Hringborðsumræðustjóri: Baldur Sigurðsson 

Hringborðsumræðan Vörðuð leið til lokaverkefnis er skipulögð sem heildstæð umræða þar sem 

áhersla verður á stutt framlag frummælenda og að fólk hafi tækifæri til að skiptast á skoðunum. Gert 

er ráð fyrir að framsöguerindi fari ekki fram yfir 60 mínútur í heildina svo minnst hálftími verði til 

umræðu.  

Bakkalárverkefni sem skref í átt að meistaraverkefni  
Baldur Sigurðsson, dósent MVS HÍ  

Í flestu háskólanámi er bakkalárverkefnið lokaverkefni í einhverjum skilningi og sú ákvörðun stúdenta 

að hefja meistaranám er ákvörðun um að hefja rannsóknartengt framhaldsnám sem lýkur með 



rannsóknarritgerð. Framhaldsnámið er því í eðli sínu ólíkt grunnnáminu. Í kennaranámi er það ekki 

svo, því fimm ára kennaranám er ein samfella og í hugum margra fyrst og fremst starfsnám sem 

breytir ekki um eðli við það að ljúka bakkalárprófi. Bakkalárverkefnið (10e) er þar af leiðandi ekki 

lengur sá mikilvægi lokaáfangi í kennaranámi sem áður var. Í stað þess er það eins og hver önnur 

varða á leiðinni að lokatakmarkinu; meistaraprófi með tilheyrandi lokaverkefni (30e). 

Í kennaradeild geta stúdentar lokið bakkalárprófi án þess að hafa skrifað sjálfstæða ritgerð. Þeir þurfa 

engu að síður að ljúka meistaraprófi með allveglegri ritgerð sem þeir þurfa að skrifa á eigin spýtur. Í 

erindinu verður fjallað um að hvaða leyti bakkalárverkefni er nauðsynlegur undanfari 

meistaraverkefnis, eða hvort ástæða sé til að leggja sjálfstæð lokaverkefni af þessu tagi niður.  

Ókleifur hamar eða bein braut  
Ingibjörg B. Frímannsdóttir, lektor MVS HÍ 

Bakkalárverkefnið er fyrir marga fyrsta raunverulega áskorunin á langri skólagöngu þar sem reynir á 

sjálfstæði, frumleika og dýpri skilning á viðfangsefnum námsins, hugtökum og kenningum. Því er ekki 

óeðlilegt þótt renni tvær grímur á einhverja nemendur sem þá velta fyrir sér hvernig þeir geti komist 

skammlaust frá þessu verkefni. Ýmsir leiðbeinendur telja að nemendur þurfi miklu meiri leiðsögn en 

kennarar geta  veitt miðað við þann tíma sem áætlaður er. Nemendur leita þá til ritvers eftir aðstoð 

en ekki er víst að það dugi til eða að nemendur fái þá hjálp sem þá vantar. Engu að síður brautskrást 

flestir um síðir með góða einkunn.  

Í erindinu verður fjallað um umsjón með bakkalárverkefnum, samstarf leiðsögukennara og nemenda 

eins og það blasir við umsjónarmanni bakkalárverkefna í kennaradeild, umsagnir og einkunnir.  

Skapandi hópverkefni – valkostur fyrir bakkalárverkefni  
Kristín Á. Ólafsdóttir, aðjúnkt MVS HÍ 

 

Frá skólaárinu 2012-2013 hefur nemum í grunnskólakennarafræði staðið til boða að velja svokallað 

Skapandi hópverkefni sem bakkalárverkefni. Á bilinu 15 til 26 kennaranemar hafa valið þann kost þau 

fjögur ár sem þessi gerð lokaverkefnis hefur verið unnin. Í verkefninu er megináhersla á þjálfun 

samstarfs, lýðræðislegra vinnubragða og sköpunar með kennarastarfið í huga. Heildarhópurinn velur 

þema til þess að vinna með, kynnir sér fræði um viðfangsefnið og skiptir síðan með sér verkum. 

Undirhópar ákveða útfærslu við að koma þekkingu og hugmyndum á framfæri. Sem dæmi um 

sköpunarverk nemanna má nefna brúðuleikhús, vefsíður, leikna stuttmynd, ævintýri með 

námsverkefnum og spil sem kveikju að kennsluhugmyndum. Undir lok vorannar hafa nemarnir 

undirbúið og haldið sýningu á verkum sínum. Undirhóparnir skila einnig greinargerð þar sem kynnt 

eru fræðin sem byggt var á og vinnuferlinu lýst. Auk þess skilar hver nemandi ígrundun um þátttöku 

sína í verkefninu og lærdómi sem hann dregur af henni.  

Í erindinu fjallar höfundur um þann ávinning sem hann telur kennaranema hafa af Skapandi 

hópverkefni og ígrundar hugsanlega veikleika verkefnisins. Höfundur hefur ásamt öðrum kennurum í 

kennaradeild verið umsjónarmaður verkefnisins frá upphafi.  



Að vera höfundur að eigin verki  
Jóhanna G. Ólafsson, M.Ed.  

Eitt meginverkefni stúdenta í háskólanámi er að skrifa á fræðilegan hátt um viðfangsefni sín, og einn 

megintilgangur námsins er að gera þá færa um þetta. Á hæfnina til að skrifa reynir fyrir alvöru í 

lokaverkefnum til bakkalár- og meistaraprófs og þá kemur í ljós hvort námið hefur skilað þeim þeirri 

þekkingu og þjálfun sem til þarf til að takast á við skrifin af öryggi.  

Í ritverinu kynnumst við því að stúdentar hafa ýmsar hugmyndir um það að skrifa á fræðilegan hátt 

sem ekki eru að öllu leyti í samræmi við það sem kennarar ætlast til. Einn stærsti vandinn er sá að 

þeir finna til vanmáttar í hugmyndaheimi fræðanna. Þeim finnst eins og þeir séu bundnir af því sem 

aðrir hafa sagt og keppast við að vitna í sem flestar heimildir en skynja ekki að þeirra eigið framlag 

skiptir máli og hvert hlutverk þeirra er sem höfundar í eigin verki.  

Í erindinu verður fjallað um þennan vanda höfunda og hvernig ritverið hefur hjálpað þeim að finna 

sína eigin rödd og taka stjórnina á umfjöllun í eigin verki. Byggt er á meistaraverkefni höfundar 

haustið 2015 og athugunum á vettvangi í ritverinu.  

Stigsmunur eða eðlis, miðlun þekkingar eða sköpun nýrrar  
Ólafur Páll Jónsson, prófessor MVS HÍ 

Samning lokaverkefnis er stærsta einstaka verkefni hvers háskólastúdents og sá námsþáttur sem 

mest reynir á frumkvæði þeirra og sjálfstæði í vinnubrögðum. Í skipulagi háskólanáms eftir Bologna-

líkaninu er gert ráð fyrir þriggja ára grunnnámi, sem lýkur með bakkalárprófi, og tveggja ára 

framhaldsnámi, sem lýkur með meistaraprófi.  

Í erindinu verður fjallað um hvort stigsmunur eða eðlismunur er á þessum tveimur prófgráðum og 

hvort hlutverk nemenda sé í grundvallar atriðum ólíkt eftir því hvar þeir eru staddir. Hvers konar 

umhugsun fylgir vinni við lokaverkefni af hvorri gerð fyrir sig og hvernig líta stúdentar á hlutverk sitt í 

miðlun þekkingar eða sköpun nýrrar þekkingar? Hverju breytir lengd námsins og hvaða áhrif hefur 

það á leiðsögn kennara? 

H-207 

9:00 til 10:30 

Rannsóknarstofa um þroska, mál og læsi – Aðferðir til að efla færni  í 

lestri 
Málstofustjóri: Steinunn Torfadóttir 

„Pabbi, er þetta ekki ljónagras…?“ Hvernig má efla lestur og skilning 

nemenda á námsefni í náttúrufræði? 
Anna Sólveig Árnadóttir, M.Ed., Steinunn Torfadóttir, lektor MVS HÍ og Sólrún Harðardóttir, 

námsbókarhöfundur 



Fjallað er um  leiðir sem hægt er að beita í kennslu til að hjálpa nemendum á miðstigi til að skilja 

lesmál í náttúrufræði. Settar er fram hugmyndir að kennslunálgun fyrir námsbókina Líf á landi, eftir 

Sólrúnu Harðardóttur sem grundvallast á kennsluaðferðinni Orðaspjall (e. Text Talk). Um er að ræða 

öfluga, markvissa kennsluaðferð sem eflir orðskilning, lesskilning, hlustunarskilning og frásagnarhæfni 

nemenda. Í þessu erindi er kynnt hvernig nýta megi námsbókina sem best, bæði fyrir nemendur og 

kennara.   

Reynsla og gagnsemi af stuðningskerfinu „Leið til læsis“ 
Rakel Magnúsdóttir M.Ed., Sigurgrímur Skúlason, próffræðingur Menntamálastofnun og Steinunn 

Torfadóttir, lektor MVS HÍ 

Leið til læsis samanstendur af skimunarprófi fyrir 1. bekk ásamt eftirfylgniprófum fyrir 1.–4 bekk. 

Markmið þessa stuðningskerfis er að aðstoða kennara og annað fagfólk í skólakerfinu við að koma 

auga á nemendur sem eiga við lestrarerfiðleika að etja og grípa inn í með viðeigandi aðstoð sem allra 

fyrst. Rannsóknin fólst í því að kanna reynslu kennara af Leið til læsis og hvernig skólum hefði gengið 

að nýta sér niðurstöður skimunarprófsins til að mæta þörfum nemenda. Sendur var rafrænn 

spurningalisti á 32 starfsmenn í 16 grunnskólum á Íslandi. Í erindinu verður fjallað um niðurstöður 

rannsóknarinnar og hvað má af þeim læra.  

Notkun spjaldtölva í kennslu nemenda með lestrarerfiðleika í 2. bekk 
Guðrún Benónýsdóttir, M.Ed., Helga Sigurmundsdóttir, aðjúnkt MVS HÍ og Amalía Björnsdóttir, 

prófessor MVS HÍ  

Markmið rannsóknarinnar var að kanna hvort spjaldtölvur geti nýst á yngsta stigi í lestrarkennslu 

nemenda sem eiga í erfiðleikum með að læra að lesa. Rannsakað var hvort það skilaði árangri og breytti 

áhuga nemenda að nota spjaldtölvur við lestrarkennslu. Tveir fjögurra barna hópar fengu sérkennslu í 

formi kennsluíhlutunar. Nemendur annars hópsins fengu að nota spjaldtölvur í náminu, en hinn ekki. 

Þátttakendur voru nemendur í 2. bekk í grunnskóla á landsbyggðinni. Áhrif kennslu með spjaldtölvu 

voru metin með því að bera saman árangur nemenda í tilrauna- og samanburðarhópi og svör um áhuga 

á náminu. Bókstafa- og hljóðaþekking var metin, lestrarfærni og stafsetning og niðurstöður bornar 

saman til að meta framfarir hópanna. Áhugi nemenda var metinn með því að leggja  fyrir þá spurningar 

í tímum auk þess sem foreldrar svöruðu spurningalista um áhuga barnsins. Niðurstöður 

rannsóknarinnar leiddu í ljós að flestum nemendum fór fram í lestri en lítill munur var á árangri milli 

hópanna. Þó má segja að framfarir hafi í flestum tilvikum verið heldur meiri í tilraunahópnum sem 

notaði spjaldtölvurnar en í samanburðarhópnum þótt munurinn hafi í fæstum tilvikum reynst 

marktækur. Nemendur í tilraunahópi sýndu auk þess meiri áhuga á þáttum tengdum lestri að mati 

foreldra og endurspeglaðist það einnig í svörum nemenda.  

Hvaða aðferðir gagnast við að efla lestrarfærni barna sem fara hægt af 

stað í lestrarnámi? 
Steinunn Torfadóttir, lektor MVS HÍ og Helga Sigurmundsdóttir, aðjúnkt MVS HÍ 

Erindið fjallar um heildstæða nálgun í lestrarkennslu nokkurra barna á yngsta stigi grunnskóla. Fram 

fór nákvæm athugun á stöðu nemendanna í grunn- og færniþáttum lestrar og í kjölfarið var hönnuð 



ítarleg kennsluáætlun sem lagði grunn að þriggja vikna kennslutímabili. Byggt var á nálgunum og 

kennsluaðferðum sem rannsóknir sýna að virka vel í lestrarkennslu. Rannsóknin leiddi í ljós að öllum 

nemendunum fór fram, þó í mismiklum mæli. Í erindinu verður gerð grein fyrir hvaða ályktanir og 

lærdóm má draga af rannsókninni og hvaða styrkleika og veikleika slík kennsla hefur til að bera. 

Aðferðir sem gagnast við að efla undirstöðuþætti lestrar meðal 

leikskólabarna svo þeim gangi betur að nýta sér lestrarkennslu í 1. 

bekk. 
Helga Sigurmundsdóttir, aðjúnkt MVS HÍ og Steinunn Torfadóttir, lektor MVS HÍ 

Erindið fjallar um inngrip í mál- og hljóðkerfisvanda nokkurra barna á síðasta ári í leikskóla, sem hefur 

það að markmiði að efla móttækileika þeirra til að nýta sér lestrarkennslu í 1. bekk. Fram fór nákvæm 

athugun á stöðu nemendanna í grunnþáttum lestrar og í kjölfarið var hönnuð ítarleg kennsluáætlun 

sem lagði grunn að þriggja vikna kennslutímabili í leikskólum barnanna. Byggt var á nálgunum og 

kennsluaðferðum sem rannsóknir sýna að virka vel í slíkri þjálfun. Rannsóknin leiddi í ljós að öllum 

nemendunum fór fram, en þó misjafnlega mikið. Í erindinu verður gerð grein fyrir hvaða ályktanir og 

lærdóm má draga af rannsókninni og hvaða styrkleika og veikleika slík kennsla hefur til að bera. 

10:45 til 12:15 

Rannsóknarstofa um þroska, mál og læsi barna og unglinga – Nokkrar 
pælingar um máltöku og málörvun barna 
Málstofustjóri: Jóhanna Thelma Einarsdóttir 

Málfræðivillur – hvað segja þær okkur?  
Jóhanna Thelma Einarsdóttir, dósent MVS og HVS HÍ 

Málfræðivillur barna geta gefið vísbendingu um hvernig börn tileinka sér tungumál. Þannig eiga fimm 

ára börn það til að segja „dettaði“ sem er aftur á móti afar sjaldgæft meðal tveggja ára barna. Við 

tveggja ára aldur segja börnin frekar „datt“. Slíkar alhæfingar á algengum beygingum eins og hjá 

fimm ára barninu gefa til kynna að barnið sé að tileinka sér ákveðnar málfræðireglur. Í dæminu hér 

að ofan er barnið að læra beygingu veikra sagna og ofnotar hana á algenga sögn með sterka 

beygingu.  

Þekking á máltöku barna víða um heim er fengin með því að skoða máltjáningu þeirra með 

málsýnum. Málsýni eru talin nauðsynleg viðbót við stöðluð próf þegar verið er að meta málþroska 

barna. Fjallað verður um málfræðivillur barna í málsýnum í sjálfsprottnu tali en rannsóknir hafa sýnt 

að eintyngd börn sem eru að læra íslensku ná ótrúlega góðum tökum á flókinni málfræði. Málsýni um 

250 barna á aldrinum 2 til 8 ára verða lögð til grundvallar. Athugað verður hvernig hlutfallslegur fjöldi 

villna í málfræði breytist með auknum aldri. Enn fremur verður rýnt í hvers konar málfræðivillur 

börnin gera í daglegu tali og athugað hvers eðlis þær eru.  

http://menntavisindastofnun.hi.is/node/240


Mat á málfræðiþekkingu barna við eðlilegar aðstæður og við 

prófaðstæður. Hvaða lærdóm má draga af slíkum samanburði?   
Hrafnhildur Ragnarsdóttir, prófessor MVS HÍ 

Mismunandi aðstæður kalla á mismunandi málnotkun. Í samræðum ungra barna við foreldra við 

venjulegar aðstæður heima fyrir er einkum talað um það sem er hér og nú, sem reynir minna á 

flókinn orðaforða og málfræði heldur en t.d. málþroskapróf þar sem prófsemjendur (en ekki barnið) 

velja orð og málfræðiatriði í þeim tilgangi að kortleggja hversu langt þekking barnsins nær. Markmið 

erindisins er að sýna fram á nauðsyn þess að skoða málnotkun barna við ólíkar aðstæður og beita 

fleiri en einni aðferð ef draga á upp trúverðuga mynd af málþroska.  

Rannsóknargögnin eru sótt í tvær langsniðsrannsóknir:  

1. Tilviksrannsókn á drengnum „Ara“. Þrjátíu tölvuskráðar upptökur af máli „Ara“ í samræðum 

við foreldra og vini við eðlilegar aðstæður á heimili hans. Upptökurnar spanna aldurinn frá 

fjögra til sex ára. Tíndar voru út allar sagnir sem drengurinn notaði í þátíð.  

2. Þátíðarpróf, sem í voru vandlega valdar sagnir út frá beygingarflokki (sterkar, veikar, 

blandaðar), tíðni o.fl., var lagt fyrir hóp 111 barna við fjögra, fimm, sex og átta ára aldur.  

Fjallað verður um niðurstöður greiningar á fjölda og tegundum villna eftir aldri, beygingarflokki o.fl. í 

báðum gagnasöfnunum og þann lærdóm sem draga má af samanburðinum um það hvernig börn læra 

málfræðibeygingar og hvaða breytur hafa áhrif. 

Orðaforði tvítyngdra barna – orðaforðaþjálfun með lestri sögubóka 

Helga Hilmarsdóttir, talmeinafræðingur og Jóhanna Thelma Einarsdóttir, dósent MVS og HVS HÍ 

Rannsóknir hafa sýnt að hugtakaorðaforði tvítyngdra barna getur verið sambærilegur 

hugtakaorðaforða eintyngdra barna. Tvítyngd börn eru á hinn bóginn oft með slakari orðaforða en 

jafnaldrar þegar hvort málið er skoðað fyrir sig. Slakur orðaforði í því tungumáli sem notað er í 

skólanum getur haft slæm áhrif á lesskilning og námsárangur.  

Í þessari rannsókn var kannað hvort hægt væri að auka orðaforða 5 ára tvítyngds barns með 6 vikna 

markvissri orðaforðaþjálfun með lestri sögubóka. Bæði fyrir og eftir þjálfun voru gerðar mælingar á 

almennum orðaforða, markorðaforðanum sem kenndur var beint í þjálfuninni auk þess sem regluleg 

málsýni voru tekin.  

Þátttakandi rannsóknarinnar var fimm ára barn með íslensku sem annað mál. Þjálfunin fór fram á 

hverjum degi í sex vikur, um það bil hálftíma í senn.  

Niðurstöðurnar sýndu að töluverð aukning varð á þeim orðaforða sem hafði verið kenndur beint en 

hins vegar jókst orðaforði lítið sem kenndur var óbeint. Orðaforðaþjálfunin hafði heldur ekki áhrif á 

almennan orðaforða né skilaði þjálfunin sér í betri mælingum á málsýnum. Í stuttu máli þá hafði 

orðaforðaþjálfunin þau áhrif að kunnáttan á markorðaforðanum sem var kenndur beint jókst og sú 

aukning hélst þegar viðhaldsmælingar voru gerðar um mánuði eftir að íhlutun lauk. 

Mat á málþroska einhverfra barna – tengsl staðlaðra prófa og málsýna 
Logi Pálsson, nemi í talmeinafræði. Leiðbeinandi: Jóhanna Thelma Einarsdóttir, dósent MVS HÍ 



Einhverfir einstaklingar þurfa að kljást við hömlur hvað varðar tal, mál og samskipti. Í rannsókninni 

verður mismunandi mat á málþroska einhverfra barna skoðað, annars vegar sjálfsprottið tal með því 

að taka málsýni og hins vegar formleg, stöðluð málþroskapróf. Skoðað verður hvort og þá hvaða 

upplýsingum málsýni af sjálfsprottnu tali barns geta bætt við notkun formlegra málþroskaprófa. Hluti 

einstaklinga með einhverfu svarar illa formlegum málþroskaprófum, hugsanlega  vegna þess að 

fyrirlagnarreglur prófanna gera ráð fyrir ákveðinni færni í að taka próf. Fyrirlögn formlegra prófa 

krefst einbeitingar og athygli sem er ekki alltaf til staðar hjá einhverfum börnum. Erlendar rannsóknir 

benda til að málsýni gefi a.m.k. svipaðar upplýsingar og stöðluð próf um stöðu barns með einhverfu 

samanborið við jafnaldra en auk þess fáist nákvæmar upplýsingar um málnotkun barnsins í 

sjálfsprottnu tali. Ekki hafa verið gerðar rannsóknir hjá íslenskumælandi einhverfum börnum á því 

hvaða upplýsingum málsýni bæti við stöðluð próf við athugun á málþroska. En það er sérstaklega 

mikilvægt vegna þess hversu flókin íslenskan er bæði hvað varðar málfræði og setningamyndun. 

Þátttakendur eru 15 einstaklingar með staðfesta greiningu um einhverfu á aldrinum 4–6 ára. 

Rannsóknin var unnin sumarið 2016.  

13:15 til 14:45 

Rannsóknarstofa um þroska, mál og læsi 
Málstofustjóri: Rannveig Oddsdóttir 

Málþroski, nám og sjálfsmynd 
Stefanía Ólafsdóttir, M.Ed. sérkennari.  

Leiðbeinandi: Rannveig Oddsdóttir, doktorsnemi MVS HÍ  

Í rannsókninni skoðaði höfundur áhrif málþroska á nám, sjálfstraust gagnvart bóklegum verkefnum 

og sjálfsmynd nemenda í 6. og 7. bekk í grunnskóla. Kveikjan að rannsókninni á rætur í starfi 

höfundar sem deildarstjóra í sérkennslu í grunnskóla. Mikilvægt er að skólar geti mætt þörfum 

nemenda eins og kostur er. Í því ljósi ákvað höfundur að vinna út frá rannsóknarspurningunni: Hvaða 

áhrif hefur slakur málþroski á nám, sjálfstraust gagnvart bóklegum verkefnum og sjálfsmynd? 

Rannsóknin var eigindleg. Viðtöl voru tekin við fjóra nemendur í 6. og 7. bekk og tvo sérfræðinga; 

námsráðgjafa og sálfræðing. Niðurstöður styðja fyrri rannsóknir sem lúta að mikilvægi málþroska í 

námi nemenda í leik- og grunnskóla. Á miðstigi grunnskóla er slakur orðaforði samkvæmt 

rannsókninni einn af þeim þáttum sem hefur áhrif á námsárangur, sjálfstraust nemenda gagnvart 

verkefnum í bóknámi og sjálfsmynd. Reynsla nemenda í rannsókninni af því að fást við bókleg 

verkefni í skóla er sú að þegar nemendur skilja ekki orð í verkefnum, samhengi í texta eða munnleg 

fyrirmæli þá hefur það áhrif á sjálfstraust þeirra og um leið neikvæð áhrif á sjálfsmynd þar sem 

sjálfstraust gagnvart tilteknum verkefnum hefur áhrif á sjálfsmynd þeirra. Einnig kom í ljós að 

umhverfisþættir eins og stuðningur við nám bæði í skóla og heima draga úr námsvanda nemenda. 

Þörfunum mætt? Könnun á upplifun foreldra einhverfra barna af 

leikskólastiginu 
Eva Sif Jóhannsdóttir, meistaranemi MVS HÍ. Leiðbeinandi: Anna-Lind Pétursdóttir, dósent MVS HÍ 

Markmið rannsóknarinnar var að kanna upplifun foreldra af greiningarferlinu, samstarfi, stuðningi og 

sérfræðiþjónustu við börn þeirra greind með röskun á einhverfurófi, í leikskólum.  



Notuð var megindleg rannsóknaraðferð þar sem spurningalisti var sendur rafrænt til foreldra. Úrtakið 

var unnið í samráði við skólaskrifstofur sveitarfélaga á höfuðborgarsvæðinu. Svarhlutfall í könnuninni 

var 62%, 72 af 114 luku könnuninni en svarhlutfall foreldra með íslensku að móðurmáli var 84%.  

Helstu niðurstöður voru að snemmtæk íhlutun í leikskóla hefst hjá stórum hluta barna fyrir 

fullnaðargreiningu hjá Greiningar- og ráðgjafarstöð ríkisins. Meirihluti foreldra einhverfra barna er 

ánægður með þá kennslu og stuðning sem börn þeirra fá í leikskólanum, óháð þeirri kennsluaðferð 

sem beitt er. Unnið er í teymum með foreldrum í langflestum tilfella og þeir eru ánægðir með teymin, 

einstaklingsnámskrár og framfarir barnanna.  

Stórt hlutfall foreldra vill fá meiri upplýsingar um þær kennsluaðferðir sem eru í boði innan 

sveitarfélags þeirra. Rúmlega þriðjungur foreldra hefur þurft að færa barnið sitt milli leikskóla eða 

hefur íhugað að gera það svo barnið fái þá þjónustu sem foreldrarnir telja að henti því best. Aðeins 

tæplega helmingur foreldra hefur sótt námskeið Greiningar- og ráðgjafarstöðvar um einhverfu. 

Foreldrar komu margoft inn á hversu mikilvægt fagfólkið væri, reynsla þess, þekking og viðmót þó 

áherslurnar væru ólíkar eftir starfssviði fagfólksins.  

Hver er staða barna með málþroskaröskun? Mat á hópi barna og 

ungmenna 
Þóra Sæunn Úlfsdóttir, talmeinafræðingur hjá Miðstöð máls og læsis 

Markmið rannsóknarinnar var að taka saman upplýsingar um stöðu barna og ungmenna með tal- og 

málþroskaraskanir og rýna í möguleika á að ná árangri í námi á grundvelli niðurstaðna úr málhljóða- 

og málþroskaprófun. Þátttakendur voru 84 á aldrinum 2 ára til 16 ára og var gögnum safnað yfir 

tveggja ára tímabil í sveitarfélagi utan höfuðborgarsvæðisins.  

Gert var mat á málhljóðamyndun hjá þeim börnum þar sem grunur var um erfiðleika við myndun 

málhljóða miðað við jafnaldra. Málhljóðavandi þeirra var metinn eftir alvarleika og rétti þeirra til 

þjónustu. Menntun þátttakenda með vægan eða miðlungs vanda við málhljóðamyndun mun líklega 

ekki misfarast vegna hans, en áhættan eykst hjá börnum með alvarlegri vanda. 

Stöðluð íslensk málþroskapróf voru lögð fyrir þátttakendur þar sem grunur lék á seinkun á málþáttum 

s.s. orðaforða, málfræði, setningamyndun og hljóðkerfisvitund miðað við jafnaldra.  Börn með 

málþroskavanda voru metin eftir hversu alvarleg málþroskaröskun þeirra var, rétti á þjónustu og eftir 

því hvort þau voru eintyngd eða tvítyngd. Meira en helmingur þátttakenda var með alvarleg frávik í 

málþroska og þriðjungur með miðlungsfrávik, sem er miklu hærra hlutfall en tölfræðiupplýsingar gera 

ráð fyrir. Töluvert mikil hætta er á að menntun barna með alvarlega til miðlungs málþroskaröskun 

misfarist. Þau þurfa að mæta skilningi og þekkingu til að eiga möguleika á að ná árangri í námi.  

 

Snemmtæk íhlutun í málörvun leikskólabarna – undirbúningur undir 

lestur. Þróunarverkefni í leikskólanum Norðurbergi, Hafnarfirði 
Ásthildur Bj. Snorradóttir, talmeinafræðingur og Hulda P. Haraldsdóttir, leikskólakennari 

Markmið verkefnisins er að útbúa aðgerðaráætlun sem síðan verður sett fram í sérstakri handbók 

leikskólans. Stefnt er á að öll börn í leikskólanum þar sem unnið er eftir markmiðum 

þróunarverkefnisins nái hámarksárangri hvað varðar mál og læsi í víðara samhengi. Þessi 



undirbúningur í leikskólanum skilar börnum betur undirbúnum inn í fyrsta bekk grunnskóla, en unnið 

er í anda heildstæðrar skólastefnu. Lögð er áhersla á að hvert barn fái íhlutun og kennslu við hæfi. 

Það er mikilvægt að kennsla í grunnskólum byggi á niðurstöðum og kennslu frá leikskólum, þannig að 

komið verði í veg fyrir afturvirkt rof. 

Unnið er eftir hugmyndafræði um snemmtæka íhlutun og skilgreinda verkferla og vinnu tengda 

málörvun og læsi með samræmdum aðgerðum. 

Fjallað verður um aðdraganda og tilurð þróunarverkefnisins. Einnig verður fjallað um verkferla til að 

bregðast við með íhlutun um leið og rökstuddur grunur vaknar um málþroskafrávik hjá ungum 

börnum. Sérstök áhersla er lögð á hugmyndir hvað varðar skipulagt námsumhverfi, skilgreinda 

málörvun og íhlutun við hæfi, með áherslu á undirstöðuþætti fyrir lestur. Einnig verða áherslur sem 

liggja til grundvallar handbók leikskólans til að ná ofangreindum markmiðum kynntar sérstaklega. 

 

15:00 til 16:30 

Rannsóknarstofa um þroska, mál og læsi – Úrræði vegna langvarandi 
hegðunarvanda í leik- og grunnskólum  
Málstofustjóri: Anna-Lind Pétursdóttir  

Virknimat og stuðningsáætlanir: Breytingar á hegðun og 

námsástundun 74 nemenda 

Anna-Lind Pétursdóttir, dósent MVS HÍ  

Kynnt verður rannsókn þar sem metnar voru breytingar á hegðun og námsástundun nemenda með 

langvarandi hegðunarerfiðleika eftir framkvæmd stuðningsáætlana sem unnar voru í tengslum við 

námskeiðið Hegðun og tilfinningar: Áskoranir og úrræði. Í námskeiðinu fengu 188 meistaranemar 

m.a. þjálfun í virknimati og stuðningsáætlunum sem þeir framkvæmdu með kennurum 74 nemenda 

(60 pilta og 6 stúlkna) á aldrinum 3–20 ára. Nemendurnir höfðu sýnt erfiða hegðun í rúm fjögur ár að 

meðaltali. Við að taka þátt í námskeiðinu jókst þekking meistaranemanna á virknimati og 

stuðningsáætlunum úr 13% í 69% rétt svör. Breytingar á markhegðun nemendanna í leik-, grunn- og 

framhaldsskólum voru metnar með 114 einliðasniðum með AB-sniði sem fela í sér samanburð á 

mælingum á grunnskeiði og inngripsskeiði. Síðan voru gögnin sameinuð og metin með 

hóprannsóknarsniði. Við samanburð á miðgildi meðaltala fyrir og eftir íhlutun reyndist truflandi 

hegðun að jafnaði hafa minnkað um 78%, árásarhegðun um 89% og námsástundun nemenda hafa 

aukist um 92% við framkvæmd stuðningsáætlana. Wilcoxon-marktektarpróf sýndu að breytingarnar 

voru tölfræðilega marktækar í öllum tilvikum þar sem hópastærð reyndist nægileg fyrir slíka 

tölfræðiúrvinnslu. Aðlagaðar áhrifastærðir reyndust á bilinu d = 0,5 til 1,6 sem endurspeglar miðlungi 

sterk til mjög sterk áhrif íhlutana á markhegðun. Niðurstöður benda til þess að fjarnámskeið í 

virknimati og stuðningsáætlunum geti dregið marktækt úr langvarandi hegðunarvanda nemenda í 

skólum á vettvangi. 



„Nú fór ég að heyra eitthvað jákvætt á hverjum degi“: Áhrif 

einstaklingsmiðaðra stuðningsáætlana í leikskóla og upplifun 

leikskólastarfsfólks og foreldra af vinnubrögðunum 
Erla Björk Sveinbjörnsdóttir, sérkennsluráðgjafi/iðjuþjálfi. Leiðbeinandi: Anna-Lind Pétursdóttir, 

dósent MVS HÍ  

Erlendar rannsóknir hafa sýnt jákvæð áhrif af vinnu með einstaklingsmiðaðar stuðningsáætlanir 

byggðar á virknimati með börnum með langvarandi erfiða hegðun. Vísbendingar eru um slíkt hið 

sama í íslenskum rannsóknum. Í rannsóknarverkefninu var lýst áhrifum einstaklingsmiðaðra 

stuðningsáætlana á virka þátttöku fimm leikskóladrengja sem áttu við langvarandi hegðunarerfiðleika 

að stríða. Stuðningsáætlanir voru byggðar á virknimati og fólu í sér aðferðir sem beindust að 

bakgrunnsáhrifavöldum, aðdraganda og afleiðingum hegðunar með áherslu á hvatningu og stuðning 

við jákvæða hegðun. Stór þáttur í þeim var hvatningarkerfi með stighækkandi viðmiðum um 

frammistöðu sem sett var upp með hliðsjón af áhugasviði leikskólabarnanna. Tvær til þrjár útgáfur 

hvatningarkerfa voru settar upp fyrir hvern dreng og inngrip byggð á þeim varði í fjórar til tólf vikur. 

Tveir drengjanna voru með málþroskafrávik og annar þeirra með greiningu ADHD og grun um röskun 

á einhverfurófi. Til athugunar var einnig sjónarhorn fjögurra leikskólastarfsmanna og tveggja mæðra 

varðandi upplifun þeirra af vinnu með virknimat og einstaklingsmiðaða stuðningsáætlun í 

leikskólaumhverfinu. Endurteknar mælingar innan einliðasniðs með margföldum grunnskeiðum milli 

þátttakenda sýndu að virk þátttaka drengjanna jókst við íhlutun, að meðaltali úr 33,7% á grunnskeiði í 

92,9% á inngripsskeiði og reyndist 94% eftir að notkun hvatningarkerfis var hætt. Upplifun 

leikskólastarfsmanna af vinnu með einstaklingsmiðaða stuðningsáætlun var almennt á þann veg að 

inngrip hefði jákvæð áhrif á hegðun barnanna, stuðningsáætlanirnar féllu vel að vinnu í leikskólunum, 

væru ekki of umfangsmiklar og foreldrar upplifðu breytt viðhorf starfsmanna í garð erfiðrar hegðunar 

barnanna. 

Í stað þess að bíða og sjá: Áhrif stuðningsáætlana sem byggðar eru á 

virknimati á hegðunarerfiðleika og líðan leikskólabarna 
Daðey Arnborg Sigþórsdóttir, sérkennslustjóri. Leiðbeinandi: Anna-Lind Pétursdóttir, dósent MVS HÍ 

Kynntar verða niðurstöður rannsóknar á áhrifum einstaklingsmiðaðra stuðningsáætlana sem byggðar 

eru á virknimati á langvarandi hegðunarerfiðleikum og líðan leikskólabarna. Þátttakendur voru fimm 

drengir, á fjórða og fimmta aldursári. Einn þátttakendanna hafði greiningu um málþroskafrávik, einn 

var með slaka vöðvaspennu og niðurstöður frumgreiningar hjá öðrum höfðu bent til röskunar á 

einhverfurófi og einkenna um ADHD.  

Gagnaöflun fór fram á tímabilinu janúar til júní 2015 og voru gerðar mælingar á tíðni truflandi 

hegðunar á grunnskeiði, íhlutunarskeiði og eftir að íhlutun lauk. Einnig var hegðun og líðan metin 

með Athugunarlista á atferli leikskólabarna (AAL) og spurningalistanum Mat á eigin líðan í 

samverustundum. Rannsóknin var megindleg og notast var við margfalt grunnskeiðssnið og lýsandi 

tölfræði til að meta áhrif íhlutunar á truflandi hegðun og líðan þátttakenda. Niðurstöður 

rannsóknarinnar sýna að einstaklingsmiðaðar stuðningsáætlanir sem byggðar eru á virknimati drógu 

verulega úr tíðni truflandi hegðunar hjá þátttakendum og um leið bættu líðan þeirra að  eigin mati og 

mati kennara. Tíðni truflandi hegðunar hjá þátttakendum lækkaði að meðaltali um 95,3%. Þá lækkaði 



stigafjöldi þátttakenda samkvæmt AAL-lista um 65,9% að meðaltali á spurningum er varða truflandi 

hegðun og  um 66,7% á spurningum er varða líðan. Allir þátttakendur mátu líðan sína bætta. 

Dregið úr langvarandi hegðunarerfiðleikum nemanda með ADHD og 

mótþróaþrjóskuröskun 
Guðbjörg Vilhjálmsdóttir, grunnskólakennari og meistaranemi HVS HÍ, Sigrún Erna Geirsdóttir, 

meistaranemi MVS HÍ og María B. Arndal Elínardóttir, meistaranemi HVS HÍ  

Kynnt verður verkefni þar sem notast var við virknimat til að hanna árangursríka einstaklingsmiðaða 

stuðningsáætlun. Tilgangur verkefnisins var að auka námsástundun og draga úr tíðni truflandi 

hegðunar hjá 11 ára dreng með langa sögu um erfiða hegðun í kennslustofunni. Hann er með 

greiningu um ADHD og mótþróaþrjóskuröskun. Samantekt var gerð úr þeim gögnum sem safnað var 

með beinum athugunum og óbeinum aðferðum, svo sem viðtölum við kennara, foreldri og nemanda. 

Niðurstöður virknimats voru svo notaðar til að hanna einstaklingsmiðaða stuðningsáætlun þar sem 

inngrip var ákveðið út frá virkni hegðunarinnar og stóð yfir í tvær vikur. Til að auka líkur á viðeigandi 

hegðun voru gerðar breytingar á umhverfi barnsins, með því að  hafa áhrif á bakgrunnsáhrifavalda, 

aðdraganda og afleiðingar. Áhersla var á að kenna viðeigandi hegðun og styrkja hana kerfisbundið 

með táknstyrkjakerfi í formi hvatningarbókar þar sem afmáun (e. fading) var notuð til að draga 

markvisst úr notkun táknstyrkingar.  

Námsástundun og truflandi hegðun var metin með endurteknum beinum áhorfsmælingum í 

sérkennslustundum í lestri sem reynst höfðu nemandanum erfiðar. Niðurstöður sýna að 

námsástundun jókst að meðaltali úr 24,5% á grunnskeiði í 82,2% meðan á íhlutun stóð og tíðni 

truflandi hegðunar fór úr 46,5 tilvikum að meðaltali niður í 9 tilvik að meðaltali á meðan á íhlutun 

stóð. Niðurstöður benda til að hægt sé að auka samvinnu við nemanda með mótþróaþrjóskuröskun 

með því að notast við einstaklingsmiðaða stuðningsáætlun sem byggir á virknimati.  

H-208 

9:00 til 10:30 

Rannsóknarhópur um „Byrjendalæsi“ 

- Læsiskennsla í 1. og 2. bekk 
Málstofustjóri: Halldóra Haraldsdóttir 

Er munur á læsiskennslu í skólum sem kenna samkvæmt Byrjendalæsi 

og öðrum skólum? 
Kjartan Ólafsson, lektor HA og Rannveig Oddsdóttir, sérfræðingur miðstöð skólaþróunar HA 

Byrjendalæsi er kennslulíkan í flokki samvirkra aðferða við læsiskennslu. Aðferðina þróaði Rósa 

Eggertsdóttir, sérfræðingur við miðstöð skólaþróunar í HA og hefur aðferðin verið tekin upp í yfir 80 

grunnskólum víðsvegar um landið. Undanfarin ár hefur verið unnið að rannsókn á Byrjendalæsi og í 

þessu erindi verður fjallað um niðurstöður úr spurningalistarannsókn sem náði til hátt í 600 kennara í 

121  skóla. Markmið rannsóknarinnar var að skoða mun á svörum kennara, annars vegar í skólum 



sem kenna samkvæmt aðferðum Byrjendalæsis og hins vegar í skólum sem nota aðrar aðferðir. Í 

erindinu verður leitað svara við því hvort munur sé á því hversu mikla áherslu kennarar leggja á 

mismunandi námsþætti læsis eftir því hvort þeir beita aðferðum Byrjendalæsis eða öðrum aðferðum. 

Niðurstöðurnar sýna að bæði í Byrjendalæsiskólum og öðrum skólum er unnið með alla helstu þætti 

læsis en áherslur eru lítið eitt ólíkar. Í báðum flokkum skóla er lögð álíka mikil áhersla á stafa- og 

hljóðaþekkingu. Aftur á móti eru vísbendingar um að í Byrjendalæsisskólum sé lögð meiri áhersla á 

lesskilning, orðaforða og yndislestur en að í skólum sem nota aðrar aðferðir sé lögð meiri áhersla á 

lesfimi, skrift og réttritun. 

Kennsla á fyrsta þrepi Byrjendalæsis – gæðatexti 
Halldóra Haraldsdóttir, dósent HA. Leiðbeinandi: Baldur Sigurðsson, dósent MVS HÍ 

Skilningur á texta er ein meginstoð læsis og rannsóknir sýna að mikilvægt er að vinna markvisst að 

uppbyggingu lesskilnings allt frá unga aldri. Í kennslulíkani Byrjendalæsis er gert ráð fyrir að öll 

lestrarkennsla fari fram út frá merkingarbærum texta. Í hverri viku er farið í gegnum þrjú þrep í 

kennslunni. Í fyrsta þrepinu er gæðatexti, t.d. bókmenntatexti, lesinn fyrir nemendur og unnið með 

orðaforða og málskilning út frá textanum í því markmiði að byggja undir mál- og lesskilning og vekja 

áhuga á lestri. Í erindinu verður fjallað um niðurstöður úr rannsókn á Byrjendalæsi þar sem fylgst var 

með kennslu í sex skólum og tekin viðtöl við kennara, börn og foreldra. Einnig er gerð grein fyrir 

niðurstöðum úr spurningalistakönnun sem var lögð fyrir kennara í 68 skólum sem nota aðferðina. 

Markmið  með erindinu er að beina sjónum að því hvernig kennslu í mál- og lesskilningi er hagað í 1. 

og 2. bekk í skólum sem kenna samkvæmt aðferðum Byrjendalæsis. Niðurstöður sýndu að allir 

kennararnir leggja áherslu á orðskýringar í texta, þeir beina athygli með ákveðnum hætti að lesskilningi 

en dýpt í úrvinnslu er mismikil. 

Kennsla á öðru þrepi Byrjendalæsis – tækniþættir lestrar 

Anna Guðmundsdóttir, fyrrverandi aðstoðarskólastjóri og Halldóra Haraldsdóttir, dósent HA 

Tæknileg færni, s.s. þekking á tengslum stafs og hljóðs, umskráning og lesfimi, er mikilvæg fyrir 

lestrarþróun og sá þáttur sem almennt er lögð mest áhersla á að kenna í upphafi formlegs lestrarnáms. 

Í kennslulíkani Byrjendalæsis er gert ráð fyrir að tæknivinna fari fram í öðru þrepi kennslulíkansins og 

sé með ákveðnum hætti tengd vinnu með gæðatexta sem lagður er inn á fyrsta þrepi. Í erindinu verður 

fjallað um niðurstöður úr rannsókn á Byrjendalæsi þar sem fylgst var með kennslu í sex skólum og tekin 

viðtöl við kennara, börn og foreldra, auk þess sem spurningalistakönnun var lögð fyrir kennara í 68 

skólum sem nota aðferðina Byrjendalæsi. Leitað verður svara við því hvernig vinnu með tæknilega 

þætti lestrar er háttað í 1. og 2. bekk í skólunum. Niðurstöður rannsóknarinnar sýndu að yfirleitt var 

unnið markvisst með tæknilega þætti út frá textanum sem lagður var til grundvallar. Verkefni voru að 

jafnaði fjölbreytt og athafnamiðuð en samvinnunámi tæpast gert nógu hátt undir höfði í öllum 

athugunarbekkjunum. Spurningar vakna einnig um það hvort nóg sé komið til móts við þá nemendur 

sem lengst eru komnir í lestri.  

Kennsla á þriðja þrepi Byrjendalæsis – endurbygging texta 

Rannveig Oddsdóttir, sérfræðingur miðstöð skólaþróunar HA og Baldur Sigurðsson, dósent MVS HÍ 

Það að semja texta og miðla í gegnum talað og ritað mál er mikilvægur þáttur læsis og getur verið ein 

aðaldriffjöður þess að ná tökum á lestri og ritun. Í kennslulíkani Byrjendalæsis er lögð áhersla á þessa 

þætti í lokaþrepi kennslunnar sem snýst um að skapa nýjan texta og miðla í gegnum talað mál, ritun eða 



leiklist. Í erindinu verður fjallað um niðurstöður úr rannsókn á Byrjendalæsi þar sem fylgst var með 

kennslu í sex skólum og tekin viðtöl við kennara, börn og foreldra, auk þess sem spurningalistakönnun 

var lögð fyrir kennara í 68 skólum sem nota aðferðina. Markmið  með erindinu er að beina sjónum að 

því hvernig kennslu í læsi er hagað í 1. og 2. bekk á þriðja þrepi í Byrjendalæsi, hver viðfangsefni nemenda 

eru og hvernig unnið er með ritun og enduruppbyggingu texta. Niðurstöður sýndu að unnið var með 

ritun á fjölbreyttan hátt og voru t.d. teikningar og texti notuð til túlkunar og tjáningar. Líkt og gert var 

ráð fyrir benda niðurstöður til þess að vægi þessa þáttar vaxi eftir því sem á líður en í sumum tilvikum 

var þessi þáttur þó veigalítill og virðist vera látinn mæta afgangi í skipulagi kennslunnar.  

10:45 til 12:15 

Byrjendalæsi – innleiðing og samstarf við foreldra 
Málstofustjóri: Eygló Björnsdóttir  

Gildi forystu í innleiðingu Byrjendalæsis 
Sigríður Margrét Sigurðardóttir, lektor HA, Eygló Björnsdóttir, dósent HA og María Steingrímsdóttir, 

dósent HA 

Forysta er talin skipta verulegu máli í þróunarstarfi skóla. Oft er litið til skólastjórans í því sambandi 

en rannsóknir sýna að til að árangur náist þarf forystan að vera dreifð um skólasamfélagið. Í þessu 

erindi verður varpað ljósi á það hvernig forysta birtist í innleiðingu og viðhaldi Byrjendalæsis er snýr 

að skólastjórum, leiðtogum og kennurum, hvaða þýðingu hún hefur og að hverju þurfi að huga í 

sambandi við forystu í tengslum við starfsþróunarlíkanið. Gagna var aflað í gegnum tilviksrannsókn í 

sex skólum auk spurningakannana sem sendar voru skólastjórum, leiðtogum og kennurum í 

Byrjendalæsisskólum. Niðurstöður benda til þess að skólastjórar þyrftu að koma meira að innleiðingu 

og viðhaldi Byrjendalæsis og að skýra þurfi forystuhlutverk leiðtoga og kennara betur ásamt því að 

opna umræðu um hvað í því felst í skólastarfinu.  

 

Starfsþróun kennara í Byrjendalæsi 
Eygló Björnsdóttir, dósent HA, María Steingrímsdóttir, dósent HA og Sigríður Margrét Sigurðardóttir, 

lektor HA  

Samhliða þróun læsisaðferðar Byrjendalæsis hefur verið sett saman tveggja ára starfsþróunarlíkan 

sem hefur það að markmiði að styðja skólana við innleiðingu aðferðarinnar. Í þessu erindi  er fjallað 

um starfsþróun kennara og leiðtoga sem þátt hafa tekið í Byrjendalæsi. Fjallað verður um hvernig 

starfsþróun í Byrjendalæsi hefur komið til móts við þarfir kennara og leiðtoga og hvaða skilyrði hafa 

verið sköpuð til starfsþróunar þeirra innan skólans. Niðurstöðurnar byggja á tilviksrannsóknum í sex 

skólum og spurningakönnunum sem náðu til kennara, leiðtoga og skólastjóra í Byrjendalæsisskólum. 

Niðurstöður benda til þess að þátttaka í Byrjendalæsi hafi eflt kennara og leiðtoga faglega; aukið 

þekkingu þeirra á læsi og læsiskennslu og gert kennslu þeirra markvissari  þar sem nám nemandans 

er í forgrunni. Hins vegar kemur fram að tímaskortur, skipulag stundaskrár og önnur verkefni innan 

skólanna geti hindrað kennara og leiðtoga í þróunarstarfi Byrjendalæsis. 



Stuðningur leiðtoga við innleiðingu og þróun Byrjendalæsis 
María Steingrímsdóttir, dósent HA, Sigríður Margrét Sigurðardóttir, lektor HA og Eygló Björnsdóttir, 

dósent HA 

Starfsþróunarlíkan Byrjendalæsis gerir ráð fyrir að skipaður sé leiðtogi í hverjum skóla sem gegni 

lykilhlutverki við innleiðingu aðferðarinnar. Í þessu erindi er fjallað um stuðning sem leiðtogar veita 

kennurum og hvernig kennarar telja að sá stuðningur gagnist þeim til að ná tökum á aðferðinni. 

Skoðað er á hvern hátt starf leiðtogans hefur þróast í Byrjendalæsisskólum og leitast við að skýra 

ástæður þess og áhrif á innleiðinguna. Niðurstöðurnar byggja á tilviksrannsóknum í sex skólum og 

spurningakönnunum sem náðu til kennara, leiðtoga og skólastjóra í Byrjendalæsisskólum. 

Niðurstöður benda til þess að þættir eins og kennslureynsla, þekking og áhugi leiðtogans á 

læsiskennslu og aðferðum Byrjendalæsis og  aðstæður í skólanum hafi áhrif á hvernig leiðtogum 

gengur að sinna leiðsagnarhlutverki sínu.  

13:15 til 14:45 

Fjölmiðlar, ímyndir og undrun 
Málstofustjóri: Jón Ásgeir Kalmansson 

Friðarmenning og fjölmiðlar  
Gunnar Hersveinn, rithöfundur og heimspekingur og Friðbjörg Ingimarsdóttir, framkvæmdastýra 

og fræðibókahöfundur 

Markmið bókarinnar Hugskot – skamm-, fram- og víðsýni er m.a. að greina hvernig sú aðferð sem 

fjölmiðlar beita við að segja fréttir getur haft áhrif á bæði skoðanir stjórnvalda og almennings um 

hvernig bregðast skuli við þýðingarmiklum atburðum. Takmarkið er einnig í þessu samhengi að kanna 

hvernig kenna megi aðferð friðarmenningar við að segja sögur og skýra frá viðburðum. Efnið er sett í 

samhengi við helstu dyggðir sem þarf að efla til að draga úr líkum á hatursfullum ummælum og 

viðbrögðum. Gerð er grein fyrir ólíkum aðferðum friðarmenningar og átakamenningar við að segja 

fréttir og dæmi nefnd úr íslenskum og erlendum fjölmiðlum. Nefnd eru dæmi um hvernig kenna megi 

ungu fólki að beita öðrum aðferðum en oftast er gert til að segja og skilja sögur í fjölmiðlum.  

Niðurstaðan er að íslenskir fjölmiðlar beita iðulega aðferðum átakamenningar við að segja fréttir, en 

að greina megi vísi að breyttum tímum þar sem aðferðum friðarmenningar er beitt. Slík menning er 

ekki vopnahlé heldur felst hún í því að hlúa að veikustu þáttum samfélagsins og ráðast að rótum 

vandans sem oftar en ekki er falinn í fátækt, óréttlæti og efnahagslegu misrétti. Helstu dyggðir sem 

þarf að efla eru hugrekki, gjafmildi og samlíðun.  

Samspil flokkana, staðalímynda og fordóma  
Friðbjörg Ingimarsdóttir,  framkvæmdastýra og fræðibókahöfundur og Gunnar Hersveinn, 

rithöfundur og heimspekingur   

Markmið  bókarinnar Hugskot – skamm-, fram- og víðsýni er m.a. að varpa ljósi á kenningar um eðli 

og virkni flokkana og staðalímynda en um er að ræða hugarstarfsemi sem hjálpar okkur við að 

einfalda, greina og túlka heiminn. Byggt er undir sameiginlegan skilning til að koma einhverju skikki á 



alla óreiðuna. Í bókinni er sýnt fram á samspil flokkana, staðalímynda og fordóma, hvernig og hvar 

staðalímyndir verða til og hvaða hlutverki þær þjóna.     

Gerð grein fyrir áhugaverðum kenningum um virkni flokkana, staðalímynda og fordóma. Dæmi verða 

tekin, ekki síst úr samtímanum og hvernig staðalímyndir taka mið af tíðaranda hverju sinni. 

Helstu niðurstöður: Vegna flokkunarstarfsemi heilans öðlast hlutir og fyrirbæri merkingu og tengsl og 

það á sér stað vitræn hagræðing. Án hæfni til einföldunar yrði heimurinn fyrir okkur sem hrikaleg 

ringulreið. Hins vegar er vert að hafa í huga að margar flokkanir eru einfaldlega félagslegur 

tilbúningur. Þær, ásamt staðalímyndum, byggja margar hverjar á umdeilanlegri stigveldisskipan, 

gamaldags heimsmynd og margvíslegum hagsmunum ríkjandi hópa – sem svo minnihlutahópar líða 

fyrir. Það er hverju nútíma samfélagi mikilvægt að borgarar þess séu læsir á mannréttindi og allir njóti 

þeirra. 

Er undrunin undirstaða menntunar? 

Jón Ásgeir Kalmansson, nýdoktor MVS HÍ   

Nú á dögum er menntun yfirleitt tengd við þekkingu, kunnáttu eða færni af einhverju tagi. Hinn 

menntaði hefur tileinkað sér þekkingu (og kunnáttu og færni) eða tileinkað sér aðferðir til að afla 

hennar. Þótt það sé margt sem við vitum ekki er þekkingarskortur jafnan ekki talinn einkenna 

menntaðar manneskjur. Þó á sú hugmynd djúpar rætur í heimspekisögunni að aðalsmerki 

menntaðrar manneskju sé ekki aðeins þekking heldur einnig hæfileikinn til að undrast. Samkvæmt 

Sókratesi er upphaf og eðli heimspekinnar fólgið í undrun. Undrun felur ekki í sér þekkingu heldur 

fremur furðulostna viðurkenningu á þekkingarskorti andspænis ráðgátum veruleikans. Í erindinu 

verður spurt hvort undrunin eigi ennþá erindi við þá sem leita menntunar og hverju það myndi breyta 

að viðurkenna mikilvægi hennar. 

15:00 til 16:30 

Samræður til náms - læsi og lesblinda 
Málstofustjóri: Sólveig Zophoníasdóttir 

 „… best að læra með … skemmtilegum og opnum samræðum.“ 
Sólveig Zophoníasdóttir, sérfræðingur HA,  Guðmundur Heiðar Frímannsson, prófessor HA, Jenný 

Gunnbjörnsdóttir, aðjúnk HA og Jórunn Elídóttir, dósent HA 

Í erindinu verður sagt frá verkefninu „Hugleikur – samræður til náms“. Verkefnið er rannsóknar- og 

þróunarverkefni sem unnið var í samstarfi Háskólans á Akureyri og nokkurra skóla á Akureyri. 

Markmið verkefnisins er að stuðla að aukinni hæfni kennara og nemenda til að nota samræður sem 

námsaðferð í skólastarfi. Margvíslegar rannsóknir hafa farið fram á samræðum sem sýna að 

samræður efla ígrundun nemenda og vitund þeirra um eigin hugsunaraðferðir. Samræðuaðferðir fela 

í sér að spyrja spurninga sem hvetja til ígrundunar í þeim tilgangi að efla með nemendum gagnrýna 

hugsun og samræðuhæfni. Nýnæmi verkefnisins fólst í að rannsaka áhrif samræðuaðferða á nám og 

námshæfni nemenda. Markviss beiting samræðna í kennslu virðist líkleg til að stuðla að betri skilningi 

nemenda á því námsefni sem þeir kljást við og þar með betra námi þeirra. Vonin er einnig að 

samræðuaðferðir stuðli að gagnrýninni hugsun nemenda. Verkefnið hefur verið í þróun síðastliðin tvö 



ár og á því tímabili hafa áhrif þess á nemendur og kennara verið metin. Í erindinu verður einnig sagt 

frá skipulagi verkefnisins næsta vetur, en þá munu rúmlega 40 kennarar á leik-, grunn- og 

framhaldsskólastigi taka þátt í verkefninu. 

 

LÆS Í VOR. Lestrarkennsla með stýrðum fyrirmælum og hnitmiðaðri 

færniþjálfun 
Guðríður Adda Ragnarsdóttir, atferlisfræðingur og kennari hjá Atferlisgreiningu- og kennsluráðgjöf og 

Marta Gunnarsdóttir kennari Kelduskóla, Korpu 

Frá árinu 2001 hefur börnum og unglingum verið kennt að lesa og skrifa með námsefninu LÆS Í VOR, 

og aðferðum stýrðra fyrirmæla (e. direct instruction; di) og hnitmiðaðrar færniþjálfunar (e. precision 

teaching; pt). Síðastliðin ár hefur foreldrum og kennurum boðist verklegt námskeið í slíkri kennslu 

ásamt handleiðslu. LÆS Í VOR er kennslu- og þjálfunarprógramm sem hannað er samkvæmt 

samtengdri hljóðaaðferð (e. synthetic phonics). Unnið er frá málhljóðinu upp í stærri heildir. Miðað er 

við að nemendur verði tæknilega læsir og lesi áheyrilega 150 rétt atkv./mín. og riti sambærilegan 

texta. Staðfastlega hefur verið sýnt fram á að hin samsetta kennslutækni stýrðra fyrirmæla (di) og 

hnitmiðaðrar færniþjálfunar (pt) leiði til örra framfara í lestri og ritun, auk þess sem úthald 

nemendanna eykst, þeir muna það sem þeim var kennt og þeir beita nýlærðri leikni við önnur og 

framandi viðfangsefni. Kerfisbundin, töluleg dæmi um samband kennslunnar og lesleikni nemenda 

(barna) nokkurra þátttakenda á LÆS Í VOR-námskeiðum verða sýnd á stöðluðum hröðunarkortum (e. 

Standard Celeration Charts). Hröðunarkort er fínstilltur mælir og greiningartæki á raunfærni 

nemandans, geymd og afkastaaukningu lesleikninnar. Gögnin verða rædd út frá mældum árangri 

kennslunnar, og spurningunni hvaða viðmiðum námsefni og kennsluaðferðir í lestri og ritun þyrftu að 

fullnægja til að vera valdar frekar en aðrar aðferðir.  

Sértæki skynörðugleika lesblindra einstaklinga  

Liv Elísabet Friðriksdóttir, nemi sálfræðideild HVS HÍ og Sigríður Guðjónsdóttir, rannsakandi og 

starfsmaður á sambýli, og Heiða María Sigurðardóttir, lektor HVS HÍ  

Niðurstöður fyrri rannsókna gefa til kynna að lesblindir eigi í erfiðleikum með skynjun andlita og 

annarra flókinna hluta. Því gæti lesblinda átt upptök í kvilla í æðri sjónskynjun. Markmið 

rannsóknarinnar var þrískipt; í fyrsta lagi að staðfesta í stóru úrtaki, að lesblindir sýni skerta 

andlitsskynjun; í öðru lagi, að meta hvort skynröskun lesblindra sé takmörkuð við æðri sjónskynjun; 

og að lokum, kanna hvort mögulegur kvilli í æðri sjónskynjun lesblindra hafi áhrif á skynjun hluta sem 

við höfum ekki reynslu af. 32 einstaklingar með lesblindugreiningu (M = 26,3 ára) og 32 paraðir 

einstaklingar með enga sögu af lestrarörðugleikum (M = 26,1 ára) tóku þátt í rannsókninni. Þátttaka 

var mæld á FYS-prófi sem felur í sér þrjú aðskild aðgreiningarverkefni, hvert með mismunandi áreiti: 

andlitum (e. faces; F), tölvugerðum hlutum sem við höfum ekki reynslu af, kallaðir YUFOs (Y) og 

„rugluð“ andlit (e. scrambled faces; S). Niðurstöður benda til að lesblindir eigi erfiðara með 

andlitsskynjun en þeir sem ekki eru lesblindir, en þeir eigi hins vegar ekki í erfiðleikum með að skynja 

hluti sem við höfum ekki reynslu af né „rugluð“ andlit. Lestrarvanda lesblindra má því ef til vill rekja 

að hluta til röskunar í æðri sjónskynjun, þá sérstaklega í skynjun kunnuglegra hluta eins og orða og 

andlita. 



H-209 

9:00 til 10:30 

 

Nám sem skapandi ferli  

Málstofustjóri: Hróbjartur Árnason 

Góð samskipti innan hópsins skipta meira máli en að ná sínu fram  
Ásrún Magnúsdóttir, grunnskólakennari, Guðbjörg Pálsdóttir, dósent MVS HÍ og Kristín Á. Ólafsdóttir, 

aðjúnkt MVS HÍ    

Meginviðfangsefni rannsóknarinnar var að skoða hver reynsla grunnskólakennaranema á 

Menntavísindasviði væri af því að taka þátt í Skapandi hópverkefni árið 2015. Markmiðið var að efla 

skilning á hvað styrki samvinnu og hvað letji hana og meta hlutverk sköpunar í verkefninu. Reynt var 

að varpa ljósi á það sem kennaranemarnir töldu helstu áskoranir og ávinninga við að taka þátt, 

hvernig þeim tókst að vinna saman og hvernig gekk að ná settum markmiðum Skapandi hópverkefnis 

um samvinnu og sköpun.  

Niðurstöður rannsóknarinnar leiddu í ljós að kennaranemarnir voru almennt mjög ánægðir með 

þátttöku sína og fannst þeir hafa afrekað miklu á þessum stutta tíma. Flestir nefndu að þeim fyndist 

þeir taka mikinn lærdóm með sér sem komi til með að nýtast í kennarastarfinu. Mikilvægt sé að tala 

saman, hlusta og upplifa styrk hópsins. Úr niðurstöðum má lesa að samvinna og andi innan hóps 

verði öðruvísi ef þátttakendur þekkjast vel þegar verkefni hefst heldur en þar sem þeir þekkjast lítið í 

upphafi vinnunnar. Kennaranemum reyndist mun erfiðara að tala um sköpunarþáttinn en 

samvinnuna. Þeir töldu skoðun sína á sköpun þó hafa breyst meðan á hópverkefninu stóð.  

Gagnrýni og gaman - Samræður og spurningalist  
Jón Thoroddsen, heimspekingur og kennari 

Í erindinu er ætlunin að kynna kennsluaðferð sem ég hef þróað undanfarin áratug. Aðferðin byggist á 

samræðum og spurningalist og nýtist sérstaklega vel í lífsleikni og heimspekikennslu fyrir efri stig 

grunnskóla og fyrstu stig framhaldskóla. Gerð verður grein fyrir hugmyndafræðinni á bak við 

kennsluaðferðina og helstu kostir hennar reifaðir. Sagt verður frá tilraunum í kennslustundum og 

hvernig aðferðin bíður í senn upp á leit og uppgötvunarnám fyrir kennara og nemendur. Tekin verða 

dæmi um hvernig hægt er að leiða tiltölulegar einfaldar spurningar yfir á dýpri mið án þess að kennari 

missi stjórn á umræðuefninu. Viðstöddum gefst því tækifæri til að fá leiðsögn um samræðu- og 

spurningalist og hvernig aðferðin nýtist helst í kennslu.  

Hér er um að ræða nálgun í kennsluháttum sem nokkurt nýjabrum er að. Það felst meðal annars í því 

að upplýsa kennara um þau tækifæri sem spurningaformið býður upp á, en það gerir þeim kleift að 

bregðast við svörum nemenda og halda samræðum lifandi. Nánar er fjallað um þessar 

kennsluaðferðir í nýútkominni bók minni Gagnrýni og gaman – Samræður og spurningalist. 

Hvað geta rannsóknir á sköpun lagt til kennslu? 

Hróbjartur Árnason, lektor MVS HÍ    



Umræða um nám fullorðinna er gjarnan lituð af hugtökum um miðlun og öflun þekkingar. En ef við 

skoðum ávinning af þátttöku í námi, kemur í ljós að þátttakendur ræða um að hafa fengið nýjar 

hugmyndir eða lausnir á vanda. Aðalávinningur af þátttöku er oft sjálfstæð, skapandi vinna 

þátttakenda. Rannsóknir sýna að fullorðnir leita gjarnan í nám þegar þeir standa á tímamótum; þeir 

nýti skipulagt nám til að ná áttum eða finna nýjar leiðir. Fullorðnir virðast vita að í gegnum nám fái 

þeir tækifæri til að vinna á skapandi hátt með eigin hugmyndir. Þetta verður enn skiljanlegra þegar 

við skoðum lærdóm fullorðinna í ljósi kenninga um nám því þær lýsa námi sem virku, skapandi ferli en 

ekki sem passífri móttöku. Í erindinu skoðum við hvernig kenningar um nám fullorðinna og sá 

ávinningur sem fullorðnir segjast fá í gegnum ástundun þess benda til þess að námi ætti mun frekar 

að lýsa sem skapandi ferli en sem aðferð miðlunar og móttöku. Orðræða miðlunar leiðir til 

ákveðinnar tegundar athafna en orðræða sköpunar gæti haft afdrifaríkar afleiðingar fyrir 

skipulagningu og framkvæmd náms og kennslu með fullorðnum. 

10:45 til 12:15 

Rannsóknarstofa um starfendarannsóknir og Rannsóknarstofa um 

skapandi skólastarf (RASK) – Rýnt í starfendarannsóknir 
Málstofustjóri: Hafdís Guðjónsdóttir  

Í málstofunni verða kynnt þrjú erindi; eitt er starfendarannsókn um kennslu háskólakennara í leiklist í 

kennaramenntun, annað er starfstengd sjálfsrýni (e. self-study) um reynsluna af að stýra hópi 

kennara í starfendarannsókn og það þriðja samstarf rannsakenda í rannsókn í fjölmenningarlegu 

umhverfi með aðferðafræði starfstengdrar sjálfsrýni. 

Það er erfitt að skoða eigin kennsluaðferðir: Sjálfsrýni rannsakanda á 

eigin kennslu 

Ása Helga Ragnarsdóttir, aðjúnkt MVS HÍ 

 

Starfendarannsóknir eru frábrugðnar öðrum rannsóknum, en í þeim beinir rannsakandi athygli að 

sjálfum sér og starfsháttum sínum með það í huga hvernig hann getur bætt sjálfan sig og starf sitt. 

Rannsakandi hér er kennari sem kennir leiklist í kennaranámi. Í rannsókninni horfði ég á og mat eigin 

kennsluhætti með það fyrir augum að styrkja kennsluaðferðir mínar. Tilgangur rannsóknar var að 

læra hvernig hægt væri að þróa frekar kennsluaðferðir leiklistar með það að markmiði að skilja betur 

kennslufræðilegt innihald og áhrif aðferðanna. Rannsóknarspurningin var: Hvernig getur kennari 

skoðað, þróað og bætt sínar kennsluaðferðir í tengslum við kennslu kennaranema á kennsluaðferðum 

leiklistar? Ég hélt dagbók, kennslustundir voru teknar upp á spjaldtölvu og verkefnum var safnað frá 

nemendum. Gögnin voru greind og metin.  

Það tók á að rýna í eigið starf. Ég hafði t.d. ekki gert mér grein fyrir að ég kenndi spurningatækni 

leiklistar yfirborðslega; ég var dugleg við að segja nemendum að spyrja ögrandi spurninga í stað þess 

að láta þá prófa. Það tók tíma að breyta þessu og gekk ekkert allt of vel, þó sýndu nemendur í 

námskeiðslok að þeir höfðu öðlast meira sjálfsöryggi í tengslum við spurningatækni. Það er ljóst að 

hér er endurskoðunar þörf og tæknina þarf að æfa betur.   



Að halda utan um starfendarannsókn átta kennara á fjórum 

skólastigum  
Svanborg R. Jónsdóttir, dósent MVS HÍ 

Skapandi hugsun og færni til að koma hugmyndum í framkvæmd eru talin mikilvæg í nútíma 

samfélagi. Ég stýrði Rannsókn á skapandi skólastarfi (RASKA), starfendarannsókn sem snerist um að 

þróa kennslu með áherslu á sköpunarþáttinn. Rannsakendur voru átta kennarar á fjórum skólastigum 

sem gerðu úttekt á kennsluháttum sínum og mótuðu áætlun um að auka hinn skapandi þátt.  

Markmið rannsóknarinnar sem ég kynni er að skoða hvernig ég stýrði RASKA. Rannsóknarspurning 

mín er: Hvað einkennir ferlið við að stýra starfendarannsókn átta kennara á fjórum skólastigum? Ég 

nýti gögn úr dagbók með eigin ígrundunum, afritanir af fundum hópsins, tölvupóstum og samskiptum 

rannsakenda í lokuðum hópi á netinu. 

Við nýttum hugtök Bernsteins um umgerð og flokkun til að skilgreina kennsluhætti í sameiginlegu 

rannsókninni og nýttust þau mér einnig til að meta hlutverk mitt og samskipti í rannsóknarferlinu. Ég 

byggi á aðferðafræði starfendarannsókna og starfstengdrar sjálfsrýni sem snýst um að skilja starf sitt 

og þróa.  

Fyrstu greiningar sýna áskoranir og áhyggjuefni ásamt ánægjuefnum og árangri sem ég mat sem 

tækifæri til að læra og þróast sem stjórnandi. Hlutverk mitt sem stjórnandi var að mörgu leyti 

sambærilegt við hlutverk kennaranna í rannsókninni sem snerist um að vera hóflega stýrandi en gefa 

tækifæri til atbeina og sköpunar. 

Að vaxa í starfi sem rannsakandi í fjölmenningarlegu umhverfi: Fagleg 

sjálfsrýni 
Anna Katarzyna Wozniczka, doktorsnemi MVS HÍ og Karen Rut Gísladóttir, lektor MVS HÍ  

Með breyttu samfélagsmynstri og þrýstingi frá akademíu og stefnumótunaraðilum standa 

rannsakendur menntarannsókna frammi fyrir nýjum áskorunum. Ein þeirra er að styrkja samvinnu 

rannsakenda af fjölbreyttum bakgrunni og byggja upp traust milli rannsakenda og þátttakenda. Til að 

framsetning niðurstaðna byggi sem best á reynslu og upplifun þátttakenda þurfa rannsakendur að vaxa 

í hlutverki sínu með því að vera opnir fyrir og ígrunda áhrif samskiptamynstra og fjölbreyttra 

menningarheima á rannsóknarferlið.  

Rannsóknarspurningin er þessi: Hvernig getur fagleg sjálfsrýni og samtal milli rannsakenda aukið 

næmni og skilning, og dregið fram og nýtt þær auðlindir sem rannsakendur og þátttakendur búa yfir? 

Gagnaöflun fól í sér hálfopin viðtöl við nemendur af erlendum uppruna, vettvangsathuganir og samtal 

rannsakenda í greiningarferlinu.   

Fyrstu niðurstöður benda til þess að til að vaxa í starfi þurfi rannsakendur að takast gagnrýnið á við 

hvernig eigin forhugmyndir og hlutdrægni hafa áhrif á rannsóknarferlið. Með endurteknum 

vettvangsheimsóknum, aðlögun viðtala, samræðum og ígrundun höfðu rannsakendur sterkari 

forsendur til að setja reynslu, upplifun og auðlindir þátttakenda í merkingarbært samhengi. 

13:15 til 14:45 

Leiklist í námi og kennslu 
Málstofustjóri: Ása Helga Ragnarsdóttir 



„Þetta fékk mig til að trúa á ást við fyrstu sýn“: Tveir 

menningarheimar mætast í heimi leiklistarinnar 

Kristín Ýr Lyngdal Sigurðardóttir, grunnskólakennari. Leiðbeinendur: Kristín Á. Ólafsdóttir, aðjúnkt 

MVS HÍ  og Michael Dal, dósent MVS HÍ   

Í meistaraverkefni mínu, „Þetta fékk mig til að trúa á ást við fyrstu sýn“: Tveir menningarheimar 

mætast í heimi leiklistarinnar, legg ég fram útfærslu að vinabekkjaferli á milli þjóða. Þar er byggt á 

hugmyndafræði tandemnáms sem er undirflokkur samvinnunáms. Markmið verkefnisins er að 

samþætta leiklist og dönsku (eða tungumálanám almennt), hvetja kennara til að leita út fyrir 

kennslustofuna til að auka fjölbreytni í kennslu og að sýna möguleika á samstarfi við aðrar þjóðir. Í 

þessu tilviki eru það nemendur frá Danmörku og Íslandi sem vinna saman að því að semja og setja 

upp leikrit sem endurspeglar menningarheima beggja þjóða, þar er kennsluaðferðin frá hugmynd til 

sýningar í brennidepli. Námsferlið er hugsað fyrir nemendur í unglingadeild sem hafa fengið nokkurra 

ára nám í dönsku og því er lögð áhersla á að þeir spreyti sig í samskiptum við dönsku nemendurna. 

Markmið námsferlisins er að nemendur efli menningarlæsi sitt eftir leiðum samvinnunáms og 

samþættingar tungumálanáms og leiklistar. Meistaraverkefnið felur í sér markmiðasetningu, hvernig 

fjármagna megi námsferli sem þetta, lýsingar á verkferli og kennsluaðferðum til að nýta við 

hugmyndavinnu og uppsetningu leiksýningarinnar ásamt hugmyndum að námsmatsaðferðum. Auk 

þess koma fram sjónarmið íslenskra kennara með reynslu af vinabekkjaferlum.  

Peð á plánetunni Jörð. Skapandi kennsluaðferðir notaðar til þess að 

koma til móts við margbreytileika nemendahóps 

Erla María Hilmarsdóttir, grunnskólakennari og Ása Helga Ragnarsdóttir, aðjúnkt MVS HÍ  

Nemendur eru af öllum stærðum og gerðum, hafa mismunandi þroska, þarfir, áhugamál og hæfileika. 

Sumum hentar að læra í gegnum bóklegt nám á meðan öðrum hentar betur að læra í gegnum 

skapandi og verkleg vinnubrögð. Fyrir þá sem eiga erfitt með að læra á bókina getur nám stundum 

verið torvelt ef það byggir einungis á bóklegum og skriflegum kennsluháttum. Í skólum er komið til 

móts við ólíkan þroska, þarfir, áhugamál og hæfileika nemenda og hverjum og einum einstaklingi 

gefið tækifæri til þess að blómstra hvort sem er í bóklegum, verklegum eða listtengdum greinum. 

Kynnt verður og rætt um kennsluefni sem byggir á bókinni Peð á plánetunni Jörð eftir Olgu Guðrúnu 

Árnadóttur, en bókin er kennd í mörgum grunnskólum landsins. Kennsluefnið er ætlað kennurum 

sem kenna íslenskar bókmenntir eða lífsleikni á unglingastigi og eru aðferðir leiklistar í aðalhlutverki í 

kennsluefninu. Meginmarkmið kennsluefnisins er að gera kennslu í íslenskum bókmenntum og 

lífsleikni á unglingastigi líflegri og skemmtilegri og koma til móts við margbreytileika nemenda þannig 

að hver og einn einstaklingur fái tækifæri til þess að blómstra.   

Hvernig er staðið að innleiðingu leiklistar í grunnskóla á Íslandi? 

Rannveig Þorkelsdóttir, Ph.D. 

Tilgangur rannsóknarinnar var að stuðla að aukinni þekkingu á listkennslu og innleiðingu leiklistar 

sem nýrrar faggreinar í grunnskólum á Íslandi. Ég hef kosið að leggja áherslu á kennsluhætti og 

menningu leiklistar í skólastofum grunnskóla og hvernig hægt sé að skilja leiklist sem listkennslu. 

Megináherslan er á kennslu tveggja leiklistarkennara, hvor í sínum grunnskólanum. Bakgrunnur 

rannsóknarinnar er sá að árið 2013 kom út ný aðalnámskrá grunnskóla og var leiklist skilgreind sem 



sérstakt listfag í fyrsta skipti og skal vera kennd til jafns við aðrar listgreinar. Leitast verður við að 

svara því hvernig festa eigi leiklistina í sessi og tryggja að hún öðlist útbreiðslu og að skilgreina þau 

vinnubrögð sem það felur í sér.  

Fjórar rannsóknarspurningar voru útbúnar: 1) Hvað einkennir kennsluhætti í leiklist í báðum 

skólunum? 2) Hvernig er hægt að lýsa faglegri þróun leiklistarkennarans út skólaárið? 3) Hvernig 

upplifa nemendur leiklistarkennsluna og leiksýninguna? 4) Hvernig styðja skólastjórarnir í skólunum 

við leiklistarkennsluna? 

Kenningar Stephen Kemmis og Peter Grootenboer um „practice architectures“ eru hafðar að 

leiðarljósi í rannsóknarvinnunni.  

Rannsóknin byggir á eigindlegri rannsóknarhefð og er etnógrafísk. Markmið etnógrafíunnar er að 

leitast við að skoða og skilja sjónarhorn þeirra sem rannsakaðir eru.  

15:00 til 16:30 

Skapandi leiðir í mannréttindakennslu  
Málstofustjóri: Ásthildur B. Jónsdóttir 

Í málstofunni verður fjallað um ólík verkefni sem áttu það sameiginlegt að í þeim var unnið á 

skapandi hátt með hugmyndir um manngildi og réttindi einstaklinga. Verkefnin höfðu það öll að 

markmiði að efla vitund um mannréttindamál og auka skilning á þeim svo að fólk átti sig á því þegar 

mannréttindi eru brotin. Verkefnin byggðu upp hæfni og kunnáttu sem er nauðsynleg til þess að 

vernda mannréttindi. Það var gert með því að vinna að því að skapa viðhorf þar sem virðing er borin 

fyrir mannréttindum þannig að fólk brjóti ekki af ásetningi á réttindum annarra.  

 

Listkennsla og mannréttindi  
Ásthildur B. Jónsdóttir, lektor við LHÍ og Susan Gollifer, kennari við MVS HÍ 

Í mannréttindakennslu er unnið að því að skapa jafna virðingu fyrir öllum mönnum sem felur í sér 

fræðslu um mismunandi menningu og þátttöku og eflingu minnihlutahópa.  

Áherslur á mannréttindi og menntun til sjálfbærni hafa skipað sess í námi kennaranema við 

listkennsludeild Listaháskóla Íslands. Í fyrirlestrinum verður sagt frá áherslum og framkvæmd 

alþjóðlegs námskeiðs sem haldið var í Listaháskóla Íslands sumarið 2015 fyrir verðandi listkennara. Á 

námskeiðinu var lögð áhersla á þátttökulist og frumkvæði nemenda þar sem lokaniðurstaða 

námskeiðsins var í formi þátttökuverka úti í samfélaginu. 

  

Mannréttindaáherslur á Borgarbókasafni Reykjavíkur  

Kristín R. Vilhjálmsdóttir, verkefnastjóri fjölmenningar Borgarbókasafni Reykjavíkur 

Almenningsbókasöfn eru gátt inn í samfélagið. Allir Reykvíkingar eru í markhópi fjölmenningarlegra 

verkefna Borgarbókasafns og er áhersla lögð á að tengja fólk gegnum listir og menningu og að gera 

heimsókn í safnið hluta af daglegu lífi innflytjenda líkt og annarra borgarbúa. Markmið 

fjölmenningarstarfs Borgarbókasafnsins er m.a. að stuðla að menningarnæmi og gagnkvæmri 

félagslegri aðlögun, skapa vettvang fyrir menningar- og tungumálamiðlun og auka færni innflytjenda í 

íslensku.  



Í fyrirlestrinum verður fjallað um ólík listræn verkefni sem hafa það að markmiði að hlúa að 

fjölmenningu á Íslandi, svo sem Söguhring kvenna, Café Lingua – lifandi tungumál og 

menningarmótsaðferðina. 

Kraftur náttúrunnar 

Ingiríður Harðardóttir, kennari við Vesturbæjarskóla 

Fyrirlesturinn fjallar um námskeiðið Kraftur náttúrunnar sem ég skipulagði og kenndi fyrir 

mentorverkefnið Vinátta sem rekið er af Velferðarsjóði barna á Íslandi. Listaháskóli Íslands er 

samstarfsaðili Velferðarsjóðs og sér um móttöku og kennslu fyrir mentora og skjólstæðinga þeirra. Í 

fyrirlestrinum fjallar Ingiríður um þá hugmynda- og kennslufræði sem lá til grundvallar námskeiðinu, 

svo sem fjölmenningarlegar áherslur í kennslu, menntun til sjálfbærni og valdeflingu í gegnum 

listsköpun.  

  

Förum út í Ústí 
Eva Brá Barkardóttir, kennari  

 

Í fyrirlestrinum er fjallað um verkefnið Förum út í Ústí sem var unnið í Ústí nad Labem í Tékklandi með 

tékkneskum nemendum á aldrinum 9–12 ára. Verkefnið var byggt á hugmyndafræði 

mannréttindakennslu með áherslu á grenndarkennslu, gagnrýna kennslufræði og listsköpun. 

Markmið verkefnisins var að stuðla að frjálsri listsköpun nemenda og hjálpa þeim að finna sína rödd. Í 

verkefninu lærðu þátttakendur að þekkja og virða lífsreynslu annarra og stuðla þannig að framþróun í 

þágu fjöldans. Förum út í Ústí lagði áherslu á lýðræðislegar aðferðir þar sem nemendur deildu ábyrgð 

og þeim var treyst til þess að leysa saman verkefni tengd Barnasáttmála Sameinuðu þjóðanna, þar 

sem þeir gátu tengt úrlausnarefnin við eigið líf og samfélagið sem þeir lifa og hrærast í. Í anda 

gagnrýnnar kennslufræði íhuguðu þátttakendur félagslega stöðu sína í samfélaginu, og þeir íhuguðu 

hvernig þeir gætu orðið virkir samfélagsþegnar sem legðu sitt af mörkum til framþróunar í heiminum. 

E-301 

9:00 til 10:30 

Að greina hina ólíku þræði – Vandamálavæðing eða starfsþróun í 

skólum? 
Málstofustjóri: Trausti Þorsteinsson  

Fjölgun  nemenda í sérkennslu – Samantekt úr tölum frá Hagstofu 

Íslands 
Trausti Þorsteinsson, dósent HA og Halldóra Haraldsdóttir, dósent HA 

Nær 50 ár eru nú liðin frá því að stefnan um skóla fyrir alla var fest í lög um grunnskóla. Í breytingum 

sem gerðar hafa verið á löggjöfinni frá 1974, þ.e. 1991, 1995 og 2008, hefur stefnan verið áréttuð og 

áherslubreytingum sem orðið hafa á hugmyndafræðinni fylgt eftir með áherslu á skóla án 

aðgreiningar. Sérkennsla kom með kröftugum hætti inn með grunnskólalögum 1974. Sem slík felur 



hún í sér aðgreiningu og flokkun. Litið er á sértækar námsþarfir sem vanda nemenda sem bregðast 

þurfi við fremur en vanda kennara eða skóla.  

Frá aldamótum hafa ytri skilyrði skóla til að fylgja stefnunni gjörbreyst. Skólar eru einsetnir, skólatími 

hefur lengst, kennsluskylda styst og nýjar fag- og starfsstéttir komið til starfa í skólum. Fjöldi kennara 

og skólastjóra hefur aflað sér framhaldsmenntunar, hlutfall kennara með starfsréttindi hefur hækkað 

úr 80% í 95% og tími til stjórnunar aukist.  

En hvaða árangri hefur þetta skilað og hvernig hefur miðað í átt að skóla án aðgreiningar? Í erindinu 

verða teknar saman tölulegar upplýsingar frá Hagstofu Íslands um hlut sér- og stuðningskennslu í leik- 

og grunnskólum. Gögnin sýna að umtalsverð aukning hefur verið á úthlutun sérkennslutíma til 

skólanna og að allt að 28% barna í grunnskólum eru skilgreind í sérkennslu. 

Niðurstöður frá málþingi 
Jórunn Elídóttir, dósent HA og Birna Svanbjörnsdóttir, forstöðumaður miðstöð skólaþróunar HA 

Stefnan um skóla án aðgreiningar er vandmeðfarin, bæði hugmyndafræðilega og í framkvæmd. Hún 

snýst um gildi, grundvöll og viðhorf kennara og skólastjórnenda og útfærslan veltur á fagmennsku 

þeirra og ekki síður á hinu ytra samfélagi. Lykilatriði stefnunnar eru samofin fagmennskuhugmyndum 

kennara um jafnræði, félagslegt réttlæti, virka þátttöku og gæði menntunar. Þrátt fyrir þetta benda 

íslenskar rannsóknir til að ekki ríki einhugur meðal kennara um stefnuna og framkvæmd hennar. 

Margir kennarar virðast ekki sjá vonir sínar og gildi endurspeglast í stefnunni og hægt virðist miða í að 

hún einkenni starf íslenskra grunnskóla eins og að er stefnt.  

Í þessu erindi verða teknar saman niðurstöður um 80 þátttakenda í umræðuhópum á málþingi um 

starfshætti í skólum sem haldið var í HA 28. maí 2016. Hóparnir veltu fyrir sér spurningum um a) 

hvers vegna hugtakið sérkennsla væri notað í skóla án aðgreiningar, b) hvers konar starfshættir í 

skólum stuðluðu að þróun skólastarfs sem miðaði að réttlæti og jöfnuði allra nemenda og drægju úr 

þörf fyrir að vísa nemendum í sérkennslu, og c) hvers konar stuðnings kennarar og skólar þörfnuðust 

frá sérfræðiþjónustu við leik- og grunnskóla til að þróa slíka starfshætti. 

Í erindinu verða svör hópanna greind og skoðuð í ljósi íslenskra rannsókna.   

Sérfræðiþjónusta við leik- og grunnskóla: Forsendur, eðli og hlutverk 
Rúnar Sigþórsson, prófessor HA og Friðrik Arnarson, deildarstjóri 

Í niðurstöðum fræðimanna um þróun skólakerfa er víða fjallað um ábyrgð fræðsluyfirvalda í héraði. 

Sérfræðiþjónusta við leik- og grunnskóla er hluti af slíkri ábyrgðarskyldu en hér á landi hefur hún 

verið á forræði sveitarfélaga síðan 1996. Í þessu erindi verður sagt frá tveimur rannsóknum á því 

hvernig þessi þjónusta hefur þróast. Í fyrsta lagi verður greint frá athugun á því sem fram kemur í  

stefnuskjölum Sambands íslenskra sveitarfélaga um sérfræðiþjónustuna og því sem tíu sveitarfélög 

segja í skólastefnu sinni um sérfræðiþjónustu og tíu skólaskrifstofur kynntu á vefsíðum 

sveitarfélaganna sem þær þjónuðu. Gagna um þetta var aflað af vef Sambands íslenskra sveitarfélaga 

um skólamál. Í öðru lagi verður greint frá niðurstöðum úr nýrri könnun á viðhorfi og væntingum 

kennara og skólastjórnenda til sérfræðiþjónustunnar í ljósi stefnu stjórnvalda um skóla án 

aðgreiningar. 



Niðurstöður benda til að fæst sveitarfélög hafi skýra stefnu um hlutverk og starfshætti 

sérfræðiþjónustunnar og að framkvæmd þjónustunnar hafi á sér klínískt fremur en skólamiðað 

yfirbragð. Viðhorf og væntingar kennara virðast svipuðu marki brennd en helmingur þeirra lítur svo á 

að helsta hlutverk sérfræðiþjónustunnar sé að greina vanda nemenda.  

Í málstofunni verða þessar niðurstöður ræddar í samhengi við þróun skóla án aðgreiningar á leik- og 

grunnskólastigi. 

Börn með sérþarfir: Þjónustan og úthlutun fjármagns  
Evald Sæmundsen, sálfræðingur á Greiningar- og ráðgjafarstöð ríkisins og  Ingibjörg Georgsdóttir, 

barnalæknir á Greiningar- og ráðgjafarstöð ríkisins 

Hugtakið börn með sérþarfir hefur verið notað yfir börn sem þurfa sérstaka þjónustu innan 

velferðarsamfélagsins. Velferðarþjónustu er gjarnan skipt í þrjú stig til einföldunar. Fyrsta stigið nær 

til allra, annað stigið til þeirra sem hafa sérstakar þarfir og þriðja stigið til barna  með miklar sérþarfir. 

Þær stofnanir sem sinna börnum með miklar sérþarfir eru Barnaspítali Hringsins, Barna- og 

unglingageðdeild Landspítalans (BUGL), Greiningar- og ráðgjafarstöð ríkisins (GRR), Þjónustu- og 

þekkingarmiðstöð (ÞÞM) og Heyrnar- og talmeinastöð (HTÍ).   

Samkvæmt skólastefnunni „skóli fyrir alla“ skulu öll börn fá aðgang að grunnskóla. Sérstök úrræði 

fyrir fatlaða nemendur, langveika og nemendur með geðraskanir eru fjármögnuð með framlögum frá 

Jöfnunarsjóði. Framlög vegna sérþarfa fatlaðra nemenda voru árið 2015 rúmir 2 milljarðar. Skilyrði er 

að nemendur séu greindir með fötlun af GRR, BUGL, HTÍ eða ÞÞM. Umsókn til sjóðsins þarf að berast 

frá lögheimili barns með nafni og kennitölu þess ásamt upplýsingum um hvar hægt sé að nálgast 

staðfestingu um læknisfræðilega greiningu. Ráðgjafar sjóðsins yfirfara umsóknir og bera saman við 

læknisfræðilegar greiningar skv. ICD-10 frá GRR, BUGL, HTÍ og ÞÞM. 

Í erindinu munum við ræða tengsl ICD-10-greininga við skilgreiningar á þörfum barna innan  

grunnskólans og hvaða aðrar leiðir væru mögulegar til að meta þarfir þeirra. 

10:45 til 12:15 

Rannsóknarstofa í fjölmenningarfræðum í skóla margbreytileikans 
Málstofustjóri: Gunnar J. Gunnarsson 

„Jákvæður kennari getur gert kraftaverk“. Viðhorf sérkennara af 

erlendum uppruna til skóla án aðgreiningar 

Egle Vaznaityte, meistaranemi MVS HÍ. Leiðbeinandi: Hanna Ragnarsdóttir, prófessor MVS HÍ 

Mikið hefur verið rætt um menntastefnuna skóla án aðgreiningar að undanförnu og oft hefur verið 

nefnt að ekki hafi tekist nægilega vel að fylgja henni eftir í íslenskum skólasamfélögum. Markmiðið 

með rannsókninni sem var hluti af meistaraverkefni var að kanna hver viðhorf sérkennara af 

erlendum uppruna væru til skóla án aðgreiningar og framkvæmdar hennar. Einnig var athugað 

hvernig starfsreynsla þátttakenda frá heimalöndum þeirra nýttist þeim í starfi hér á landi og hvaða 

áhrif menningarlegur mismunur hefði á viðhorf þeirra til skóla án aðgreiningar. Þá var einnig athugað 



hvaða þekkingu og færni þátttakendur hefðu öðlast í framhaldsnáminu í sérkennslufræðum við 

Háskóla Íslands.  

Niðurstöður rannsóknarinnar benda til þess að kennararnir séu mjög jákvæðir í garð þessarar 

menntastefnu, en sögðu þó ákveðnar hindranir vera til staðar inni í skólunum þannig að ekki væri 

hægt að fylgja henni eftir til fulls. Þá leiddu niðurstöðurnar einnig í ljós að starfsreynsla þátttakenda 

frá heimalöndum þeirra nýttist þeim aðeins að hluta í starfi þeirra í íslenskum skólum, m.a. vegna 

þess hve ólík menntakerfi og áhersla á nám væri í heimalöndum þeirra. Niðurstöður rannsóknarinnar 

gáfu til kynna að öllum þátttakendum fannst framhaldsnámið í sérkennslufræðum hafa veitt þeim 

mikla fræðslu og þekkingu um hugmyndafræði skóla án aðgreiningar. 

„Ég held að ég deyi ansi fróð“ 
Björgvin E. Björgvinsson, framhaldsskólakennari, Hermína Gunnþórsdóttir, lektor HA og Rúnar 

Sigþórsson, prófessor HA 

Viðfangsefni og meginmarkmið þessarar rannsóknar er að kanna hvernig þrír framhaldsskólar standa 

að móttöku erlendra nemenda og hvernig þeir styðja þá í námi. Gagna var fyrst og fremst aflað með 

viðtölum en að auki var rýnt í töluleg gögn um brotthvarf og brautskráningar og árs- og 

sjálfsmatsskýrslur skólanna. Þátttakendur voru náms- og starfsráðgjafar og kennarar sem kenna 

íslensku sem annað mál.  

Helstu niðurstöður voru flokkaðar í fimm yfirþemu: 1) móttökuáætlanir og móttöku, 2) samskipti og 

tengsl, 3) námsrými, námstækifæri og stuðning, 4) námsgengi, og 5) „öflugur skóli eflir“ – starfs- og 

skólaþróun. Yfirþemun voru greind niður í smærri þætti. Í þessu erindi verður fyrst og fremst staldrað 

við a) námstækifæri og stuðning, b) samskipti og tengsl, og c) starfs- og skólaþróun. 

Helstu niðurstöður þáttanna þriggja eru þær að skólarnir bjóða fjölbreyttar námsleiðir en 

íslenskukunnátta nemenda hefur mikil áhrif á námið. Nemendur fá góðan stuðning hjá ÍSA-kennurum 

sínum en hann þyrfti að auka í öðrum greinum, einkum bóklegum. Meira má vinna að því að blanda 

nemendum saman, einkum þeim sem draga sig saman í hópa. Auka þyrfti tengsl skólanna við 

foreldra. Bjóða þarf fleiri endurmenntunarnámskeið fyrir kennara sem vinna með erlendum 

nemendum. Skólarnir gætu unnið fleiri þróunarverkefni sem tengjast stuðningi við erlenda nemendur 

og aðlögun þeirra. 

Reynsla mæðra af filippínskum uppruna af aðlögun barna sinna í 

leikskólum á höfuðborgarsvæðinu  
Susana Ravanes Gunnþórsson, leikskólakennari og meistaranemi MVS HÍ og Brynja Elísabet 

Halldórsdóttir, lektor MVS HÍ 

Erindið byggir á upplifun sex filippínskra mæðra af aðlögun barna sinna í leikskólum á 

höfuðborgarsvæðinu. Höfundur taldi mikilvægt að skoða reynslu mæðranna af aðlöguninni og reynslu 

barna þeirra af leikskólanum almennt. Einnig taldi hún skipta máli að skoða foreldrasamstarf skólanna 

frá sjónarhóli foreldranna. Sem tilviksrannsókn voru tekin hálfopin viðtöl við sex mæður í þremur 

fjölmenningarlegum leikskólum. Við greiningu gagna var stuðst við hugmyndir gagnrýninnar 

fjölmenningarhyggju og eru niðurstöðurnar kynntar í ljósi þess.  



Almennt var reynsla mæðranna góð og viðmót starfsfólksins oftast vingjarnlegt. Þá gerðu þær sér grein 

fyrir að lengri aðlögun hentaði þessum barnahópi. Hins vegar reyndist ýmislegt vanta á til að uppfyllt 

yrðu markmið félagsmálaráðuneytisins frá 2007 um aðlögun barna af erlendum uppruna. Þátttakendur 

bentu á menningarlega árekstra, sem stundum komu fram vegna reynsluleysis eða þekkingarleysis 

starfsfólks en sem þær upplifðu oft sem fordóma og virðingarleysi. Þetta erindi mun fjalla um nokkur 

dæmi sem komu fram í rannsókninni, m.a. að tungumála- og samskiptaörðugleikar gátu haft áhrif á 

aðlögunina og gæði foreldrasamstarfs. Að lokum ræðir höfundur um nokkrar tillögur um úrbætur sem 

gætu bætt reynslu barna og foreldra þeirra við aðlögun og í foreldrasamstarfi í íslenskum leikskólum.  

 

13.15 til 14.45 

A dialogue on multiple identities in Iceland: how receptive are our 

institutions and our society? 
Málstofustjórar: Brynja Halldórsdóttir og Sue Gollifer  

In this symposium we create a space to discuss the complexities of multiple, fluid and emerging 

identities and the receptivity of our institutions and society. We present the findings from four 

independent research studies focusing on different categorised social groups, namely gender, sexual 

orientation, ethnicity and race. The studies are carried out in distinct research contexts/settings and 

engage with how one’s sense of identity can impact social, educational and citizenship wellbeing. Our 

intention in bringing these papers together is to challenge accepted norms by highlighting the 

complexity of identity as it is lived rather than observed as a social category.  

Although located in the Icelandic context, the symposium contributes to a broader international 

dialogue on the receptivity of our institutions and society towards multiple identities. 

Organization of spaces through gender and sexuality in Icelandic high 

schools 

Jón Ingvar Kjaran, lecturer MVS HÍ 

 

Organization of spaces in schools often revolves around gender and sexuality. For example, it has 

been reported that restrooms and locker rooms are the most heteronormative and heterosexist 

spaces within schools. Particularly within these spaces, hegemonic heterosexual 

masculinity/femininity is institutionalized, not only in the practices and individual performances, but 

also in the organization of these spaces. In that sense, the space of the restroom and the locker room 

is regulated and constructed on the basis of gender binaries, and as such, inscribes disciplinary power 

on those gendered bodies that do not conform to the hegemonic gender regime. For 

trans/transgender students and other gender-nonconforming students, these spaces have been 

experienced as hostile and problematic. Thus, in this paper I will draw on ethnographic data at two 

high schools in order to address the question of how the physical space is organized around gender 

and sexual normativities and how the regime of binaries is enacted within different spaces, ranging 

from the classroom to the restrooms.   



 “You hear that I am involved and I am trying”: Perspectives of 

immigrant parents towards their young adolescent’s academic 

experiences. 
Elizabeth Lay, leikskólakennari 

 

This presentation is based on findings on the perspectives of immigrant parents towards their 

children’s educational experiences. The steady increase of foreign background families, combined 

with the expectations of home-school cooperation in Icelandic society present unique challenges for 

immigrants in regards to integration and parent involvement. Parents of students in grades 8-10 have 

particular obligations for their child’s educational wellbeing and can be instrumental to their 

advancement to upper secondary school. This mixed methods study included an online survey with 

questions regarding family structure, parent relationships with the child, teacher, and other parents 

and friends, followed by open-ended interviews to support survey findings. Parents were found to be 

less concerned about academic achievement than they were about the social health and emotional 

security of their child. Despite language and cultural obstacles, immigrant parents showed a great 

capacity to help their children. They demonstrated initiative to provide concrete actions, 

communication strategies, and emotional support. More emphasis is needed on building social 

networks at the school level and recognition that immigrants are an equally valuable resource to the 

community. This study can guide schools and teachers to develop opportunities with immigrant 

parents to be more a part of the social school structure.  

Talking about a revolution: #FreetheNipple in the social media in 

Iceland 
Annadís G. Rúdólfsdóttir, Senior Lecturer MVS, HÍ and Ásta Jóhannsdóttir, ph.d. student FVS HÍ  

 

Last year young women, in upper secondary school in Reykjavík, organised various #Free theNipple 

activities which were given extensive coverage in social media in Iceland. The activities prised open a 

public space for young women to voice their concerns about ownership and sexualisation of their 

bodies and the exploitations of revenge porn. In our paper we use a feminist poststructuralist 

approach to discuss how the young activists were both represented and represented themselves in 

online social and mainstream media. The analysis is based on 50 online and offline media articles and 

blogs centring on #FreetheNipple in Iceland. We argue that the young women both draw from 

neoliberal ideologies where identities are seen as constituted through the choices we make, and 

radical feminist discourse where women’s solidarity in fighting against sexual oppression and 

patriarchy is emphasised.  We discuss how the young women deal with the incompatibilities of some 

of these ideas and their efforts to create a feminism, or as they term it a “revolution”, that feels right 

to them. We also analyse some of the reactions their activities sparked, which ranged from outrage 

to concern about patriarchal revenge aimed at the young women’s sexual and moral identities. 

Exploring intersections in student experiences in an international 

education program in Iceland 
Sue Gollifer, ph.d. student MVS HÍ and Brynja Halldórsdóttir, lecturer MVS HÍ  



 

In this paper we explore the complex ways that learners experience an International Studies in 

Education Program (ISEP) at the University of Iceland. The programme is one of very few 

programmes taught in English and caters for participants from all parts of the world. We draw on the 

concept of intersectionality to examine the complex inter-weaving of strands of social life and the 

way that social categories operate simultaneously and also mutually constitute each other. Using 

semi-structured interviews with students selected through purposeful sampling, we have collected 

data to respond to the question: In what ways do social categories impact on how students 

experience the ISEP? Our findings raise awareness of the complexity of social categories in that they 

challenge the notion of fixed identities; identities cross social categories and play a significant role in 

the way that students experience the ISEP.  

15:00 til 16:30 

Fjölbreytileiki í víðu samhengi 
Málstofustjóri: Annadís G. Rúdólfsdóttir 

Reynsla grunnskólakennara: Leiðir til árangurs nemenda sem sækja 

móðurmálskennslu  

Renata Emilsson Peskova, doktorsnemi MVS HÍ og Hanna Ragnarsdóttir, prófessor MVS HÍ 

Til umfjöllunar er rannsóknarverkefni sem hefur rætur sínar í samfélagslegum breytingum á Íslandi, 

sérstaklega í auknum fjölda fjöltyngdra nemenda í grunnskólum. Hlutverk bekkjarkennara þeirra er 

veigamikið, en umhyggja og háar væntingar gagnvart þeim nemendum eru forsenda árangurs þeirra í 

skóla. Markmið rannsóknarinnar er að skoða hvernig kennarar á miðstigi grunnskóla á 

höfuðborgarsvæðinu upplifa kennslu fjöltyngdra nemenda, og hvernig þeir stuðla að félagslegum 

þroska þeirra og árangri þegar kemur að námi. Rannsóknin er eigindleg og byggir á fimm tilvikum. 

Fræðilegur rammi er gagnrýn fjölmenningarhyggja og menningarlega viðbragðssnjöll kennsla. 

Jafnrétti og jafn aðgangur að gæðakennslu sem viðurkennir menningar- og tungumálabakgrunn 

nemenda, voru til skoðunar. Þátttakendur voru fimm kennarar á miðstigi sem kenna fjöltyngdum 

nemendum sem sækja móðurmálskennslu utan skólatíma. Gögnin voru greind með þemagreiningu 

og lyklun. Gildi rannsóknarinnar felst í því að lýsa reynslu grunnskólakennara af leiðsögn og 

samskiptum við nemendur sem sækja móðurmálskennslu. Enn fremur er bent á þætti sem megi 

betur fara. Niðurstöðurnar benda á það að kennarar byggja ekki markvisst á tungumálaforða og 

menningarbakgrunni nemenda sinna í þeim tilgangi að bæta félagslegan þroska og árangur í námi. 

Kennararnir viðurkenna að margvíslegar hindranir séu á leið til slíks árangurs.  

Að takast á við fjölbreytileika: Lög, stefnur og úrræði í málefnum 

háskólanema af erlendum uppruna í þremur háskólum á Íslandi  
Hanna Ragnarsdóttir, prófessor MVS HÍ,  Anh–Dao Tran, nýdoktor MVS HÍ,  Susan Rafik Hama, 

doktorsnemi MVS HÍ og  Anna Katarzyna Wozniczka, doktorsnemi MVS HÍ 

Fjölgun innflytjenda í háskólum á Íslandi kallar á viðbrögð háskólayfirvalda, kennara og 

háskólasamfélags. Íslenskar og erlendar rannsóknir sýna að menntastofnanir, einkum á háskólastigi, 



gegna mikilvægu hlutverki við að tryggja félagslegt jafnrétti, meðal annars með því að beita 

kennsluaðferðum sem henta fjölbreyttum nemendahópum og bjóða þeim stuðning og ráðgjöf.  

Markmið erindisins er að greina reglugerðir og stefnu í málefnum háskólanema af erlendum uppruna 

á Íslandi og úrræði sem standa þeim til boða í íslenskum háskólum. Fræðilegur grunnur verkefnisins 

er í gagnrýnum fjölmenningarfræðum þar sem áhersla er á réttindi minnihlutahópa í samfélögum og 

menntun. Eigindlegum aðferðum var beitt og gagnaöflun fól í sér söfnun og skjalagreiningu skriflegra 

gagna úr þremur háskólum. 

Fyrstu niðurstöður benda til þess að háskólarnir þrír hafi ekki skýra stefnu í málefnum háskólanema 

af erlendum uppruna.  Ekki er gerður greinarmunur á innflytjendum og skiptinemum í stefnu og 

orðræðu og flest úrræði háskólanna eru sniðin að þörfum skiptinema frekar en innflytjenda. 

Athugun á kynjajafnrétti í námsefni í íslensku fyrir unglingastig 

grunnskóla 
Kristín Sigrún Sigurleifsdóttir, kennari og Sigrún Erna Geirsdóttir, blaðamaður 

Verkefnið hefur það að markmiði að greina að hve miklu leyti kynjajafnréttis sé gætt í námsefni í 

íslensku á unglingastigi sem Skólavefurinn gaf fyrst út árið 2012. Til efnisgreiningar voru valdar 

textabækurnar Tungufoss I og Tungufoss II. Rannsóknin var unnin út frá greiningarlykli sem tekur til 

þess hve oft og hvernig umfjöllun hvort kyn um sig fær í texta bókanna. Greindar voru frásagnir, ljóð, 

kynningartextar og teikningar námsbókanna. Rannsóknin sýnir að verulega hallar á hlutdeild kvenna í 

námsefninu. Einungis fjórðungur nafngreindra persóna er kvenkyns, þær bera einnig skarðan hlut frá 

borði m.t.t. tíðni nafnbirtinga á blaðsíðum. Sé litið til hlutdeildar kynjanna varðandi fjölda aðalpersóna 

og hversu oft kvk.  og kk. persónur koma fram í frásögnum eru hlutföllin að jafnaði tveir karlar á móti 

einni konu. Rýni á inntaki efnisþátta leiðir í ljós að mikill munur er á samfélagslegri stöðu og hlutverkum 

þeirra kven- og karlkyns persóna sem fram koma. Rýni í orðræðu út frá gildi og tíðni þeirra lýsingarorða 

sem notuð eru um konur og karla sýnir að konunum er lýst út frá fegurð og viðmóti, klæðaburði, 

tilfinningalegu ástandi og heilsufari meðan körlum er lýst út frá stöðu þeirra í samfélaginu, greindarfari, 

frægð og frama. Kynjaslagsíða er því mjög áberandi og ekki sæmandi í námsefni sem ætlað er 

grunnskólanemendum. 

 

Vantar bara að þær þori að hætta sér í pulsupartíið: ríkjandi orðræður 

um keppnina Gettu betur  og kvenkyns keppendur hennar  
Inga Þóra Ingvarsdóttir, nemi MVS HÍ  og Annadís G. Rúdólfsdóttir, dósent MVS HÍ 

Lengi hefur verið rætt um það hversu fáar stúlkur taka þátt í spurningakeppni framhaldsskólanna, 

Gettu betur. Markmið eigindlegrar rannsóknar minnar er að greina orðræðurnar sem eru ríkjandi um 

keppnina og rannsaka hvernig kvenkyns keppendur staðsetja sig gagnvart þeim, í því augnamiði að 

varpa ljósi á ástæður þess að svo fáar stúlkur taka þátt í keppninni. Greind eru þrástef í þeim 

orðræðum sem eru ríkjandi um keppnina. Tilgangurinn er að varpa ljósi á hver reynsla stúlknanna sé 

af því að taka þátt í fyrirbæri þar sem piltar hafa ráðið ríkjum, og að fá hugmyndir um hvernig betur 

megi standa að því að hvetja stúlkur til þátttöku. Þá veitir þessi rannsókn ákveðið sjónarhorn á 

framhaldsskólann sem kynjaðan vettvang. Tekin voru rýnihópaviðtöl við fyrrverandi kvenkyns 

keppendur í Gettu betur og umfjöllun um Gettu betur í skólablöðum framhaldsskóla var greind. 



Niðurstöðurnar sýna að árangur Menntaskólans í Reykjavík í Gettu betur er þrástef sem litar aðrar 

orðræður. Annað þrástef snýst um keppendur sem gáfnaljós og hvernig þeir höndla þann stimpil.  

Einnig samsama kvenkyns keppendur sig ekki ríkjandi hugmyndum um kvenleika. Yfirbragð 

keppninnar sem og mótun kyngervis stúlkna gera þeim örðugt að sjá sinn stað innan hennar. 

K-204 

9:00 til 10:30 

Stjórnun og þjálfun  
Málstofustjóri: Steinunn Helga Lárusdóttir 

Samstarfsverkefni um innleiðingu á lærdómssamfélagi: Ávinningur í 

tveimur grunnskólum  
Maríanna Ragnarsdóttir, stjórnandi í grunnskóla og Rúnar Sigþórsson, prófessor HA  

Í erindinu verður sagt frá rannsókn sem beindist að ávinningi stjórnenda í tveimur grunnskólum á 

Akureyri af þátttöku í samstarfsverkefni miðstöðvar skólaþróunar við Háskólann á Akureyri og 

skóladeildar Akureyrar um innleiðingu lærdómssamfélags og hverju verkefnið hefur skilað inn til 

skólanna. Rannsóknin var meistaraverkefni höfundar. 

Meginspurningar rannsóknarinnar voru: Hvernig hafa stjórnendur í tveimur grunnskólum nýtt sér 

samstarfsverkefni miðstöðvar skólaþróunar við Háskólann á Akureyri og skóladeildar Akureyrar til 

eigin starfsþróunar við innleiðingu á lærdómssamfélagi? Hvernig hefur samstarf innan 

stjórnendateyma sömu grunnskóla eflt stjórnendur sem forystumenn í skóla- og starfsþróun í sínum 

skólum til að færa skólasamfélagið í átt að lærdómssamfélagi? Hvar eru skólarnir staddir í 

þróunarferlinu í átt til lærdómssamfélags? 

Rannsóknin var eigindleg tilviksrannsókn. Gagna var aflað með einstaklingsviðtölum, 

rýnihópsviðtölum, vettvangsathugunum og með greiningu skjala. Einnig var matstæki fyrir 

lærdómssamfélag lagt fyrir þátttakendur í rannsókninni. Í erindinu verður fjallað um hvernig 

þátttakan í samstarfsverkefninu nýttist stjórnendum og hvernig þeir nálguðust viðfangsefnið með 

ólíkum hætti en nýttu samt hugmyndafræði lærdómssamfélagsins.  

Niðurstöður rannsóknarinnar benda til þess að stjórnendur beggja skólanna hafi nýtt sér 

samstarfsverkefnið til eigin starfsþróunar, við innleiðingu á lærdómssamfélagi og í vinnu með 

starfsfólki við að efla skóla- og starfsþróun. Í niðurstöðum komu einkenni lærdómssamfélags fram þar 

sem áhersla var á dreifða forystu, gott skipulag um starfs- og skólaþróun ásamt skipulagi um 

starfsvenjur. 

Stuðningur við skólastjóra leik- og grunnskóla í námi og starfi 
Anna Þóra Baldursdóttir, lektor HA og Sigríður Margrét Sigurðardóttir, lektor HA 



Í erindinu er fjallað um stuðning í starfi við skólastjóra sem lokið hafa meistaranámi. Fjallað er um 

stuðning á meðan á námi stóð og eftir að því lauk, m.a. hvernig skólasamfélagið tekur á móti þeim að 

námi loknu, hvernig þeim tekst að koma hugmyndum sínum og nýlærðri vitneskju í framkvæmd. 

Viðtöl voru tekin við 14 skólastjóra sem lokið hafa námi í stjórnun skólastofnana við kennaradeild 

Háskólans á Akureyri. Það efni sem hér er reifað er hluti af stærri rannsókn. Niðurstöður sýna að 

stuðningur var með mjög mismunandi hætti. Velt er upp hugmyndum um nánara samstarf skóla, 

rekstraraðila skóla/sveitarfélaga og kennaramenntastofnana en erlendar rannsóknir sýna að virk og 

mikil samvinna þessarar aðila og þátttaka er liður í því að tryggja gæði náms á vettvangi og efla 

skólastarf. Reynt er að varpa ljósi á það hvernig stuðningi við skólastjóra er háttað og hvernig efla 

megi markvissa samvinnu háskóla og sveitarfélaga um starfsþróun skólastjóra og stuðning í starfi til 

þess að ná enn betri árangri í skólastarfi til framtíðar. 

Distributed leadership and middle leadership practice in schools 

Steinunn Helga Lárusdóttir, dósent MVS HÍ og  Eileen O´Connor, Trinity College, Dublin, Ireland 

This  presentation reports on a small-scale collaborative research on Middle Leadership in Iceland 

and Ireland. It explores the Middle Leadership (ML) role using the theoretical lens of Distributed 

Leadership (DL). The research situates the teacher at the core of DL and commences a discourse on 

how MLs perceive their leadership practice from a DL perspective. Using qualitative methodology, 

the investigation is based on semi-structured focus group interviews with 30 middle leaders across 

the range of schools in both education contexts. The findings indicate a disconnect between DL 

theory as outlined in the literature and ML practice as currently experienced in Ireland and Iceland. 

While a form of DL exists in both contexts, whereby tasks are delegated to the ML team, this is 

strictly at the gift of the principal. MLs in both contexts have experienced an increasing workload and 

tasks of a primarily managerial nature to the detriment of their role in contributing to the leadership 

of the school. This is a situation which is not likely to  harness ML´s capacity. The findings also signal a 

need for a proactive approach in School Leadership Preparation Programmes and in Initial Teacher 

Education to facilitate school leaders and teachers in understanding and adopting a distributed 

mindset. 

Þróun leiðsagnarmats: Hindranir og tækifæri í starfi eins 

kennarateymis á miðstigi grunnskóla  

Helga Rún Traustadóttir, stjórnandi í grunnskóla og Rúnar Sigþórsson, prófessor HA  

Kynntar verða niðurstöður starfendarannsóknar sem hafði það að markmiði að varpa ljósi á hvernig 

kennarar gera ákvæði aðalnámskrár um leiðsagnarmat að virkri námskrá. Rannsóknin fól í sér 

samstarf ráðgjafa og teymis kennara á miðstigi grunnskóla. Áhersla var lögð á að læra af ferlinu og að 

meta hvernig má styðja við kennara í þróun leiðsagnarmats. Til grundvallar rannsókninni lá 

námskrárþróunarlíkan Rogan og Grayson sem tekur til skilgreiningar á þróunarstarfi og stöðumats, 

getu skólans til að styðja við breytingarstarf, og ytri stuðnings og umhverfis í breytingarstarfi. Í 

erindinu verður athyglinni beint að líkaninu og gildi þess fyrir þróunarstarf í skólum.  

Niðurstöður sýndu að kennararnir þurftu stuðning við að skipuleggja kennslu með aukinni þátttöku 

og ábyrgð nemenda í námi og við að yfirfæra þekkingu á leiðsagnarmati á eigin náms- og 

kennsluaðstæður. Einnig kom í ljós að með því að skilgreina meginmarkmið og setja viðmið í 

samvinnu við nemendur varð námsferlið markvissara og nemendur áttu auðveldara með að ræða og 



meta nám sitt sjálfir. Þróunarlíkanið reyndist gagnlegt verkfæri en það leggur áherslu á að 

breytingarstarfið sé vel skilgreint og að tekið sé mið af hæfni og viðhorfum kennara í starfinu. Með 

því verða væntingar um árangur breytinga raunhæfari, vinnubrögðin markvissari og stuðningur við 

kennara miðaður við þarfir þeirra hverju sinni. 

10:45 til 12:15 

Stöðlun, lykilhæfni og samþætt menntun 
Málstofustjóri: Stefán Jökulsson 

Heimur mats, mælinga og stöðlunar 

Meyvant Þórólfsson, dósent MVS HÍ 

 

Sagan hefur kennt okkur að mat og mælingar í víðustu merkingu hafa ekki alltaf reynst eins auðveld 

og áreiðanleg viðfangsefni og sýnist. Þegar 19. öldin gekk í garð voru menningarsvæði veraldar eins 

og eyjar einangruð hvert frá öðru, á hverju þeirra aragrúi mælieininga sem tíðkaðist í viðskiptum 

manna á milli, flestar byggðar á misáreiðanlegum viðmiðum. Hið samræmda metrakerfi, „tugamálið“, 

breiddist hægt út og náði í raun ekki fótfestu hérlendis fyrr en á fyrri hluta 20. aldar, um það leyti sem 

Steingrímur Arason kom til Íslands úr námi vestanhafs með hugmyndir um nýjar prófaaðferðir í 

menntakerfinu. Runninn var upp tími stöðlunar og samræmingar við mat og mælingar á öllum 

sviðum, ekki einungis í viðskiptum heldur einnig í menntun þar sem lögmálum stærðfræðinnar um 

normaldreifingu var beitt við mælingar á vitrænum hæfileikum manna. Í þessu erindi er greint frá 

rannsókn á samræmdu námsmati nú á dögum, með hugtökin hæfniviðmið, matsviðmið og 

hæfnieinkunnir í bókstöfum að leiðarljósi, og það borið saman við tilraunir manna til samræmds 

mats, mælinga og stöðlunar á 20. öld. Niðurstöður benda til að sömu álitamálin endurtaki sig aftur og 

aftur, þ.e. hvað unnt reynist að mæla samræmt, með hvaða aðferðum og hvernig megi túlka 

niðurstöður með tilliti til réttmætis og áreiðanleika. 

Lyklar framtíðar. Hugmyndir um lykilhæfni í menntamálum í Evrópu 

og á Íslandi  
Gunnar E. Finnbogason, prófessor MVS HÍ  

Í þessu erindi verða teknar til umfjöllunar og greiningar hugmyndir og umræða um þekkingu sem átt 

hafa sér stað síðustu misserin í Evrópu, sérstaklega innan Evrópusambandinsins (ESB) og einnig innan 

Efnahags- og framfarastofnunar Evrópu (OECD), varðandi lykilhæfni (e. key competence) í 

menntamálum. Við þessa greiningu verður reynt að grafast fyrir um afstöðu þessara aðila til 

þekkingar og þekkingarhugtaksins. Sérstaklega verða skoðaðar og greindar tvær skýrslur: EUT 2006/ L 

394/10 Nyckelkompetenser för livslångt lärande (ESB) og The definition and selection of key 

competencies (OECD). Við greininguna verður kastljósinu beint að markmiðum menntunar, inntaki og 

hæfniviðmiðum (e. learning outcome). Síðan verður þessi þróun borin saman við nýjar 

menntapólitískar áherslur í Aðalnámskrá grunnskóla á Íslandi varðandi fimm lykilhæfnisþætti. Reynt 

verður að svara þeirri spurningu hvort lykilhæfnisþættir menntunar í íslensku námskránni eigi 

einhverja samsvörun í hugmyndum ESB og OECD um lykilhæfni menntunar. Af þessum samanburði 

má ráða að hæfnisþættirnir bæði hjá ESB og OECD og íslensku aðalnámskránni eru mjög svipaðir. Þeir 

eru að vísu mismikið útfærðir en áherslan er á sömu þætti. Þetta gefur ákveðnar vísbendingar um að 



hugmyndafræðin á bak við evrópsku skýrslunar hafi haft áhrif á það þegar lykilhæfnisþættir í íslensku 

aðalnámskránni voru samdir.                                                             

Samþætt menntun 

Stefán Jökulsson, lektor MVS HÍ  

Í skólum er oft lögð áhersla á tiltekna grunnþætti sem tengjast sjaldan þeim tilgangi sem ungt fólk vill 

finna fyrir í lífinu eða þeim gildum sem það vill byggja á. Ákveðin markmið eru í öndvegi en önnur 

liggja í láginni.  

Á þessum nótum hugsa þeir sem aðhyllast hugmyndir um samþætta menntun (e. integrative 

education) en hún varðar manneskjuna alla, hið innra líf hennar jafnt og hið ytra. Hún snýst um 

hugann, hjartað og sálina en ekki síst um samspil menntunar og andlegs lífs (e. spirituality).  

Samþætt menntun á sér langa sögu en undanfarinn áratug hafa hugmyndir um gildi hennar gengið í 

talsverða endurnýjun lífdaganna, einkum í Bandaríkjunum. Þar hefur orðið til samfélag fræðafólks í 

ýmsum greinum sem telur að haldgóð þekking verði til í líflegum dansi mismunandi fræðigreina, 

huglægni og hlutlægni, greinandi hugsunar og skapandi. Margt af þessu fólki telur þekkingu sína 

brotakennda og segist vera orðið leitt á því „að mála myndir eftir númerum“. Það vill losna úr viðjum 

viðtekinna hugmynda um rannsóknir og ræða áleitnar spurningar um inntak menntunar.   

Er samþætt menntun í þessum anda nauðsynleg nú á dögum? Hvernig má útfæra þær hugmyndir 

sem tengjast henni? Í erindinu verður fjallað um hugsanleg svör við þessum spurningum. 

13:15 til 14:45 

Rannsóknaraðferðir og brottfall 
Málstofustjóri: Eyrún María Rúnarsdóttir  

Tengslanet og brotthvarf  

Magnús Þór Torfason, lektor FVS HÍ og Margrét Sigrún Sigurðardóttir, lektor FVS HÍ 

Brottfall nemenda úr háskólanámi hefur verið rakið bæði til akademískra þátta og félagslegra þátta, 

svo sem hversu vel nemendur falla í hópinn. Hér eru tengslanet nemenda í háskólanámi til 

rannsóknar, sér í lagi hvort fylgni sé milli tiltekinna eiginleika tengslaneta annars vegar, og 

námsárangurs og brottfalls hins vegar. Markmið rannsóknarinnar er að skilja betur möguleg áhrif 

tengslaneta nemenda á brottfall úr námi. Gögnum um tengslanet nemenda var safnað kerfisbundið á 

rafrænan hátt frá nemendum í skyldunámskeiði á fyrsta ári við íslenskan háskóla og er það í fyrsta 

skipti sem gögnum á þessu formi hefur verið safnað um nemendur á Íslandi. Tölfræðileg greining 

gagnanna leiddi í ljós að jákvæð fylgni er milli fjölda tengsla sem nemendur hafa við aðra nemendur í 

námskeiðinu og þeirrar einkunnar sem nemendur fá. Brottfall úr námi minnkar einnig eftir því sem 

nemendur hafa stærra tengslanet, jafnvel að teknu tilliti til einkunnar. Þó er á því sú undantekning að 

tengsl við aðra nemendur sem hætta í námi auka líkurnar á brottfalli. Einnig kom í ljós að nemendur 

sem segjast hafa meiri metnað fyrir náminu eru ólíklegri til að hætta í námi, sem og að brottfall er 

meira meðal eldri nemenda en yngri nemenda. Niðurstöðurnar varpa ljósi á mikilvæga félagslega 

þætti sem tengjast brottfalli úr háskólanámi og kunna að nýtast við að skipuleggja uppbyggingu náms 

þannig að nemendur séu líklegri til að ljúka námi. 



Virk þátttaka nemenda í skólastarfi og sjálfstjórnun: gagnverkandi 

tengsl 
Kristján K. Stefánsson, doktorsnemi MVS og HVS HÍ og Steinunn Gestsdóttir, prófessor HVS HÍ  

Brottfall úr skóla er alvarlegt samfélagsvandamál sem á sér fjölbreyttar ástæður. Dæmigerðu 

brottfalli úr skóla hefur verið lýst sem endinum á löngu ferli þar sem nemandinn verður sífellt minna 

virkur þátttakandi í skólastarfinu (e. school engagement). Leiðir til að auka virka þátttöku nemenda 

eru því mikilvægt rannsóknarviðfangsefni. Ólíkar rannsóknir hafa sýnt að sjálfstjórnun (e. self-

regulation) spáir fyrir um, miðlar og er afleiðing virkrar þátttöku í skólastarfi. Þrátt fyrir aukna 

vitneskju um bæði hugtökin er enn óljóst hvort virk þátttaka leiði af sér sjálfstjórnun eða hvort 

sjálfstjórnun leiði af sér virka þátttöku þegar bæði hugtökin eru skoðuð yfir lengri tíma. Í rannsókninni 

sem hér er lýst var prófuð tilgáta um að sjálfstjórnun og virk þátttaka í skólastarfi á unglingastigi 

hefðu gagnverkandi (e. reciprocal) tengsl hvort við annað. Í rannsókninni var 561 nemanda (46% 

stelpur; meðalaldur við fyrstu gagnasöfnun 14 ár) fylgt eftir um 18 mánaða skeið og þeir beðnir um 

að svara spurningalista við upphaf og lok 9. og 10. bekkjar. Niðurstöður rannsóknarinnar gáfu til 

kynna gagnverkandi tengsl (β = 0,09-0,21) virkrar þátttöku í skólastarfi og sjálfstjórnunar. 

Niðurstöðurnar gefa tilefni til frekari rannsókna á mótun námsumhverfis sem leggur gagnkvæma 

áherslu á virka þátttöku nemenda í skólastarfi og sjálfstjórnun. 

Tengsl áhugahvatar við kennsluumhverfi og kennsluaðferðir  
Ásta B. Schram, lektor HVS HÍ   

Samkvæmt rannsóknum hafa ýmsir þættir í kennsluumhverfi nemenda áhrif á áhugahvöt. MUSIC-

módelið um áhugahvöt (The MUSIC Model of Motivation) var sett saman og þróað eftir ítarlega 

skoðun á kenningum og rannsóknum fræðimanna á áhugahvöt. Í örheitinu MUSIC stendur M fyrir 

eMpowerment (valdeflingu), U fyrir Usefulness (gagnsemi), S fyrir Success (góðan árangur), I fyrir 

Interest (áhuga), og C fyrir Caring (umhyggju). Fræðimenn benda á að ef þessir þættir einkenni 

kennsluumhverfið, þá verði áhugahvöt nemenda sterk og árangur góður. Þessa þætti er einfaldara að 

efla í tengslum við kennsluaðferðir eins og lausnaleitarnám, vendikennslu, og ýmiss konar hópastarf. 

Fjallað verður um þessi tengsl auk þess sem kynnt verður íslensk þýðing á spurningalista sem mælir 

áhugahvöt nemenda. Upprunalegi listinn var þýddur á íslensku með back-translation-aðferðinni og 

prófaður með þáttagreiningu (EFA og CFA). The Music Model of Academic Motivation Inventory 

(MMAMI-Icelandic) mælir þá fimm þætti MUSIC sem sýnt hefur verið fram á að auki áhugahvöt. Með 

því að nota spurningalistann, geta kennarar gert sér grein fyrir stöðu þessara þátta hjá sér og mótað 

kennsluhætti í samræmi við þá. Auk þess geta fræðimenn notað spurningalistann í rannsóknum 

sínum á áhugahvöt. Spurningalistinn ásamt leiðbeiningum verður fáanlegur fljótlega á heimasíðu 

fyrirlesara. 

Gagnsemi fjölþrepalíkana í rannsóknum á félagsheimi skólabarna  

Eyrún María Rúnarsdóttir, doktorsnemi MVS HÍ og Rúnar Vilhjálmsson, prófessor HVS HÍ  

Sú almenna tilhneiging okkar að sækjast í félagsskap þeirra sem eru okkur líkir á einhvern hátt er 

þekkt. Eins er þekkt að fólkið sem við umgöngumst hvað mest getur haft margvísleg áhrif á hegðun 

okkar, skoðanir og venjur, bæði til góðs og ills. Dæmi um þetta er námsáhugi barna sem getur þróast 

og breyst eftir því hver áhugi og metnaður vina og bekkjarfélaga er. Þegar rannsóknir miðast einungis 

við að útskýra tiltekna þætti hjá einstaklingum (s.s. námsárangur) út frá öðrum þáttum sem einnig 



liggja hjá einstaklingum (s.s. skuldbindingu til náms) er mögulegt að farið sé á mis við útskýringar sem 

tengjast því sem viðgengst í hópnum sem einstaklingarnir tilheyra. Fjölþrepagreining (e. multilevel 

modeling) er aðferð sem þróuð var til að taka tillit til hóp- eða stofnanabundinna áhrifaþátta við 

útskýringu á viðhorfum eða hegðun einstaklinga. Í erindinu verða hugmyndir að baki 

fjölþrepagreiningu útskýrðar, því lýst hvernig aðferðinni er beitt, og aðferðin borin saman við 

hefðbundna fjölbreytuaðhvarfsgreiningu. Tekin verða dæmi þar sem fjölþrepagreining getur gefið 

mikilvægar upplýsingar umfram greiningar sem fara fram á einu þrepi. Þá verður útlistað hvernig 

þessari aðferð verður beitt í doktorsverkefni fyrsta höfundar í umfjöllun um aðlögun barna af 

erlendum uppruna út frá fjölbreytileika í skólum.  

K-205 

9:00 til 10:30 

Tungumálakennsla og tungumálanám  
Málstofustjóri: Maria del Pilar Concheiro Coello 

Teaching Spanish to a group of school age children: could 

sustainability be instilled as an important value in such context? 

Bibiam M. Gonzalez Rodriguez, student MVS HÍ og Ólafur Páll Jónsson, professor MVS, HÍ 

This exploratory and action research examines how to incorporate sustainability education (SE) 

within the language teaching. The focus of the research was to introduce Sustainable development to 

a group of primary school children in a Spanish language summer course. As both their teacher and 

researcher, I aimed to find ways to encourage and engage the children in seeing sustainability as a 

life time value. Doing so, she focused not only on her own values, but she aimed to help the students 

develop a global citizenship perspective, which implies both collective responsibility and activism. 

The researcher has designed a teaching sequence based on Gardner´s Multiple Intelligence theory  

such  that learners can take  action in the world they live in and reflect on the outcomes. The main 

findings of the study suggest that as the researcher got truly involved and passionate for a topic, it 

was perceived by the children, allowing them to become also engaged in that topic. The study 

demonstrated that after-class-reflection allowed the teacher to search for changes that would be 

applicable to use in the classroom. The author claims that her role affected her performance, and her 

values were transferable to the children.  

Social networks in the foreign language classroom  

María del Pilar Concheiro Coello, aðjúnkt HUG HÍ og Francisco Herrera, professor Nebrija University 

in Madrid 

Although the application of Social Media in the classroom has grown tremendously and has 

established itself in recent years, their effective integration into the language classroom is still a 

challenge. In addition, there are few empirical studies analyzing its positive effects on the process of 

learning a language. 



The main objective of this presentation is to submit relevant research data that was collected during 

the fall semester of 2014 to analyze the application and use of Facebook as a digital ecosystem that 

allows students to generate content, collaborate and interact beyond the physical space of the class. 

This research aimed to verify whether the use of this network as a teaching tool for a semester would 

be motivating for students and therefore would impact beneficially on their communicative 

competence. Specifically, the study was responsible for analyzing whether reading comprehension 

and writing skills of students improved through the use of Facebook. Two control groups and two 

experimental groups belonging to three secondary schools in Reykjavík participated in the study. 

From the pedagogical perspective, the potential of Social Media in the classroom as an example of a 

digital ecosystem that encourages interaction and collaboration, helps to generate content and 

develop intercultural competence of the students, will be analyzed. This paper will also reflect on the 

role of teachers and the didactic implications of the application of a social network in the language 

classroom. 

10:45 til 12:15 

 

Heilsueflandi skólar í Heilsueflandi samfélagi 
Málstofustjóri: Ingibjörg Guðmundsdóttir 

Sveitarfélög, leik-, grunn- og framhaldsskólar geta sótt um þátttöku í heilsueflandi verkefnum á 

vegum Embættis landlæknis. Heilsueflandi samfélag, Heilsueflandi framhaldsskóli, Heilsueflandi 

grunnskóli og Heilsueflandi leikskóli eru nálganir þar sem skólar og samfélög fá stuðning, fræðslu og 

verkfæri til að innleiða og vinna markvisst að heilsueflingu. Heilsueflingarstarfið felur í sér að hafa 

áhrif á hugarfar til jákvæðra breytinga og gera holla og góða valið sem auðveldast fyrir alla undir 

yfirskriftinni Vellíðan fyrir alla.  

Kynntar verða nálganir heilsueflandi skóla og samfélaga og þau verkfæri sem Embætti landlæknis 

hefur upp á að bjóða til að auðvelda þátttakendum vinnuna.  

Heilsueflandi samfélag 

Jenný Ingudóttir, verkefnastjóri Embætti landlæknis 

Heilsueflandi samfélag er hugsað sem regnhlíf fyrir það heilsueflingarstarf sem fram fer í 

sveitarfélaginu eða samfélaginu. Mikilvægt er að samfélagið eigi í víðtæku samstarfi við alla 

lykilhagsmunaaðila í samfélaginu, þar á meðal skólana. Leik- og grunnskólar eru reknir af 

sveitarfélaginu og því mikilvægt að sveitarfélagið veiti þessum skólastigum stuðning í því að innleiða 

þann þátt aðalnámskrár sem fjallar um heilbrigði og velferð með þróun heilsueflingarstarfs. Embætti 

landlæknis horfir til íslenskra rannsókna og tölfræði í þessari vinnu og hefur birt lýðheilsuvísa til að 

auðvelda samfélögum að greina styrkleika sína og áskoranir.   

Heilsueflandi skólar  

Ingibjörg Guðmundsdóttir, verkefnastjóri Embætti landlæknis 

Leik- og grunnskólar geta sótt um þátttöku í Heilsueflandi leik- og grunnskólum burtséð frá því hvort 

sveitarfélagið tekur þátt í Heilsueflandi samfélagi. Skólar sem sækja um þátttöku fá stuðning, fræðslu 

og verkfæri frá Embætti landlæknis til að móta heilsustefnu og aðgerðaráætlun. Þetta er 



langtímaáætlun en ekki átaksverkefni og því er lagt upp með að skólar taki sér góðan tíma í 

undirbúning og stöðumat áður en farið er í aðgerðir. Heilsueflandi skólanálgunin er m.a. byggð á 

rannsóknargögnum frá Schools for Health in Europe og Alþjóðaheilbrigðismálastofnuninni. Allir 

framhaldsskólar eru þátttakendur og um helmingur grunnskóla en leikskólar munu geta sótt um 

þátttöku frá hausti 2016.  

Verkfæri fyrir heilsueflandi nálganir – heilsueflandi.is 
Gígja Gunnarsdóttir, verkefnisstjóri Embætti landlæknis 

Vefsvæðið heilsueflandi.is er skráningar- og vinnusvæði fyrir þá sem taka þátt í Heilsueflandi leik-, 

grunn- og framhaldsskóla og samfélagi. Vefsvæðinu er ætlað að vera gagnvirkt svæði, auk þess að 

geyma gögn þeirra skóla og samfélaga sem eru þátttakendur. Skólar og samfélög vinna heilsustefnu 

og aðgerðaráætlun á vefsvæðinu, fylla inn í gátlista og fylgjast með lykilmælikvörðum sem hafa verið 

settir inn. Gagnvirknin felst í því að geta fylgst með útkomu um stöðu og sjá framþróun í starfinu, 

m.a. með skýrslum sem verða keyrðar einu sinni á ári út úr kerfinu. Mælikvarðar verða að miklu leyti 

byggðir á lýðheilsuvísum þar sem fram koma t.d. gögn úr Heilsu og líðan, frá Rannsóknum & 

greiningu og HBSC-rannsóknum Háskólans á Akureyri. Mælikvarðar fyrir yngri börn eru í þróun og 

munu til að byrja með byggja að miklu leyti á gögnum frá sveitarfélögum og leikskólunum sjálfum. 

Jákvæð menntun sem skólastefna? 
Bryndís Jóna Jónsdóttir, verkefnisstjóri og kennari, Magnús Þorkelsson, stjórnandi við framhaldsskóla, 

Sigríður Ragna Birgisdóttir, aðstoðarskólameistari og  Erla Sigríður Ragnarsdóttir, sviðsstjóri og 

kennari 

Frá því verkefnið um Heilsueflandi framhaldsskóla (HEF) hófst haustið 2009, hefur umræðan um það 

og þróun þess tekið nokkrum breytingum. Fyrst um sinn var aðallega rætt um það verkefni og hvernig 

það ætti að þróast en síðar hafa bæst við nýjar áherslur.  

Þannig kom upp umræða um núvitund og nokkur áhersla lögð á að móta hana og nota. Síðan bættust 

við hugmyndir um Positive Education, jákvæða menntun, um Mindset-hugmyndir Carol Dweck og 

fleira þessu tengt.  Frá því að skoða hvernig menn koma HEF inn í námsgreinar er nú verið að móta 

námsgreinar að hætti jákvæðrar menntunar, viðhorfa og þjálfunar heilans.  

Í erindinu verður þessi þróun stuttlega rakin en aðaláherslan lögð á að skoða hvernig skólastarfið 

hefur mótað og mótast af ofangreindri þróun og þá sýn sem að baki býr. Verkefnið er 

samvinnuverkefni starfsmanna skólans sem hafa komið að mótun þess á ýmsum stigum.  

13:15 til 14:45 

Heilsa og fæðuval 
Málstofustjóri: Steingerður Ólafsdóttir 



Rannsóknir á mataræði barna með ADHD 

Bryndís Eva Birgisdóttir, prófessor HVS HÍ, Ólöf Guðný Gestsdóttir, lektor HVS HÍ, Elínborg 

Hilmarsdóttir,  næringarfræðingur, Freydís Hjálmarsdóttir, næringarfræðingur, Ingibjörg Karlsdóttir, 

BUGL LSP og Bertrand Lauth, BUGL LSP 

Athyglisbrestur með ofvirkni (ADHD) er röskun á taugaþroska sem lýsir sér með erfiðleikum við 

einbeitingu, ofvirkni og hvatvísi. ADHD er ein algengasta hegðunarröskun barna og unglinga. Mataræði 

getur ekki læknað ADHD frekar en önnur meðferðarúrræði, en rannsóknir benda til þess að fæðuval 

geti haft áhrif á einkenni ADHD, hegðun og líðan. Fjölbreyttur og næringarríkur matur í samræmi við 

opinberar ráðleggingar um mataræði og reglulegir matmálstímar stuðla að góðu næringarástandi sem 

er mikilvægt fyrir vöxt og þroska og vellíðan allra barna. Rannsóknir sýna að næringarríkt mataræði 

getur haft jákvæð áhrif á einkenni ADHD hjá börnum. Hjá sumum börnum virðist draga úr einkennum 

ADHD við fábreytt fæði, þá er matur sem inniheldur algengustu ofnæmis- og óþolsvalda útilokaður. 

Mataræðismeðferð við ADHD er í dag ekki ráðlögð nema þegar grunur er um óþol og ætti þá að vera í 

samráði við klíníska næringarfræðinga og aðra fagaðila.  

Í erindinu verður farið yfir fyrstu niðurstöður íhlutandi forrannsóknar á mataræði barna með ADHD á 

Íslandi þar sem skoðuð var meðferðarheldni og áhrif af bæði fjölbreyttu og fábreyttu fæði. Rannsóknin 

var unnin í samvinnu við BUGL og Rannsóknastofu í næringarfræði við Háskóla Íslands og Landspítala. 

Það er mikilvægt fyrir kennara að þekkja mikilvægi mataræðis fyrir þennan hóp. 

Tengsl skólamáltíða við hugræna virkni 
Anna Sigríður Ólafsdóttir, prófessor MVS HÍ, Ingibjörg Gunnarsdóttir, prófessor HVS HÍ og 

þátttakendur í ProMeal-studygroup 

Ein helstu rök sem nefnd hafa verið fyrir gildi skólamáltíða eru möguleg áhrif þeirra á hugræna virkni 

og námsárangur. Það er vel þekkt að mannsheilinn er háður glúkósa sem helstu uppsprettu orku og 

rannsóknir sýna að heilinn getur verið næmur fyrir breytileika í framboði glúkósa. Þetta gefur ástæðu 

til að kanna hvort og á hvaða hátt matur á skólatíma getur haft áhrif á hugræna virkni. Um er að ræða 

hluta af rannsókninni Skólamáltíðir á Norðurlöndum (ProMeal). 

Hugræn virkni var athuguð með þremur prófum; Co-span, Stroop og IVA+ plus. Fyrri tvö prófin voru 

lögð fyrir alla þátttakendur (11 ára grunnskólanemendur frá Finnlandi, Íslandi, Noregi og Svíþjóð; n = 

837) að morgni dags en síðastnefnda prófið um tveimur tímum eftir hádegisverð hjá hluta úrtaks (n = 

214), alls þrisvar sinnum fyrir hvern þátttakanda. Prófin voru borin saman við skólamáltíðir nemenda, 

félagslega þætti og aðrar bakgrunnsbreytur. 

Fyrstu niðurstöður benda til að félagslegir þættir og þá sérstaklega heimilishagir tengist hugrænni 

virkni þátttakenda og breytileiki milli landa er mikill. Skólamáltíðin er jafnframt áhrifaþáttur en samspil 

við aðra þætti er flókið, þar á meðal hreyfingu og svefn sem einnig hafa áhrif á orkuþörf. Niðurstöður 

rannsóknarinnar munu varpa ljósi á vægi orkuinnihalds sem og gæða skólamáltíða fyrir hugræna virkni. 



Matarvenjur og matvendni barna með offitu 
Gunnhildur Gunnarsdóttir, sálfræðingur, Urður Njarðvík, dósent HVS HÍ, Berglind Brynjólfsdóttir, 

Barnaspítala Hringsins og Anna Sigríður Ólafsdóttir, prófessor MVS HÍ 

Fæðuuppeldi foreldra er talið hafa mikil áhrif á fæðumynstur, fæðuval og þyngd barna. Matvendni 

barna getur líkt og offita valdið talsverðum vanda í fjölskyldum og í sumum tilvikum haft bein áhrif á 

hegðun barna og foreldra þeirra. Markmið þessarar rannsóknar var að kanna matarvenjur og 

matvendni í úrtaki barna með offitu og skoða sameiginleg einkenni þessara barna.  

Þátttakendur voru 107 börn með offitu sem höfðu komið í meðferð við offitu í Heilsuskóla Barnaspítala 

Hringsins á árunum 2007–2015. Þýddur og staðfærður spurningalisti var lagður fyrir foreldra um 

matarvenjur og matvendni barnanna. Niðurstöður voru bornar saman við upplýsingar úr gagnagrunni 

Heilsuskólans, þar á meðal ýmsar greiningar. 

Algengi matvendni var 31% út frá skilgreiningu rannsakenda. Út frá einfaldri staðhæfingu um hvort 

barn væri matvant töldu hins vegar 39% foreldra að svo væri. Borin voru kennsl á ýmsa sameiginlega 

þætti í matarmynstri matvandra barna auk þess sem börn með hegðunarvanda, kvíðaröskun eða 

námserfiðleika voru meira matvönd en önnur börn.  

Ekki er nóg að spyrja foreldra um matvendni þar sem slíkur vandi kann að vera ofmetinn hjá foreldrum 

samanborið við spurningalista um matvendni. Mikilvægt er að finna leiðir til að vinna á matvendni í 

meðferð barna með offitu þar sem það hefur áhrif á fæðuval. 

Sálfræðilegar ástæður matarsóunar á heimilum 
Sólrún Sigurðardóttir, meistaranemi Umhverfis- og auðlindafræði HÍ og Ragna B. Garðarsdóttir, 

dósent HVS HÍ 

Matarsóun er alþjóðlegt vandamál og áætlað er að um þriðjungur af allri fæðuframleiðslu í heiminum 

fari til spillis. Rannsóknir hafa sýnt að á Vesturlöndum þar sem tekjur eru háar eða meðalháar er 

matarsóun mun meiri á neyslustigi en í fátækum löndum og því mikilvægt að rannsaka matarsóun 

inni á heimilum. 

Sálfræði á augljóst erindi í stefnumótun sem hefur það að markmiði að bæta umhverfið og móta 

hegðun fólks og þau áhrif sem maðurinn hefur á umhverfi sitt enda eiga mörg vandamál sem ógna 

sjálfbærni í heiminum beinar rætur að rekja til hegðunar manna. Meginmarkmið rannsóknarinnar er 

að bera saman forspárgildi tveggja sálfræðilegra kenninga sem báðar hafa verið notaðar til að skýra 

umhverfishegðun og var spurningakönnun send á handahófskennt úrtak 1000 Íslendinga. 

Í erindinu verða helstu niðurstöður kynntar, en þær hafa fræðilegan og hagnýtan ávinning. 

Ávinningur af minnkaðri matarsóun er sýnilegur á öllum sviðum sjálfbærrar þróunar. Fræðilegur 

ávinningur felur í sér aukinn skilning á því hvaða sálfræðilegu þættir spá fyrir um matarsóun á 

heimilum en slík þekking er nauðsynleg til að hanna inngrip gegn hegðuninni. Nánast engar 

rannsóknir hafa verið gerðar á efninu og því munu niðurstöðurnar veita dýpri skilning á þeim þáttum 

sem liggja að baki matarsóun. 



15:00 til 16:30 

Heilsa og fæðuval  
Málstofustjóri: Anna Sigríður Ólafsdóttir 

Upplifun, hugmyndir og túlkun barna á skólamáltíðum 
Steingerður Ólafsdóttir, lektor MVS HÍ, Anna Sigríður Ólafsdóttir, prófessor MVS HÍ og Ingibjörg 

Gunnarsdóttir, prófessor HVS HÍ, auk ProMeal-study group 

Innan skólakerfisins er gott tækifæri til bættrar lýðheilsu, m.a. með skólamötuneytum og aðstæðum 

tengdum skólamáltíðum. Markmiðið með þessari rannsókn var að kanna upplifun, hugmyndir og 

túlkun barna á skólamáltíðum og aðstæðum þeim tengdum í gegnum sögur sem þau skrifuðu innan 

ákveðins ramma. 

Rannsókninni Skólamáltið́ir á Norðurlöndum (ProMeal) er ætlað að kanna stöðu skólamaĺtið́a a ́

Iślandi, í Sviþ́jóð, Finnlandi og Noregi. Sá hluti sem hér er kynntur er einungis úr íslensku gögnunum. 

Gögnum var safnað veturinn 2013–2014 í sex skólum á höfuðborgarsvæðinu og skrifuðu 203 börn 

(10–11 ára) svokallaðar upplifunarsögur (e. empathy-based stories). Sögunum var ætlað að veita 

innsýn í upplifun barna af skólamáltíðum og voru innan ákveðins ramma. Nemendur skrifuðu stutta 

sögu þar sem þeir áttu að ímynda sér að skólahádegisverðinum væri nýlokið og að það hefði verið 

annaðhvort jákvæð eða neikvæð upplifun. Þátttakendum var skipt af handahófi og skrifuðu 

annaðhvort jákvæða eða neikvæða sögu. 

Fyrstu niðurstöður verða kynntar í haust og er þess vænst að þær veiti innsýn í upplifun barna sem 

eru notendur skólamötuneyta og munu niðurstöðurnar geta nýst skólastjórnendum og öðrum er 

koma að skipulagi skólamáltíða á Íslandi. Um nýstárlega aðferð í rannsóknum á högum barna er að 

ræða og verður rætt um kosti hennar og galla. 

Orka í skólamáltíðum og nesti skólabarna á Norðurlöndum 
Ragnheiður Júníusdóttir, aðjúnkt og doktorsnemi MVS HÍ. Leiðbeinendur: Ingibjörg Gunnarsdóttir, 

prófessor HVS HÍ og Anna Sigríður Ólafsdóttir, prófessor MVS HÍ. Aðrir meðhöfundar: ProMeal-

studygroup 

Rannsókninni Skólamáltíðir á Norðurlöndum (ProMeal) er ætlað að rannsaka fjölþætt áhrif 

skólamáltíða og nestis í Finnlandi, á Íslandi, í Noregi og Svíþjóð. Skóladagur barna er oft á tíðum 

langur og mikilvægt er að skólamáltíðir veiti næga orku til að takast á við daginn. Ekki hefur áður 

verið gerður samanburður á því hvað börn borða í skólanum í þessum fjórum löndum.   

Samkvæmt núgildandi ráðleggingum ætti hádegismatur ásamt morgunnesti að veita um það bil 

þriðjung af daglegri meðalorkuþörf. Hæfilegt er að hádegismatur veiti 500-600 kcal/dag og aldrei 

minna en 400 kcal miðað við minnsta skammt. Meðalorkuþörf 11 ára barns er áætluð 2000 kcal/dag 

miðað við kyn, líkamsþunga og mismunandi hreyfingu.  

Farið var í 30 grunnskóla, níu í Finnlandi, sex á Íslandi, sex í Noregi og níu í Svíþjóð. Teknar voru 

ljósmyndir af tæplega 4000 skólamáltíðum (Finnland, Ísland, Svíþjóð) og nesti (Noregur) 11 ára 



skólabarna (n = 837). Orkuinntaka var mismikil milli landa. Að meðaltali borðuðu finnsk skólabörn 

minnst, eða 269 kcal (SD±108), en norsk börn sem tóku með sér nesti að heiman borðuðu mest, eða 

410 kcal (SD±128). Síðari niðurstöður munu varpa ljósi á gæði máltíðanna burtséð frá orkuinnihaldi 

þeirra og hvort veiti betri næringu; nesti að heiman eða skipulagðar skólamáltíðir.  

Hvers vegna hafa læknar áhuga á feitu fólki?  

Ástríður Stefánsdóttir, dósent MVS HÍ  

Þó Alþjóðaheilbrigðismálastofnunin hafi lýst því yfir að offita sé meðal alvarlegustu 

heilbrigðisvandamála sem mannkynið glími nú við er ekki augljóst að nálgun læknisfræðinnar sé til 

hagsbóta fyrir feitt fólk. Faraldursfræðilegar rannsóknir og langtímarannsóknir sýna að 

læknismeðferð á offitu hefur ekki skilað árangri. Eftir að læknar fóru að sýna feitu fólki áhuga hefur 

tíðni offitu farið vaxandi. Í þessu erindi mun ég ræða sjúkdómsvæðingu offitu og varpa ljósi á þau 

félagslegu öfl sem gætu útskýrt hvers vegna offita er í síauknum mæli viðfang lækna. Ég mun byggja á 

greiningu Sadlers og félaga þar sem fjallað er um þau gildi og þau samfélagslegu öfl sem höfundar 

telja að drífi áfram sjúkdómsvæðingu í samfélaginu. Með því að nýta greiningu þeirra og beita henni á 

offituumræðuna má varpa ljósi á hvað hafi áhrif á sjúkdómsvæðingu offitunnar. Ein mikilvæg ástæða 

þess að rétt er að spyrna fótum að einhverju leyti við þessari þróun er að feitt fólk býr við kúgun í 

dag. Með því að sjúkdómsvæða jaðarsettan hóp má gera ráð fyrir því að staða hópsins versni enn 

meira. Læknar gætu því valdið feitu fólki auknum skaða með athygli sinni. Þessari fullyrðingu er 

varpað fram í ljósi þess hve ágóði feitra af afskiptum lækna á síðustu áratugum hefur verið óljós. 

Vegna þessa þurfa læknar að endurskoða hlutverk sitt og stöðu þegar þeir nálgast og fjalla um það 

sem ýmist hefur verið kallað „offitufaraldurinn“ eða „mesta heilsufarsógn samtímans“.  

K-206 

9:00 til 10:30 

Kennslumiðstöð Háskóla Íslands – Kennsluþróun á háskólastigi 
Málstofustjóri: Guðrún Geirsdóttir 

„Maður er svolítið á þunnum ís“ – Háskólakennarar á framandi slóð í 

rannsóknum 
Anna Ólafsdóttir, dósent HA og Guðrún Geirsdóttir, dósent MVS HÍ og deildarstjóri 

Kennslumiðstöðvar HÍ 

 

Á Menntavísindasviði HÍ er boðið upp á 30 eininga diplómanám í háskólakennslufræðum og er það 

ætlað starfandi háskólakennurum. Í síðasta námskeiði námsleiðarinnar vinna þátttakendur rannsókn á 

kennslu innan eigin fræðasviðs. Markmiðið er að efla kennslufræðilegar rannsóknir og fræðilega nálgun 

í háskólakennslu og er í því efni byggt á hugmyndum um fræðimennsku í námi og kennslu (e. 

Scholarship of Teaching and Learning). Innan háskólakennslufræða eru skiptar skoðanir á framlagi 

háskólakennara ólíkra fræðigreina til menntavísinda. Sumir fræðimenn telja slíkar rannsóknir 

mikilvægt framlag til bættra kennsluhátta innan háskóla og jafnvel uppsprettu nýrra hugmynda og 



aðferða, meðan aðrir benda á að slíkar rannsóknir geti ógnað gæðum menntarannsókna sökum þess 

að rannsakendur hafi ekki næga bakgrunnsþekkingu í menntunarfræðum.   

Þátttakendur í diplómanáminu eru allir reyndir rannsakendur á sínum fræðasviðum en menntavísindi 

og menntarannsóknir eru þeim flestum framandi slóð. Því hefur það reynst þeim bæði fræðileg og 

aðferðafræðileg áskorun að fóta sig í slíkum rannsóknum.  

Höfundar vinna að rannsókn á diplómanáminu í háskólakennslufræðum. Meðal spurninga sem leitað 

er svara við er hvaða áskoranir mæti þátttakendum þegar þeir takast á hendur kennslufræðilegar 

rannsóknir. Gagna er aflað með rýnihópaviðtölum og ígrundunarskrifum þátttakenda tengdum 

náminu. Rannsókninni er ekki lokið en í erindinu verða fyrstu niðurstöður ræddar í ljósi ofangreindra 

álitamála. 

Hvaða áhrif telja þátttakendur í háskólakennslufræðum að námið hafi 

á starfsþróun þeirra á sviði kennslu? 
Ása Björk Stefánsdóttir, verkefnastjóri Kennslumiðstöð HÍ 

Diplómanám í háskólakennslufræðum er 30 eininga nám á framhaldsstigi, kennt á Menntavísindasviði 

en skipulagt og framkvæmt af Kennslumiðstöð Háskóla Íslands. Námið var sett á laggirnar árið 2010 

og er ætlað starfandi háskólakennurum. Vorið 2016 hafa 93 háskólakennarar lokið fyrsta námskeiði 

námsleiðar og 36 útskrifast með diplóma. 

Markmið rannsóknar var að kanna hvaða áhrif námið hefur á þátttakendur að því loknu út frá 

sjónarhorni fræðimennsku í kennslu (e. scholarship of teaching). Rannsóknaraðferðin var blönduð 

aðferð þar sem stuðst var við megindlegar og eigindlegar aðferðir. Sniðið var skýrandi raðsnið (e. 

explanatory sequental design). Megindlegra gagna var safnað í formi netkönnunar og henni fylgt eftir 

með rýnihópaviðtali við 5 útskrifaða þátttakendur í náminu sem gaf gleggri mynd af viðhorfum 

kennara. 

Niðurstöður sýndu að þátttakendur eru almennt ánægðir með námið. Þeir telja námið veita bæði 

hagnýta og fræðilega undirstöðu fyrir kennslu og hafa haft áhrif á hugmyndir þeirra og kennsluhætti. 

Þeir telja sig betur í stakk búna til að taka þátt í kennslufræðilegri umræðu og vinnu við kennsluþróun 

á sínu fræðasviði. Þó er ekki leitað mikið til þeirra af stjórnendum og yfirmönnum. Þá hamli 

tímaskortur þróunarstarfi í kennslu sem þeir telja sig annars hafa forsendur til að vinna. 

Viðhorf kennara og nemenda í almennri bókmenntafræði til náms og 

kennslu 
Ásthildur Helen Gestsdóttir, stundakennari HVS HÍ  

Í erindinu verður greint frá niðurstöðum rannsóknar sem gerð var á vormisseri 2016 á viðhorfum 

kennara og nemenda til náms í almennri bókmenntafræði við Háskóla Íslands. Leitast var við að 

athuga hvernig kennarar greinarinnar líta á starf sitt og hlutverk sem kennarar og hvernig nemendur 

upplifa kennsluna. Tekin voru hálf-opin viðtöl við kennara og rýnihópaviðtal við nemendur, 

niðurstöðurnar bornar saman og athugað hvort og þá að hvaða marki kennarar og nemendur deili 

sameiginlegri sýn á námið. Í rannsókninni var tekið mið af rannsóknum Önnu Ólafsdóttur á viðhorfum 



kennara við Háskóla Íslands til góðrar háskólakennslu og Bryndísar Jónsdóttur á hugmyndum 

nemenda Háskóla Íslands um góða háskólakennslu og athugað hvort viðhorf kennara og nemenda í 

bókmenntafræðinni séu samhljóma niðurstöðum ofangreindra rannsókna. Niðurstöðurnar sýna að 

kennarar gera ráð fyrir áhuga og þátttöku nemenda í kennslu og að nemendur hafi áhuga á náminu. 

Áhuginn sameinar kennara og nemendur og er drifkraftur kennslunnar. Rannsóknir sem þessi henta 

vel til mats á gæðum háskólakennslu þar sem fram koma sjónarmið kennara og nemenda innan sömu 

fræðigreinar. Sambærileg rannsókn hefur ekki verið gerð á skólastarfi íslenskra háskóla og sýna 

niðurstöðurnar fram á aðkallandi þörf á frekari rannsóknum til að tryggja gæðakennslu við Háskóla 

Íslands. 

Vinnuálag í háskólanámi 
Edda R.H. Waage, lektor VoN HÍ 

Vinnuálag nemenda er einn af þeim þáttum sem Bologna-ferlið miðar við í samræmingu háskólanáms 

innan hins evrópska menntasvæðis. Gert er ráð fyrir að ákveðinn fjöldi vinnustunda nemenda í 

námskeiði liggi til grundvallar hverri ECTS-einingu. Vinnuálag er þó flóknara fyrirbæri en svo að það 

verði metið í vinnustundum einum saman, því upplifun af vinnuálagi endurspeglar líka huglægt mat á 

ýmsum þáttum í námsumhverfinu. Í erindinu verða kynntar niðurstöður starfendarannsóknar þar 

sem vinnuálag nemenda í námskeiðinu Kannanir, viðtöl og vettvangsathuganir, 

aðferðafræðinámskeiði sem kennt er við námsbraut í land- og ferðamálafræði við Háskóla Íslands, var 

tekið til ítarlegrar skoðunar. Beitt var blandaðir aðferð, annars vegar til að mæla vinnuframlag 

nemenda og hins vegar til að skilja upplifun nemenda af vinnuálaginu. Niðurstöður rannsóknarinnar 

verða kynntar og fjallað um þýðingu þeirra fyrir kennsluþróun innan háskóla.  

10:45 til 12:15 

Kennslumiðstöð Háskóla Íslands – Kennsluþróun á háskólastigi 
Málstofustjóri: Guðrún Geirsdóttir 

Þróun aðgerðaráætlunar um gæðamat og gæðastjórnun í 

jarðvísindadeild HÍ 
Guðfinna Aðalgeirsdóttir, dósent VoN HÍ 

Í háskólanámi eru væntingar um gæði kennslu og náms miklar en kennarar eru oft einangraðir í starfi 

sínu. Til að auka gæði kennslu og náms er mikilvægt að kennarar hafi bakland fyrir ákvarðanir sem 

þarf að taka varðandi kennslu. Þörf er á að skapa hvetjandi umhverfi til starfsþróunar fyrir kennara og 

aðstæður til samræðna um kennslumál svo og að innleiða gæðaviðmið í  námskeiðum og 

námsleiðum. Í þessu verkefni eru áhrif þess að innleiða vettvang til umræðu um kennslu könnuð með 

viðtölum við kennara tveggja deilda Háskóla Íslands sem haft hafa forystu um innleiðingu 

kennslumálafunda. Í báðum deildum hafa kennslufundirnar skapað umræðuvettvang til að ræða 

kennslumál og haft áhrif á gæði kennslu. Kennslufundir hafa jafnframt skapað tengsl við 

Kennslumiðstöð Háskóla Íslands. Verkefnið er hluti af stærra þróunarverkefni þar sem skoðað er 

hvernig nýta má niðurstöður formlegs gæðamats í háskólum til kennsluþróunar innan deildar.  Með 

því að nota verðleikagreiningu (e. appreciative inquiry) er gögnum um viðhorf kennara til gæðastarfs í 

jarðvísindadeild Háskóla Íslands safnað og þau notuð til að þróa aðgerðaráætlun um frekari þróun 



kennslu. Í rannsókninni verður stuðst við fjögur þrep verðleikagreiningar þar sem þátttakendur 

ígrunda sameiginlega núverandi stöðu kennslu, velta fyrir sér sameiginlegri framtíðarsýn, vinna að 

aðgerðaráætlun og sinna kennsluþróun í samræmi við niðurstöður.  

Fræðasvið í mótun: Tilurð og þróun námskrár í ferðamálafræði við 

Háskóla Íslands 

Gunnar Þór Jóhannesson, dósent VoN HÍ  

 

Ferðamálafræði er ungt fræðisvið á alþjóðlegum vettvangi. Nám til BS-gráðu í ferðamálafræði hefur 

verið í boði við Háskóla Íslands frá árinu 2001. Á þeim tíma hefur námskrá námsleiðarinnar verið í 

mótun um leið og fræðasvið ferðamála hefur verið að vinna sér sess í samfélaginu og innan 

akademíunnar. Erindið byggir á rannsókn á tilurð og mótun námskrár í ferðamálafræði við HÍ sem 

höfundur vinnur nú að. Þar er lögð áhersla á að 1) lýsa þróun ferðamálafræði sem námsleiðar og 

hvernig hún hefur unnið sér sess innan háskólasamfélagsins, 2) að greina undirliggjandi gildi sem mótað 

hafa námskrána og 3) að grafast fyrir um starfskenningar akademískra starfsmanna námsleiðarinnar, 

þ.e. hugmyndir þeirra um hlutverk og markmið náms í ferðamálafræði. Rannsóknin byggir á 

eigindlegum aðferðum. Gagna er aflað með hálfstöðluðum viðtölum og rýni fyrirliggjandi gagna. Í 

erindinu verður gerð grein fyrir fyrstu niðurstöðum rannsóknarinnar. Niðurstöður draga það fram að 

ferðamálafræði hefur að mörgu leyti átt erfitt uppdráttar í stigveldi háskólasamfélagsins. 

Grundvallarþættir námskrár í ferðamálafræði eru nokkuð skýrir þar sem leitast er við að tvinna saman 

hagnýta og fræðilega þætti í samhengi náttúru og umhverfis, menningar og viðskipta. Á sama tíma er 

námskrárvinna dreifð og háð áhuga og hæfni þeirra starfsmanna sem vinna við námsleiðina á hverjum 

tíma. Niðurstöður skerpa skilning og meðvitund á gildum og því félagslega samhengi sem hefur mótað 

greinina og geta eflt samtal ólíkra hagsmunaaðila um hlutverk háskólanáms í ferðamálafræði við 

Háskóla Íslands. 

Þróun og endurskoðun námskrár í táknmálsfræði og táknmálstúlkun  
Rannveig Sverrisdóttir, lektor HUG HÍ 

Markmið með þróunarverkefninu er að endurskoða og þróa námskrá námsleiðarinnar táknmálsfræði 

og táknmálstúlkun. Spurt er hvernig námsleiðin geti betur svarað þörfum vettvangsins og um leið 

staðið vörð um þau gæði og kröfur sem gerðar eru til háskólamenntunar. Rýnihópar eru tilvalin leið 

til þess að fá fram margvísleg viðhorf og reynslu nokkurra þátttakenda samtímis gagnvart ákveðnu 

viðfangsefni og skoða afstöðu til viðfangsefnisins í umræðum hóps. Tekin voru rýnihópaviðtöl við 

útskrifaða nemendur og fólk sem tilheyrir táknmálssamfélaginu á Íslandi og notar táknmálstúlka í 

daglegu lífi. Líklegt þótti að skoðanir innan hópsins væru ólíkar, ekki var verið að sækjast eftir 

sameiginlegu áliti heldur einmitt ólíkum sjónarmiðum. Markmiðið var að ná til minnihlutahóps, 

samfélags heyrnarlausra og fá, í samræðu á milli einstaklinga sem því tilheyra, fram sjónarmið og 

viðhorf til námsleiðarinnar og þar með menntunar táknmálstúlka og annarra sem starfa að loknu 

námi innan samfélagsins. Magnbundnar aðferðir þykja ekki ná að nálgast minnihlutahópa þannig að 

hagir þeirra skiljist betur og er algengt að styðjast við rýnihópa eins og gert var hér þegar viðhorf 

minnihlutahópa eru skoðuð (Sóley Bender, 2013). Gerð verður grein fyrir niðurstöðum 

rýnihópaviðtalanna og hvernig þær svara spurningunni um það hvernig námsleiðin geti svarað 

þörfum vettvangsins. 



Þróun endurgjafar sem leið til að bæta ritunarfærni nemenda: 

starfendarannsókn 
Sigríður Ólafsdóttir, post.doc. MVS HÍ 

 

Mikilvægur þáttur háskólanáms er fræðileg ritun af ýmsu tagi. Til að nemendur nái framförum í þeirri 

færni sem gæðaritverk útheimtir gegnir endurgjöf kennarans mikilvægu hlutverki. Hún þarf að vera 

nákvæm og skýr til að nemandinn geti lært af henni en grundvallaratriði er að nemandinn fái tækifæri 

til að bregðast við. 

Á námskeiðinu Tvítyngi og læsi sem ég hafði umsjón með hausið 2015 fengu nemendur mínir 

tækifæri til að bregðast við endurgjöf og senda ritverkin sín endurbætt til baka. Stundum fóru þau 

nokkrum sinnum á milli okkar. 

Megintilgangur starfendarannsóknar minnar er að taka mið af hugsun og upplifun nemenda minna af 

endurgjafarferlinu sem leiði til framfara minna á þessu sviði,  að framtíðarnemendur mínir nái að 

bæta færni sína í fræðilegri ritun enn betur í gegnum endurgjafarferlið. Ég tók viðtöl við tvo fyrrum 

nemendur mína sem sóttu námskeiðið Tvítyngi og læsi haustið 2015. Annar þeirra með íslensku sem 

móðurmál og hinn sem annað mál.  

Gerð verður grein fyrir viðhorfum þátttakenda til endurgjafar í námskeiðinu og hvað þeir töldu efla 

nám sitt svo og hvað þeir töldu að mætti betur fara. Niðurstöður verða nýttar til að þróa 

endurgjafarferlið á námskeiðinu en einnig á öðrum námskeiðum mínum.  

Hvernig kenna má nýja sýn á peninga – um þróun kennsluhátta og 

inntaks 
Ásgeir Brynjar Torfason, lektor FVS HÍ  

Góðir kennsluhættir geta verið klassískir en jafnframt hefur orðið mikil umbreyting og tækniþróun á 

alþjóðavísu undanfarið sem hefur áhrif á háskólakerfið um heim allan. Nýjar stofnanir eins og 

Coursera (www.coursera.org), sem veita vefaðgang að miklu framboði af námskeiðum (e. massive 

open online courses – MOOC) frá framúrskarandi háskólum, bjóða nútímalegt kennsluumhverfi og 

fyrirlestra færustu prófessora á hverju sviði sem geta nýst sem hluti af námskeiðum innan 

hefðbundinna menntastofnana eins og Háskóla Íslands.  

Þróunarverkefni það sem hér er lýst byggist á ofangreindri umbreytingu og snýst um að koma á 

nýjum kennsluháttum, bæði að formi til og efnisinnihaldi, með því að nýta nýja framsetningarmáta og 

koma á framfæri við nemendur óhefðbundnara innihaldi en fæst úr hefðbundnum kennslubókum um 

peningamál og banka. Til að skilja raunverulega virkni alþjóðlega fjármálakerfisins þarf að beita nýrri 

sýn á peninga og efnahag banka. 

Á síðastliðnum áratugum hefur orðið mikil þróun á alþjóðlegum stofnunum peningakerfisins sem 

kennslubækur hafa ekki fylgt eftir. Fjármálakreppan mikla árið 2008 sýndi fram á aðkallandi nauðsyn 

þess að þróa greiningarlíkön og kenningar sem gagnast við að skilja virkni kerfisins. Markmið þessa 

verkefnis er að þróa námskeið sem byggir á Coursera-fyrirlestrum og kennt er í málstofuformi við 

Háskóla Íslands. Markmið námskeiðsins er að gera nemendum fært að skilja það sem gerist í 

http://www.coursera.org/


alþjóðlega fjármálakerfinu og vera læsir á þann heim, til dæmis með skilningi á greinum í Financial 

Times. 

13:15 til 14:45 

Kennsla á háskólastigi  
Málstofustjóri: Guðný Helga Gunnarsdóttir 

Rannsóknarkennslustundir í kennaramenntun og sem leið til að 

rannsaka eigin kennslu  

Guðný Helga Gunnarsdóttir, lektor MVS HÍ og Guðbjörg Pálsdóttir, dósent MVS HÍ 

Á undanförnum árum hafa hugmyndir um rannsóknarkennslustundir (e. lesson study) náð að festa 

rætur í nágrannalöndum okkar, bæði sem mikilvæg leið til að kenna kennaranemum að mynda 

námssamfélög og þróa árangursríkar kennslustundir í ýmsum kennslugreinum og sem leið til 

starfsþróunar þar sem kennarahópar vinna við að þróa kennslu sína í sameiningu með það markmið 

að bæta árangur nemenda. Á árinu 2015 kom út í Bretlandi bókin Lesson study: Professional learning 

of our time og í Noregi var gefin út bókin Lesson study i utdanning og praksis. Nú nýlega var svo gefin 

út í Noregi bókin Lesson study i en nordisk kontekst.  

Í fyrirlestrinum verður greint frá því hvernig hugmyndir um rannsóknarkennslustundir, sem eiga 

rætur sínar í Japan, hafa verið þróaðar og aðlagaðar að skólamenningu og starfsháttum í 

nágrannalöndum okkar eins og Bretlandi, Noregi, Svíþjóð og Danmörku, bæði í grunn- og símenntun 

kennara.   

Að þróa kennaramenntun með hliðsjón af rannsóknum  

Lilja M. Jónsdóttir, lektor MVS HÍ  

Í þessu erindi verður varpað ljósi á hvernig niðurstöður tveggja rannsókna með nýjum kennurum 

leiddu til breytinga á kennaramenntuninni við kennaradeild HÍ þegar hún varð að fimm ára námi til 

meistaragráðu árið 2009. Um er að ræða annars vegar langtímarannsókn með kennurum fyrstu fimm 

árin í kennslu og hins vegar spurningakönnun með opnum spurningum sem send var kennurum í lok 

fyrsta kennsluársins þrjú ár í röð. Meðal markmiða rannsóknanna var að sýna fram á þá þekkingu, 

hæfni og viðhorf sem nýir kennarar þurfa og hvernig nýta mætti þekkingu þeirra og reynslu til að 

bæta kennaramenntunina. Nýtt 25 eininga námskeið var stofnað og var tekið mið af niðurstöðum 

þessara rannsókna þegar inntak og skipulag námskeiðsins var ákveðið. Námskeiðið felur m.a. í sér 

misserislangt vettvangsnám samhliða vikulegri námskeiðsvinnu við kennaradeildina, en áhersla er 

lögð á að undirbúa kennaranema sérstaklega fyrir fyrsta árið í kennslu. Fyrsti hópurinn útskrifaðist 

vorið 2014. Meðal niðurstaðna sem kynntar verða í erindinu eru viðhorf kennaranema til 

námskeiðsins, og einnig fyrstu niðurstöður úr nýrri rannsókn með kennurum sem eru nú að ljúka sínu 

fyrsta ári eftir fimm ára kennaranám. Í þeirri rannsókn er gengið út frá rannsóknarspurningunni: Telur 

þú að vettvangsnámið og námskeiðsvinnan á 5. ári (stóra 25 eininga námskeiðið) hafi gagnast þér vel 

á þínu fyrsta kennsluári? Ef svo er, hvernig? Áhugavert verður að sjá hvort og þá hvernig þetta 

námskeið hefur nýst nýjum kennurum. 



Samkennsla námskeiða við University of Minnesota og Háskóla 

Íslands 

Hrund Þórarins Ingudóttir, lektor MVS HÍ  

Síðastliðið haust var í fyrsta skipti boðið upp á nýja námsleið, Foreldrafræðsla og uppeldisráðgjöf, 

sem lengi hafði verið kallað eftir við uppeldis- og menntunarfræðideild. Námsleiðin var sett upp í 

samvinnu við University of Minnesota. Þróa þurfti nýja kennsluhætti og samkenna tvö „online“ 

námskeið með University of Minnesota. Menntavísindasvið hefur verið í fararbroddi við Háskóla 

Íslands í fjarkennslu en samkennsla sem þessi er ný af nálinni. Mikilvægt er að meta hvernig til hefur 

tekist fyrsta árið svo að hægt verði að þróa kennsluna enn frekar og einnig til að reynslan geti nýst 

öðrum við Háskóla Íslands sem hug hafa á að samkenna námskeið með erlendum háskólum. Við 

söfnun og greiningu gagna var fyrirbærafræðilegri nálgun beitt. Í erindinu verður fjallað um þætti er 

lúta að praktískum málum eins og stjórnsýslu og tæknimálum en einnig hið nýja kennslulag, þ.e. að 

kenna „online“ þar sem nemendur og kennarar eru jafnvel staðsettir hver í sínu landinu. Fjallað 

verður um reynslu nemendanna af samkennslunni sem og kennaranna. 

Áhrif fjarnáms á búsetu brautskráðra nemenda  

Þóroddur Bjarnason, prófessor HA, Ingi Rúnar Eðvarðsson, prófessor FVS HÍ, Skúli Skúlason,  

prófessor við Háskólann á Hólum, Ingólfur Arnarson, lektor við Háskólann á Bifröst, Kolbrún 

Baldursdóttir, nemandi í félagsvísindum HA 

Mikill munur er á hlutfalli háskólamenntaðra íbúa eftir landshlutum. Samkvæmt manntali Hagstofu 

Íslands árið 2011 er 39% íbúa höfuðborgarsvæðisins á aldrinum 25–64 ára með háskólapróf 

samanborið við 31% íbúa Akureyrar á þessum aldri og 21% íbúa annarra landshluta. Þessi munur 

skýrist að hluta til af mismunandi aðgengi að háskólanámi en að hluta til af því að þeir sem flytja 

búferlum til að stunda háskólanám snúa oft ekki heim að námi loknu. Á síðustu áratugum hafa 

möguleikar á háskólanámi um land allt stóraukist með stofnun háskóla og háskólasetra utan 

Reykjavíkur og uppbyggingu fjarnáms við háskóla landsins. Vonir standa til að fjarnámið leiði til 

hækkandi menntunarstigs, einkum í þeim byggðarlögum sem eru fjær helstu háskólastofnunum. Í 

þessari rannsókn verður leitað svara við því hvort munur sé á búsetu brautskráðra staðarnema og 

fjarnema eftir útskrift. Byggt er á gögnum um brautskráða nemendur frá Háskóla Íslands, 

Háskólanum á Akureyri, Háskólanum á Bifröst og Háskólanum á Hólum 1990–2010. Skoðað er hvar 

nemendur voru búsettir fimm árum fyrir útskrift og fimm árum eftir útskrift og áhrif kennsluforms 

metin með tilliti til kyns, námsgreinar, háskóla og tímabila. 

15:00 til 16:30 

Kennsla í ljósi kynja- og valdatengsla í akademíu (GARCIA) 
Málstofustjóri: Þorgerður Einarsdóttir 

Kynjafræði sem val- og skyldufag í háskóla: Hvað segja 

kennslukannanir?  
Gyða Margrét Pétursdóttir, lektor FVS HÍ og Thamar M. Heijstra, lektor FVS HÍ  

Rekstur háskóla er í auknum mæli innblásinn af nýfrjálshyggju og nýjum stjórnunarháttum í anda 

nýskipunar í ríkisrekstri (e. new public management). Þetta hefur leitt til áherslu á árangurstengd 



markmið og mælanlega frammistöðu sem af fræðimönnum er talið hafa leitt háskólastofnanir inn á 

brautir mælinga og eftirlits sem Power kallar „audit society“ þar sem kennslukannanir eru nýttar sem 

stjórntæki. Þetta sést skýrt í HÍ, svo sem í verklagsreglum frá 2010 um kennslukannanir þar sem segir 

að reglubundnar kennslukannanir séu hluti af formlegu gæðakerfi skólans, og stefnu HÍ 2016–2021 

þar sem kveðið er á um að deildir skuli kerfisbundið nýta ábendingar nemenda um námið og halda 

reglulega samráðsfundi með þeim til að auka gæði kennslu. Á sama tíma hefur verið bent á annmarka 

kennslukannana, t.d. að valnámskeið fái betra mat en skyldunámskeið. Hér verður greint frá 

niðurstöðum rannsóknar þar sem bornar voru saman kennslukannanir kennara í kynjafræði í val- og 

skyldunámskeiðum á árunum 2010–2016. Rannsóknin leiddi í ljós, og staðfestir þannig niðurstöður 

fyrri rannsókna, að skyldunámskeið fær lakari einkunn en valnámskeið. Í erindinu verður velt upp 

hugsanlegum afleiðingum þessa fyrir kennara sem og kennslugreinar.  

Birtingarmyndir andfemínisma meðal málsmetandi manna, virkra í 

athugasemdum og nemenda í kennslukönnunum 
Þorgerður Einarsdóttir, prófessor FVS HÍ og Gyða Margrét Pétursdóttir, lektor FVS HÍ 

Kynjafræði hefur verið kennd í Háskóla Íslands sem skipuleg námsgrein síðan 1996. Kynjafræðin hefur 

víðast hvar þurft að heyja viðurkenningarbaráttu og mæta efasemdum um vísindalegt gildi sitt. Á 

sama tíma hafa femínismi og kynjafræði verið gagnrýnd í almennri umræðu og andfemínismi aukist 

jafnt og þétt á síðustu árum. Hér verður þetta sett í samhengi við kennslukannanir sem fengið hafa 

sífellt meira vægi í nútímaháskólum sem stjórntæki. Þetta hefur verið gert án þess að hugað sé að 

innbyggðri slagsíðu þeirra. Þannig hefur verið sýnt fram á að stór námskeið fá að jafnaði lægri 

einkunn en lítil námskeið og skyldunámskeið lægri en valnámskeið. Grunnnemendur og yngra fólk er 

dómharðara en framhaldsnemar og þau sem eldri eru, loks fá konur iðulega lægra mat en karlar. Í 

erindinu verða borin saman skrif málsmetandi manna í íslensku samfélagi um kynjafræði og 

femínisma, ummæli virkra í athugasemdum netmiðla og kennslukannanir úr skyldunámskeiði í 

kynjafræði. Með þessu viljum við bæta einni vídd við fyrirliggjandi þekkingu um slagsíðu 

kennslukannana, sem er inntak málaflokksins. Niðurstaðan er að andfemínismi samfélagsins ratar inn 

í kennslukannanir og gerir gagnrýnislausa nýtingu þeirra enn varhugaverðari en ella.  

Kennsla og akademísk húsverk í „framsæknum“ háskóla 
Finnborg Salome Steinþórsdóttir, doktorsnemi FVS HÍ  

Alþjóðavæðing, samkeppni og árangursmælikvarðar eru hluti af stjórnun og fjármögnun háskóla nú til 

dags. Háskóli Íslands stefnir á að verða „framsækinn“ háskóli í alþjóðlega vísinda- og fræðasamfélaginu, 

en á þeirri vegferð hefur skólinn tekið upp stjórnunaraðferð sem byggir á stefnu um nýskipan í 

ríkisrekstri. Núgildandi kerfi, sem umbunar rannsóknum og (van)metur kennslu og akademísk húsverk, 

hefur áhrif á dreifingu fjármuna innan skólans og störf akademískra starfsmanna. Kynjuð fjármál (e. 

gender budgeting) er verkfæri sem hægt er að beita á öllum stigum fjárhagslegrar áætlunargerðar og 

við greiningu á öflun og dreifingu fjármuna, og hefur það að markmiði að kynja- og jafnréttissjónarmið 

verði beitt við alla stefnumótun og ákvarðanatöku. Í erindinu munum við fjalla um niðurstöður slíkrar 

greiningar á dreifingu fjármuna innan Háskóla Íslands og byggjum við það á eigindlegum og 

megindlegum gögnum sem safnað var í tengslum við GARCIA-rannsóknarverkefnið. Niðurstöðurnar 



benda til þess að í núgildandi vinnumatskerfi sé innbyggð kynjaskekkja, sem umbunar körlum og 

hefðbundnum karlafögum. 

Háskólakennarinn og húsverkin heima – Val eða skylda? 
Thomas Brorsen Smidt, ph.d. student FVS HÍ  

We suggest that the realization of work-life balance policies at the University of Iceland is compromised 

by an emphasis on neoliberal notions of growth and performance measurements in the form of new 

public management strategies. This is sustained by overt and covert incentive mechanisms, which in 

turn create a range of different gendered implications for academic staff. Through a qualitative 

interviewing process with 32 current and former academic staff, we show that discourses surrounding 

work/family balance tend to frame family obligations as a condition for academic women, but a choice 

for academic men. This has implications for an academic environment where gender equality is often 

taken for granted. 

9:00 til 10:30  

Menntamiðja – Starfssamfélög skólafólks á netinu  
www.menntamidja.is – Hönnun, tækni og hugmyndir 
Málstofustjóri: Þorbjörg St. Þorsteinsdóttir 

Menntamiðju er ætlað að styðja við grasrótarstarf í starfssamfélögum skólafólks á netinu. Í 

málstofunni verða nokkur erindi flutt sem lýsa þessu grasrótarstarfi og hvernig starfssamfélög 

skólafólks nýtast til að miðla þekkingu og reynslu. 

Fræðin, sagan og samhengið 
Hildur Rudolfsdóttir, kennsluráðgjafi í upplýsingatækni og Ingibjörg Anna Arnarsdóttir, 

aðstoðarskólastjóri  

Í erindinu verður farið yfir sögu „Gerendamenningar“ (e. Maker Movement) sem á rætur sínar að 

rekja til mótunarhyggju (e. constructionism) og hefur verið að ryðja sér til rúms í Bandaríkjunum. 

Gerenda-hreyfingin er í grunninn ekki ný af nálinni, en með breytingum á nýrri námskrá í 

Bandaríkjunum hefur áhersla á sköpun og óformlega menntun í bland við nýjustu tækni fengið meira 

svigrúm en áður. Ný sýn á læsi í víðum skilningi, sjálfbærni og nýsköpun hafa einnig varpað ljósi á 

mikilvægi sköpunar í nútímasamfélagi í stað neysluhyggju. Áhrif hreyfingarinnar má sjá á vaxandi 

notkun á svokölluðum hönnunar- og tæknisvæðum (e. Maker Spaces), Fab Lab-smiðjum og 

margmiðlunarverum (e. Digital Creation Lab). 

Hreyfingin verður sett í samhengi við starfsemi Menntamiðju og torga og námsferð höfunda til New 

York í apríl 2016. Í ferðinni var skipulag kennslurýma, tæknismiðjur og verkfæri til að styðja við 

skapandi skólastarf í brennidepli. Sagt verður frá Mouse-samtökunum sem bjóða upp á sérstaka 

tækni- og hönnunarklúbba fyrir ungt fólk sem vill læra meira um tækni og bæta við sig þekkingu fyrir 

http://www.menntamidja.is/


áframhaldandi nám. Einnig verður sagt frá MAGNET, sem rekið er af New York University en það er 

sameiginlegt sköpunar- og vinnurými nokkurra deilda við háskólann. 

Skóla- og smiðjuheimsóknir í New York 
Þorbjörg St. Þorsteinsdóttir, verkefnastjóri Reykjavíkurborg og Erla Stefánsdóttir, forstöðumaður 

Mixtúru, margmiðlunarvers SFS 

Í erindinu verður fjallað um hvaða lærdóm má draga af heimsóknum í tvo skóla í New York sem leggja 

áherslu á verk-, tækni- og listnám. Dæmum um skipulag kennslurýma, tæknismiðjur og verkfæri til að 

styðja við skapandi skólastarf verður miðlað í máli og myndum. 

Fjallað verður um heimsókn í Marymount-stúlknaskólann sem er einn af fáum skólum í heiminum 

með eigið Fab Lab í skólahúsnæðinu. Þar var á laugardegi haldin dagskrá (e. Maker Day) fyrir kennara, 

nemendur og foreldra til að sýna verkefni nemendanna og taka þátt í smiðjum sem sýna hvernig 

upplýsingatækni og ferli sköpunar er nýtt í kennslu. Sama dag var einnig haldin hönnunarkeppni 

(Robo Expo) í skólanum þar sem nemendur úr skólum í borginni kepptu í liðum eða 

einstaklingskeppni með fyrirfram tilbúna tölvuþjarka (vélmenni) af mismunandi tegundum. 

Í heimsókn í Alþjóðaskóla Sameinuðu þjóðanna í New York var hönnunarsmiðja (e. Collaboratory) 

skoðuð sérstaklega. Fjallað verður um það hvernig smiðjan er nýtt af 6–10 ára nemendum sem læra 

um hönnunarferlið í gegnum mismunandi verkefni og tækni.  

Heimsóknirnar verða settar í samhengi við starfsemi Menntamiðju og torga og tengdar við umfjöllun 

um mikilvægi list-, verk- og tæknigreina sem kemur fram á margvíslegan hátt í aðalnámskrá 

grunnskóla og stefnumótun margra sveitarfélaga.  

 

Tölvuval og nördakvöld á unglingastigi  

Rakel G. Magnúsdóttir, verkefnastjóri og ráðgjafi í upplýsingatækni  

Í erindinu verður gerð grein fyrir þróunarverkefni á unglingastigi í Kelduskóla þar sem nemendur í 8.–

10. bekk unnu samtímis að fjölbreyttum verkefnum í tölvuvalstímum. Fjallað verður um fyrirlestra 

sem hópurinn fékk og heimsóknir sem farið var í. Eins verða gefin dæmi um verkefni nemenda tengd 

vefsíðugerð, forritun, vinnu með smátölvuna Rasberry Pi o.fl. 

 

Myndum og myndbrotum af starfinu verður miðlað og sérstaklega verður gerð grein fyrir svokölluðu 

„Nördakvöldi“ sem haldið var í skólanum þar sem nemendur í tölvuvali og starfsmenn kynntust 

flygildum og ýmsum tölvustýrðum tækjum. 

 

Fjallað verður um gildi verkefnanna fyrir nemendur og tengingu þeirra við nám og kennslu. Tölvuvalið 

og nokkur fleiri dæmi um notkun upplýsingatækni í skólastarfi verða tengd við starfsemi 

Menntamiðju og torga. Í því samhengi verður sérstaklega komið inn á gildi þess að miðla upplýsingum 

um þróunarverkefni í starfssamfélögum skólafólks á netinu. 



Téin þrjú – tölvur, tækni, tilraunir. Tæknival í Hólabrekkuskóla 

Anna María Þorkelsdóttir, kennari og UT náms- og kennsluráðgjafi  

 

Valfagið Téin 3 – tölvur, tækni og tilraunir var í boði í Hólabrekkuskóla vorið 2016 þar sem nemendur 

fengu innsýn í gerð vélmenna, tóku þátt í tilraunum, tölvutætingum og lærðu ýmislegt um fræga 

brautryðjendur á þessu sviði. Valfagið er hluti af viðameiri breytingum innan skólans þar sem aukin 

áhersla er lögð á list-, verk- og tæknigreinar. Þessar breytingar eru kallaðar Nám á nýjum nótum og 

veturinn 2015–2016 var þemavinna nemenda á unglingastigi alla miðvikudaga þar sem þeim gafst 

kostur á að útfæra verkefni sín samkvæmt eigin áhuga og hæfni.  

 

Fjallað verður um kynningu og tengsl verkefnisins við samfélag Menntamiðjunnar og sagt frá því 

hvernig skólinn hefur safnað að sér þekkingu og tækni sem gerir okkur kleift að halda áfram á þessari 

braut. Markviss forritunarkennsla, notkun þrívíddarprentara og samstarf við Fab Lab í Eddufelli 

varðandi þjálfun nemenda og kennara verða til umfjöllunar.  

 

Valfagið Téin 3 var þróað af kennurum skólans í samstarfi við tæknifræðinám Háskóla Íslands í Keili. 

Hugmyndin að þessum breytingum er sú að allir nemendur geti leyft hæfileikum sínum að þróast og 

dafna í grunnskóla á sama tíma og þeir fái kynningu á nýjungum og möguleikum sem þeir ekki þekktu 

áður. 

10:45 til 12:15 

RANNUM (Rannsóknarstofa í upplýsingatækni og miðlun) – Leikandi 
nám (e. Playful learning)  
Málstofustjóri: Sólveig Jakobsdóttir  

Tölvuleikir í námi og norrænt samstarf  
Salvör Gissurardóttir, lektor MVS HÍ 

Í erindinu verður fjallað um markmið, framkvæmd og niðurstöður af norrænu 

þróunarverkefni/samstarfsverkefni um tölvuleiki, leikjamenningu og leikjun í námi (e. computer 

games in education, game culture and gamification) 2015–2016. Markmið verkefnisins, sem hlaut 

Nordplus Horizontal-styrk 2015 og var stýrt frá Íslandi, var að undirbúa norrænt samstarfsnet um 

tölvuleiki í námi, leikjamenningu og leikjun í skólaumhverfi og námi. Þar myndu leiða saman hesta 

sína rannsakendur, kennarar í kennaranámi, kennarar og leikjahönnuðir og sett yrðu upp vefsetur 

með tenglum í  námsgögn  varðandi tölvuleiki í námi. Afrakstur verkefnins var m.a. að samin var 

þriggja ára áætlun um norrænt verkefni um tölvuleiki með fleiri aðilum (fjórum frá Íslandi) og hlaut 

það verkefni styrk árið 2016. Framhaldsverkefnið sem nú er hafið er stýrt frá Noregi og er norrænt 

þróunarverkefni um tölvuleiki og nám sem ná mun yfir tímabilið 2016–2018 (e. Digital Computer 

Games for learning in the Nordic countries). Markmið þess verkefnis er að byggja upp víðtæk norræn 

starfendafélög rannsakenda, kennara og leikjahönnuða og byggja upp upplýsingaveitu um notkun 

tölvuleikja í námi, stuðla að birtingu rannsókna á þessu sviði (GBL) og skipuleggja vinnustofur fyrir 

kennara um tölvuleiki í námi.   



Norræn upplýsingaveita um tölvuleiki í námi 
Bjarki Þór Jónsson, framhaldsskólakennari FÁ, Jóhann Eiríksson, meistaranemi MVS HÍ, Salvör 
Gissurardóttir, lektor MVS HÍ, Skúlína Hlíf Kjartansdóttir, doktorsnemi MVS HÍ, Vignir Örn 
Guðmundsson, Radiant Games og Steinunn Anna Gunnlaugsdóttir, Locatify 
 
Í þessu erindi verður fjallað um samstarfsnet um tölvuleiki í námi og kennslu og fyrirhugaða norræna 

upplýsingaveitu um tölvuleiki í námi og starfssamfélag rannsakenda, skóla/kennara og 

tölvuleikjafyrirtækja, greint og rætt á hvern hátt samstarfið getur átt sér stað og hver ávinningurinn 

geti orðið af því fyrir alla þátttakendur. Sérstaklega verður hugað að hvernig tengja má notkun 

tölvuleikja við markmið aðalnámskrár og skoðuð dæmi um íslenska og norræna leiki sem gætu verið 

hluti námsefnis í einstaka greinum eða þvert á námsgreinar, auk þess sem útfærðar hugmyndir um 

námseiningar sem nota tölvuleiki verða kynntar. Einnig verður rætt um hvernig best sé að deila 

reynslu þátttakenda verkefnisins af notkun tölvuleikja í námi og kennslu á þessum fyrirhugaða 

norræna vettvangi. 

Biophilia – námsbrunnur fyrir íslenska og erlenda skóla 
Skúlína Hlíf Kjartansdóttir, doktorsnemi MVS HÍ 

Biophiliu, margmiðlunarverk og stafrænn námsbrunnur (e. digital learning resource – DLR) Bjarkar 

Guðmundsdóttur, er ætlað að hvetja til skapandi, þverfaglegs náms um náttúruna, tónlist, vísindi og 

tækni. Björk vonast til að Biophilia stuðli að opnu námsumhverfi, sem hvetji til innsæis, sköpunar og 

persónumiðaðs náms og að Biophilia veiti börnum listreynslu sem þau hefðu ef til vill ekki aðgengi að 

í sínu daglega lífi.  Verkið samanstendur af tónlist Bjarkar, myndskeiðum og 10 smáforritum eða 

leikjum. Veturinn 2015–2016 var Biophilia nýtt í reykvískum og skandinavískum skólum í tengslum við 

forystu Íslands í Norðurlandaráði. Biophilia er einn þáttur í sístækkandi flóru alþjóðlegs námsvistkerfis 

(e. learning ecology) sem nemendum býðst að nema land eða dvelja í.  

Í erindinu verður sagt frá frumniðurstöðum rannsóknar á notkun Biophiliu í skólastarfi í Reykjavík. 

Fjallað verður um mismunandi samhengi sem námið átti sér stað í og þverfaglega nálgun þess. Gerð 

verður nokkur grein fyrir samstarfi vísindamanna, kennara og nemenda og hvaða árangri slíkt 

samstarf getur skilað. Einnig verður stafrænt læsi (e. digital literacy) og nám með listum (e. learning 

through the arts) til umræðu og möguleikar Biophiliu í þróun þess með nemendum. Sýnd verða 

nokkur dæmi um námsferli og viðfangsefni nemenda. 

13:15 til 14:45 

Fjölbreyttar aðferðir í kennslu – Flipped classroom and online  
Málstofustjóri: Guðmundur Freyr Úlfarsson 

The flipped classroom: does viewing the recordings matter? 

Margrét Sigrún Sigurðardóttir, assistant professor FVD HÍ and Thamar M. Heijstra, assistant professor 

FVD HÍ 

The presentation describes the viewing pattern of recorded lectures in a graduate course in 

qualitative research, which has been flipped. The findings support earlier research that older 



students and women in particular gain the most from the recorded lectures. We further show that 

there is a positive correlation between viewing the recorded material and the final grade of students 

in the course. We thus surmise that even if in-class activity is very important for the flipped 

classroom to work, the recordings have additional value in that they help students gaining deeper 

understanding of the course material, which is reflected in their final course grade. In this, the 

flexibility of viewing recordings more than once and at the most relevant and convenient time seems 

to increase students’ understanding and is therefore an important asset of flipped classroom 

teaching. 

Virkni og námshegðun í netnámi  
Kolbrún Friðriksdóttir, doktorsnemi og aðjúnkt HUG HÍ  

Með Icelandic Online-námskeiðunum, sem voru þróuð á vegum Háskóla Íslands, er boðið upp á 

ókeypis vefnámskeið í íslensku sem öðru/erlendu máli. Innbyggt vöktunarkerfi (e. tracking system) 

námskeiðanna hefur fylgt nemendum eftir í um áratug og þannig hafa safnast mikilvæg gögn um 

virkni, námshegðun og framvindu í netnámi. Í þessu erindi verður greint frá fyrstu niðurstöðum 

doktorsrannsóknar á gögnum úr gagnagrunninum.  

Virkni í netnámskeiðum hefur fengið aukna athygli með vaxandi framboði á opnum netnámskeiðum 

víða um heim, s.s. með MOOC-námskeiðum (e. Massive Open Online Courses). Lágt hlutfall þeirra 

sem ljúka slíkum námskeiðum hefur vakið nokkra athygli. Í því sambandi hefur verið bent á að hvati 

nema í námskeiðunum sé margvíslegur og að taka þurfi tillit til þess þegar árangur sé metinn. 

Meginniðurstöður rannsóknarinnar eru í fyrsta lagi þær að lágt hlutfall nemenda klárar námskeið. Í 

öðru lagi má sjá að námsumgjörð í netnámi er áhrifaþáttur og að nemar í blönduðu námi eru líklegri 

til að ljúka námskeiði en þeir sem eru í fjarnámi og sjálfsnámi. Og í þriðja lagi vekur greining á 

námshegðun þeirra sem klára ekki námskeið upp spurningar um mælikvarðana sem eru settir við mat 

á virkni og framvindu í netnámi.  

Er vendinám sambærilegt við hefðbundið nám? 

Ingibjörg B. Frímannsdóttir, lektor MVS HÍ  

Kennsluaðferðir koma og fara og sú hugmyndafræði sem einna mesta athygli vekur þessi misserin er 

vendinám (e. flipped learning). Sitt sýnist hverjum. Margir kennarar hafa gripið þessa nýjung á lofti og 

tekið fagnandi, aðrir fundið henni allt til foráttu. Við skipulagningu námskeiðsins Talað mál og ritað, 

við kennaradeild Menntavísindasviðs Háskóla Íslands, var á haustmisseri 2013 í fyrsta sinn gerð 

tilraun með að nota hugmyndafræði vendinámsins og svo aftur árin 2014 og 2015. Um og yfir 

hundrað nemendur sóttu námskeiðin, bæði staðnemar og fjarnemar.  

Nokkur reynsla er því komin á þetta kennsluform og tímabært að kanna viðhorf nemenda til 

vendinámsins. Til að leita svara við því voru bornar saman niðurstöður úr kennslukönnunum 

námskeiðsins Talað mál og ritað annars vegar í lok misseris 2012, þar sem „hefðbundinni“ 

kennsluaðferð var beitt og hins vegar í lok misseris 2015 þar sem kennt var samkvæmt 

hugmyndafræði vendinámsins. 

Leitað er svara við spurningunni: Er vendinám sambærilegt við hefðbundið nám? Markmiðið með 

rannsókninni var að kanna hvort fram komi munur á viðhorfi nemenda til þeirrar þekkingar sem þeir 



telja sig búa yfir í lok námskeiðsins, skipulags þess, krafna um framlag,  árangurs og einkunna með 

hliðsjón af þeim kennsluaðferðum sem beitt var hvort árið um sig. 

Reynsla af vendikennslu í samgönguverkfræði  

Guðmundur Freyr Úlfarsson, prófessor VoN HÍ  

Vendikennsla var prófuð í námskeiðinu BYG503G Samgönguverkfræði við umhverfis- og 

byggingarverkfræðideild Háskóla Íslands haustin 2012, 2013 og 2014. Sagt verður frá hvernig 

aðferðin þróaðist yfir tímabilið. Niðurstöður sýna að nemendur voru almennt ánægðir og vildu sjá 

fleiri námskeið á þessu formi. Lítill hópur nemenda kýs frekar hefðbundna kennslu með 

fyrirlestraformi. Ein helsta niðurstaðan var að stærstur hluti nemenda náði góðum árangri í náminu. 

Einstaka nemendur sem ekki hafa tök á góðri tímasókn eða eiga erfitt með að vinna í tímum áttu í 

erfiðleikum. Nemendur óskuðu eftir auknu vægi lokaprófs og minna vægi símats í námskeiðinu, öfugt 

við algengar óskir nemenda um minna vægi lokaprófa. Nemendur sögðust hafa svo góða æfingu eftir 

misserið að þeir vildu njóta einkunnar fyrir getu sína í lok námskeiðs. 

15:00 til 16:30 

Menningararfur og listsköpun 
Málstofustjóri: Ásdís Jóelsdóttir 

Hvernig er nám og atvinnulíf í textílgreininni samtvinnað þróun 

menntunar í sömu grein hér á landi? 

Ásdís Jóelsdóttir, lektor MVS HÍ 

 

Höfundur hefur rannsakað þróun náms og atvinnulífs í textílgreininni hér á landi og hafa niðurstöður 

sýnt fram á að samsvörun á sér stað og það frá fyrstu tíð. Textíliðja hefur ætíð verið mikilvægur hluti 

af lífsviðurværi fólks enda hafa allir þörf fyrir fatnað til að skýla sér fyrir veðri og vindum en einnig til 

skrauts. Oft tengist það siðum og venjum en einnig til að túlka og gefa til kynna hver við erum. 

Fatnaður og tíska hefur líka mikilvæga sögulega merkingu eins og hvernig tíðarandinn er á hverjum 

tíma ásamt því að segja til um á hvaða tæknistigi manneskjan sé á sviði fataframleiðslu. Í 

menningarsögunni eru háþróuð samfélög gjarnan metin eftir því á hvaða stigi fatagerðin var á 

viðkomandi stað og stund. Sögu fatnaðar hérlendis var þó ekki farið að skrá fyrr en á níunda áratug 

síðustu aldar þó lesa mætti tískusögu yfirstéttarinnar í gegnum myndlist eða ljósmyndir fyrir þann 

tíma. Menn hafa einnig gert sér grein fyrir því á seinni tímum að sköpunarverk og lífsferill 

fatahönnuða hafa haft sterk áhrif á þróun menningarsögunnar. Safnaumhverfið víða um heim hefur 

aukið framboð á fatasýningum sem einnig hafa aukið aðsókn á söfnin. Hér á landi hefur sagan 

aðallega birst í þróun fatagerðar og fataframleiðslu á síðustu öld og á fyrstu árum þessarar aldar 

hefur ný og fjölmenn kynslóð fata- og vöruhönnuða markað mikilvæga þróun sem speglast hefur í 

auknu námsframboði í textíl á öllum skólastigum. Segja má einnig, miðað við þær söluvörur sem 

standa til boða fyrir ferðamennina sem hingað koma en þar er íslenska ullin í fararbroddi, að íslenska 

þjóðin sé sannkölluð textílþjóð, hvort sem er á sviði listiðnaðar, handverks eða fata- og 

vöruhönnunar. 



Frá Ingólfi Arnarsyni til Mr. Burns. – Að endurskapa menningararfinn 

Anna Þorbjörg Ingólfsdóttir, lektor MVS HÍ  

Ekkert núlifandi skáld hefur ort jafn mikið fyrir börn og Þórarinn Eldjárn sem frá árinu 1991 hefur 

gefið út sjö ljóðabækur fyrir börn. Allar bækurnar hefur systir hans, Sigrún Eldjárn, myndskreytt. Eitt 

af því sem einkennir listsköpun þeirra systkinanna í þessum bókum eru tilvísanir í menningararf, 

fornan og nýjan, ekki síst íslenskan en einnig erlendan. Um leið og vísað er í arfinn er hann settur í 

nýtt samhengi og endurskapaður, oft á gamansaman hátt því húmor er einkennandi fyrir bæði ljóðin 

og myndirnar. Hið nýja samhengi getur engu að síður vakið spurningar. Ljóð og myndir tala hvort með 

sínum hætti til lesenda en frjótt samspil þeirra skapar fleiri raddir og útkoman getur orðið 

marghljóma. Þannig eru lesendur á ólíkum aldri ávarpaðir á mismunandi hátt, allt eftir þroska og 

reynslu en einnig þekkingu á því sem vísað er til. Í fyrirlestrinum verður fjallað um uppruna, eðli og 

hlutverk menningarlegra tilvísana í ljóðum Þórarins fyrir börn og í myndum Sigrúnar, sem og gildi 

þeirra í menningarlegu uppeldi og menntun barna. 

Innsæi – mikilvægi hugtaks Henris Bergsons fyrir sköpun og listræna 

menntun 
Hlynur Helgason, lektor HUG HÍ  

Í erindinu felst náin skoðun á mikilvægi hugtaksins „innsæi“, eins og það er sett fram í skrifum franska 

heimspekingsins Henris Bergsons í riti hans La pensée et le mouvant (Hugsunin og það sem 

hrærist) og víðar. Sérstök áhersla er á að skoða hugtakið út frá hugmyndum um sköpun í tengslum við 

menntun og listir. Hugmyndir Bergsons hafa skipt máli á undanliðnum áratugum, í viðleitni manna til 

að leggja grunn að jákvæðri og uppbyggilegri afstöðu til pólitískt hlaðinna álitamála samtíðarinnar. 

Upplegg mitt í erindinu er að endur-nýjaður, endur-lestur á kenningum Bergsons geti verið gagnlegur 

til að skilja og skilgreina mikilvægi sköpunar í tengslum við menntun og menningu, í heimi sem 

einkennist í sí-auknum mæli af sí-miðlun og flækjustigi tæknivæddra samskipta. „Innsæi“ Bergsons er 

ekki afmarkað, eins og hugtakið í almennri notkun, heldur lykilatriði í heildarskilningi á samhengi 

manns og heims. Slíkur skilningur á hugtakinu getur skipt máli til að efla umræðuna í tengslum við 

sköpun, nokkuð sem getur reynst mikilvægt fyrir ákvarðanatöku og uppbyggilega stefnumótun um 

listræna menntun og uppeldi. 

K-208 

9:00 til 10:30 

Rannsóknarstofa í bernsku og æskulýðsfræðum (BÆR) – Notkun á 

hugtökum og nálgun Pierre Bourdieus í rannsóknum á menntun og 

menningu á Íslandi 
Málstofustjóri: Helgi Skúli Kjartansson 

Á undanförnum aldarfjórðungi hafa margir íslenskir fræðimenn greint menntun, menningu og 

hugarfar á Íslandi í anda Pierre Bourdieus. Markmið málstofunnar er að örva skipulegri umræðu um 

gildi þessara kenninga fyrir rannsóknir á íslensku samfélagi. 



Eiga kenningar Bourdieus við á Íslandi? 
Gestur Guðmundsson, prófessor MVS HÍ 

 

Hugtök og kenningar Bourdieus hafa orðið til í glímu við empirísk viðfangsefni, hann þróaði öll sín 

meginhugtök í fjölda rannsókna og breytti þeim sífellt og framþróaði þau. Hann lagði áherslu á að 

sennilega þyrfti að laga hugtökin að samfélögum sem væru ólík því franska. Við þurfum að gaumgæfa 

hvort við getum skoðað íslenskt menntakerfi með sömu tækjum og Bourdieu notaði til að skoða 

strangt stigveldi franskra skóla og menningar. Í fyrirlestrinum verður fjallað um það hvort og hvernig 

við getum fjallað um íslenska vettvanga í skilningi Bourdieus og um mismunandi gerðir táknræns 

auðs. Tilgátum verður varpað fram: að ríkismyndun hafi fylgt myndun íslensks menningarauðs; að 

síðustu 100 ár hafi einkennst af átökum og menntageirinn sé undirlagður átökum, þar sem ákveðnar 

tegundir menntaauðs hafi sótt á, á kostnað almennari menningarauðs og fjölhyggju. Þessar 

menntaauðstegundir eru flestar verulega tengdar fjárhagsauð. 

Hvað segir það um það tvíveldi fjárhags- og menningarauðs sem Bourdieu benti oftlega á? Hvað segir 

það um félagslega mismunun í skólum? 

Miðlandi menningarauðs? Félagslegt hlutverk klassískrar 

elítumenntunar 
Helgi Skúli Kjartansson, prófessor MVS HÍ  

 

Langskólanám á Vesturlöndum (stúdentsmenntun og háskólanám) var allt fram á 20. öld 

elítumenntun, ætluð til að viðhalda fámennum og allskýrt afmörkuðum hópi „menntamanna“. Sem 

leið til embætta og virðingar fékk þessi menntun æ hagnýtara gildi. Inntak hennar var þó allt annað 

en hagnýtt. Aðalgreinin var latína og voru kunnáttukröfurnar, a.m.k. á 17.–19. öld, auknar samfara 

því sem notagildi latínunnar fjaraði út; jafnframt var bætt við kröfum um grískukunnáttu sem aldrei 

hafði neitt notagildi. Inntak skólanáms þjónaði viðteknum hugmyndum um sanna menntun, hafði að 

því leyti táknrænt gildi frekar en hagnýtt. Svipað má segja um menntakerfi fleiri menningarheima, á 

þessum öldum sérstaklega mandarínamenntun í Kína. 

Þetta eru menntakerfi sem einbeittu sér að því að miðla til nemenda sinna viðurkenndum 

„menningarauði“ langt umfram það sem piltarnir (stúlkur eru ekki komnar til sögunnar) myndu 

sjálfkrafa öðlast við uppvöxt á menningarheimilum. Að ná að tileinka sér þennan menningarauð varð 

„eldraun“ sem réð æ meiru um aðgang að embættum og öðrum virðingarhlutverkum.  

Ég velti fyrir mér hve vel eða illa slíkt menntakerfi hafi þjónað sínu tilætlaða hlutverki. Og ekki síður 

hvaða áhrif – bæði neikvæð og jákvæð – það hafi haft á félagslegan hreyfanleika. 

The career of Icelandic literary writers, born between 1945 and 1960  
Guðrún Valsdóttir, aðjúnkt MVS HÍ  

 

In my PhD. project I analyse the career of a group of Icelandic literary writers, and the main method 

is in-depth interviews. In this lecture the focus is on 9 writers born between 1945 and 1960. We 

follow their careers through different stages: (1) the aspirant writer – background and preparation, 

(2) debutant and the young writer and lastly (3) the professional writer. I will primarily discuss the 

two first stages and I will discuss how the writers gain cultural capital (and other forms of capital) in 



their upbringing at home and in school and how they position themselves against the literary field. In 

the second stage, the focus is on the entrance of the young writers into the field and their first 

relations inside the field. They debut with their first published literary text, start to accumulate 

literary capital (and other sorts of capital) and try to establish a position in the literary filed. The main 

results from the research is that the foundation for cultural/literary capital and the writers' trajectory 

(journey) in the literary field is laid early in their life and that most writers have a long history of 

preparation and aspiration before they become a professional writer.  

Vettvangsaðferðir í mannfræði sem tæki í æskulýðsrannsóknum 
Ösp Árnadóttir, félagssálfræðingur M.Sc, aðjúnkt við MVS HÍ og Árni Guðmundsson, aðjúnkt, MVS HÍ   

Í þessum fyrirlestri velta höfundur fyrir sér rannsóknarsniðum í tómstunda- og  félagmálafræðum og 

á hvern hátt má nýta vettvangsaðferðir í mannfræðum í þeim efnum. Í þessu tilfelli aðferð Cloke um 

lagskipt rannsóknarsnið. Það er að greining eða túlkun rannsókna eigi sér stað á sex þrep. Í fyrsta lagi 

um svæði, vettvang. Í öðru lagi um einkenni hins fýsíska rýmis og takmarkanir þess. Í þriðja lagi um 

samskipti innan vettvangsins. Í fjórða lagi skilgreiningu á samskiptum rannsakanda á vettvangi. Í 

fimmta lagi íhugun um þróun og framgang rannsóknarinnar og að lokum í sjötta lagi íhugun um eigin 

þátt í rannsókninni, allt frá almennri athugun vettvangs til sjálfsíhugunar. Höfundar velta fyrir í hvað 

og hverning tilfellum aðferðafræðileg nálugun af þessum toga getur átt við.  

10:45 til 12:15 

Rannsóknarstofa í bernsku- og æskulýðsfræðum (BÆR) – Ofbeldi gegn 

börnum – Næstu skrefin: Fræðsla barna og þjálfun kennara 
Málstofustjóri: Guðrún Kristinsdóttir 

Aukin vitund eflir styrk 

Arndís O. Jónsdóttir, M.Ed. og Guðrún Kristinsdóttir, prófessor emerítus MVS HÍ  

 

Erindið fjallar um fræðslu um heimilisofbeldi í grunnskólum. Markmið hennar er að skapa aukna 

vitund um efnið meðal barna og starfsfólks. Byggt er á frumsömdu kennsluefni um heimilisofbeldi 

fyrir yngsta stig grunnskóla. Tilgangurinn er að tryggja öryggi barna í samræmi við lögbundið hlutverk 

grunnskólans sem er m.a. að stuðla að öryggi, velferð og réttindum barna. 

Rannsóknir sýna að nemendur óska eftir fræðslu í grunnskólum um heimilisofbeldi, enda getur það 

aukið skilning þeirra og möguleika á réttum viðbrögðum. Í íslenskri rannsókn staðfestist að börn 

þekkja almennt til orðsins heimilisofbeldi. Erlendar rannsóknir sýna hvernig best er að ná jákvæðum 

árangri í slíkri kennslu og er m.a. tekið mið af þeim. 

Í kennsluefninu eru æfingar sem miða að því að börn verði meðvituð um hvar og hvernig þau geta 

leitað eftir öryggi og stuðningi. Börnin fá æfingu í að greina tilfinningar ásamt því að læra um jákvæð 

og neikvæð leyndarmál. Unnið er með hugtakið heimilisofbeldi og samstarfsverkefni unnin í 

hópastarfi. Börnin vinna verkefni sem sýna þeim að ofbeldi er viðurkenndur þáttur í samfélaginu. 

Réttindi barna og úrræði eru kynnt og börnin vinna verkefni sem tengist þessu. 

http://menntavisindastofnun.hi.is/node/45


Sitt upphaf velur enginn 
Margrét Ólafsdóttir, aðjúnkt MVS HÍ og Anna Sigríður Pétursdóttir, aðstoðarskólastjóri  

Í 13 gr. grunnskólalaga segir að nemendur eigi rétt á að njóta bernsku sinnar í öllu starfi á vegum 

skólans. Til þess að geta unnið samkvæmt þeirri grein þurfa kennarar að hafa þekkingu á þeim vanda 

sem gæti hindrað að börn njóti þessa réttar. Kennarar bera því stundum við að þeir hafi ekki næga 

þekkingu á einkennum ofbeldis, hvernig þeir geti gripið inn í og einnig hvaða samfélagsleg úrræði eru 

til staðar. Þeir veigri sér þess vegna við að taka á vanda barna sem rekja mætti til ofbeldis eða 

vanrækslu. 

Sagt verður frá umbótaáætlun í grunnskóla sem miðar að því að auka öryggi og efla þekkingargrunn 

kennara þegar kemur að barnaverndarmálum svo þeir verði færari um að vinna að velferð barna og 

gæta réttar þeirra. Stuðst er við nýjar rannsóknir á fræðslu um ofbeldi og úrræðum skóla og við 

þróunarlíkan Fullans við innleiðingu áætlunar sem hægt er að setja í gang í grunnskólum. Samkvæmt 

áætluninni hittast kennarar á yngsta stigi alls 15 sinnum yfir skólaárið. Þeir lesa og vinna í litlum hópi 

með efni handbókar fyrir starfsfólk, Ofbeldi gegn börnum, hlutverk skóla, sem kom út árið 2014, ræða 

efni bókarinnar og hvernig það tengist reynslu þeirra í starfi.  

Kynferðisofbeldi í nánum samböndum unglinga: sérstök berskjöldun 

og áhrif á skólagöngu  
Rannveig Ágústa Guðjónsdóttir, MA, sjálfstætt starfandi rannsakandi og Gyða Margrét Pétursdóttir, 

lektor FVS, HÍ  

Kynferðisofbeldi í nánum samböndum unglinga er samfélagslegt vandamál sem hefur þó ekki verið 

ransakað með fræðilegum hætti hérlendis áður. Í erindinu verður fjallað um reynslu kvenna sem 

upplifðu kynferðisofbeldi í nánu sambandi sem unglingar og leitast verður við að svara 

spurningunum: Hvaða þættir áttu þátt í sérstakri berskjöldun unglingsstúlkna fyrir reynslu af 

kynferðisofbeldi í nánu sambandi? Og hvaða áhrif hafði reynsla af kynferðisofbeldi í nánu sambandi á 

unglingsaldri á skólagöngu brotaþola? Niðurstöðurnar byggja á rannsókn sem framkvæmd var á 

árunum 2014 til 2016 þar sem tekin voru eigindleg viðtöl við konur sem höfðu upplifað 

kynferðisofbeldi í nánu sambandi sem unglingar. Niðurstöðurnar benda til þess að unglingsstúlkur 

sem verða fyrir kynferðisofbeldi í nánu sambandi falli milli flokka og að ekki sé gert ráð fyrir reynslu 

þeirra innan úrvinnsluþjónustu, réttarkerfisins eða í viðhorfum samfélagsins. Ungur aldur og lítil 

reynsla af samböndum til samanburðar gerði brotaþolum erfitt fyrir að koma auga á að um ofbeldi 

væri að ræða og átti þátt í því að konunum þótti upplifun sín jafnvel eðlilegur hluti þess að vera í 

nánu sambandi. Niðurstöður rannsóknarinnar benda ennfremur til þess að reynsla af kynferðisofbeldi 

í nánu sambandi á unglingsaldri geti haft alvarleg áhrif á skólagöngu brotaþola en reynslan hafði áhrif 

á skólagöngu allra kvennanna sem rætt var við og helmingur þeirra hætti alveg námi í kjölfarið. 

13:15 til 14:45 

Málstofa um Lýðræði og menntun – Dewey 
Málstofustjóri: Atli Harðarson  



Hvers konar lýðræði er til umfjöllunar í Democracy and education? 
Atli Harðarson, lektor MVS HÍ 

Democracy and education fjallar fyrst og fremst um menntun og skóla. Í textanum er svo lítið fjallað 

um lýðræði að lesandi hlýtur að undrast hvers vegna titill bókarinnar gefur til kynna að hún fjalli 

jöfnum höndum um lýðræði og menntun.  

Athugun á öðrum ritum Deweys frá fyrstu tveim áratugum síðustu aldar leiðir í ljós að lýðræðið sem 

honum var umhugað um fól einkum í sér jafna kosti allra manna á að hafa sjálfir stjórn á eigin lífi. Til 

að almenningur yrði þannig sjálfs sín ráðandi þurfti, að mati Deweys, að auka vinnustaðalýðræði.  

Í Democracy and education leggur Dewey áherslu á að skólastarf þurfi að vera drifið áfram af 

markmiðum sem nemendur og kennarar uppgötva sjálfir jafnóðum og vinnu þeirra vindur fram. Hann 

fer afar hörðum orðum um tilraunir til að stjórna skólum ofan frá með því að yfirvöld setji þeim 

ítarleg markmið. Í erindinu rökstyð ég að athugun á öðrum skrifum Deweys bendi til að hann hafi 

hugsað þetta sem hann sagði um markmið skólastarfs sem rök fyrir sjálfræði kennara og nemenda og 

meginefni bókarinnar snúist því öðrum þræði um vinnustaðalýðræði í skólum.  

Að undirgangast það sem er 
Hafþór Guðjónsson, dósent MVS HÍ 

 

Alkunna er að þegar nýútskrifaðir kennarar byrja að kenna hneigjast þeir til að tileinka sér 

hefðbundna starfshætti jafnvel þó þeir stangist á við hugsjónir og hugmyndir sem þeir hafa ræktað 

með sér í  formlegu kennaranámi. Ég skoðaði þetta fyrirbæri í doktorsverkefni mínu þar sem ég 

glímdi við spurninguna: Hvernig lærir fólk að kenna? Í kafla 7, sem ber yfirskriftina „Teaching 

chemistry and teaching teachers“ segi ég frá því þegar ég kom aftur í gamla skólann minn og byrjaði 

að kenna efnafræði að nýju eftir tveggja ára hlé. Mér fannst ég hafa lært margt og mikið í Kanada og 

hugðist nú gera mér mat úr þessum lærdómi í góðri samvinnu við samkennara mína í 

efnafræðideildinni. Við funduðum um miðjan ágúst 1999 og lögðum á ráðin með haustönnina. Þá 

fann ég að allt myndi verða sem fyrr og að það sem ég hafði lært í Kanada ætti einhvern veginn ekki 

við. Mæddur og ringlaður af þessari upplifun fór ég að lesa kafla 2 í Democracy and education þar 

sem Dewey rýnir í tengsl manns og umhverfis. Að loknum lestrinum hafði ég ná áttum, skildi nú að 

umhverfi er ekki bara eitthvað sem umvefur mann. 

 

Lærdómar og lýðræði. Um þekkingarmiðaða samfélagssýn Deweys 

Jón Ólafsson, prófessor HUG HÍ 

Rit Deweys um lýðræði og menntun sem kom út árið 1916 gefur mikilvæga innsýn í hvernig 

lýðræðishugsun verður nauðsynlegt skilyrði menntunar. Hugmynd hans um lýðræði er þó enn að 

mörgu leyti ómótuð í þessu verki (og kannski varð hún aldrei fullmótuð). Til að skilja betur bæði dýpt 

þeirrar lýðræðissýnar sem Dewey bæði boðar og reynir að styrkja með rökum, er gagnlegt (og jafnvel 

nauðsynlegt) að setja þetta verk í samhengi við ritið Almenningur og verkefni hans sem kom út ellefu 

árum síðar árið 1927. Slíkur samlestur skýrir meðal annars skilning Deweys á þátttöku almennings í 

stefnumótun og ákvörðunum, hvernig hann fléttar saman beinni aðkomu almennings og þætti 

rökræðna og samtals í mótun samfélagsins. Því er haldið fram að lýðræðiskenning Deweys sé 

þekkingarmiðuð frekar en siðferðilegs eðlis, en margir gagnrýnendur Deweys hafa byggt gagnrýni 



sína á þeirri forsendu og sakað Dewey um að gera umdeilanlega siðferðilega sýn að undirstöðu 

lýðræðis. 

Kennarastéttin í skrifum Deweys 
Sigurjón Mýrdal, deildarstjóri Mennta- og menningarmálaráðuneytinu  

 

John Dewey hafði mikil áhrif á umræðu um menntamál og þróun skólamála í Bandaríkjunum undir 

lok 19. aldar og fram eftir 20. öld. Það var tímabil hraðfara breytinga í þjóðfélagsgerð, atvinnuháttum 

og þéttbýlismyndun vestanhafs. Hugmyndir Deweys um skólamál spruttu úr menntun hans og 

kenningasmíð á sviði heimspeki, en ekki síður úr reynslu hans sjálfs og stöðu í því samfélagi sem hann 

leitaðist við að greina. Í fyrirlestrinum fjalla ég um skrif hans um kennarastéttina og ólíkar áherslur 

hans í ljósi breytinga á bandarískri samfélagsgerð og stöðu hans sjálfs á hverju tímaskeiði í því 

breytingaferli.  

15:00 til 16:30 

Lýðræði í skólastarfi  
Málstofustjóri: Kristján Ketill Stefánsson 

Breytingar á viðhorfum grunnskólakennara til lýðræðis í skólastarfi á 

fimm ára tímabili  
Annelise Larsen-Kaasgaard, nemandi MVS HÍ, Kristján Ketill Stefánsson, doktorsnemi MVS og HVS HÍ 

og Gunnar E. Finnbogason, prófessor MVS HÍ    

Eitt af meginmarkmiðum Aðalnámskrár grunnskóla (2011) var að búa nemendur undir þátttöku í 

lýðræðislegu samfélagi. Grunnskólinn er og á að vera sá staður sem veitir nemendum svigrúm til að 

öðlast reynslu og vera þátttakendur í lýðræðislegu starfi. Markmið þessarar rannsóknar var að búa til 

þekkingu til hagnýtingar fyrir kennara, foreldra og fræðimenn til að efla skilning á hugtakinu lýðræði 

og til að efla lýðræðisþátttöku grunnskólanema á Íslandi. Markmiðum rannsóknarinnar var mætt með 

því að spyrja nemendur í 6.–10. bekk (N = 627) um viðhorf þeirra til lýðræðis og um lýðræðisþátttöku 

þeirra. Þetta er þversniðsrannsókn og var fyrri gagnasöfnun framkvæmd árið 2010 og sú síðari árið 

2015. Samvinna var höfð við 10 skóla sem framkvæmdu gagnasöfnunina sem hluta af reglubundnu 

sjálfsmati. Niðurstöður rannsóknarinnar sýna að viðhorf til lýðræðis í grunnskólum á Íslandi og 

lýðræðisþátttaka virtist hafa tekið mjög litlum breytingum á tímabilinu. Engar breytingar var að finna 

á viðhorfum til frjálslynds lýðræðis. Aftur á móti mátti greina smávægilega jákvæða breytingu á 

möguleikum til þátttöku og samvinnu í kerfisbundnu lýðræði (d. republikansk demokrati). Mikilvægi 

lýðræðisþátttöku virtist hins vegar dala lítillega. Fjallað er um niðurstöðurnar í samhengi við markmið 

aðlnámskrár og samtímabreytingar á íslensku skólaumhverfi. 

Má bjóða þér þorsk, ýsu eða lax? Að læra til lýðræðis í íslenskum 

grunnskólum  

Bæring Jón Breiðfjörð Guðmundsson, nemandi MVS HÍ  og Gunnar E. Finnbogason, prófessor MVS HÍ  



Í erindinu er greint frá rannsókn á viðhorfum nemenda á lokaári sínu í grunnskóla til lýðræðis og 

hversu undirbúin þeir telja sig vera til þátttöku í íslensku lýðræðissamfélagi. Tekin voru viðtöl við tíu 

grunnskólanemendur úr þrem grunnskólum víðsvegar af landinu. Um er að ræða rýnihópaviðtöl þar 

sem þrír til fjórir nemendur ræddu hugmyndir sínar um lýðræði og viðhorf til þeirrar fræðslu og 

þjálfunar sem þeir hafa fengið í lýðræðislegum vinnubrögðum eftir tíu ára grunnskólanám. Lengi 

hefur það verið hlutverk grunnskóla að búa nemendur sína undir þátttöku í lýðræðisþjóðfélagi, efla 

með þeim sjálfstæða hugsun og þjálfa með þeim hæfni til samstarfs við aðra. Þær áherslur má sjá í 

menntastefnu stjórnvalda sem kórónast í grunnþættinum Lýðræði og mannréttindi í aðalnámskrá 

grunnskólanna. Fræðilegur grunnur rannsóknarinnar byggir á hugmyndum John Dewey um hina 

lýðræðislegu manneskju. Í því felst að lýðræðislegt samfélag verður ekki að veruleika nema 

einstaklingarnir sem það byggja hafi ræktað með sér lýðræðislegt hugarfar. Með lýðræðislegum 

starfsháttum geta skólar virkjað alla nemendur til að taka virkan þátt í námi sínu og leggja sjálfir 

eitthvað til málanna. Í viðtölum kemur fram að nemendur telja sig almennt óundirbúna undir virka 

þátttöku í samfélaginu. Þeim finnst að skoðanir þeirra og viðhorf vegi lítið innan skólasamfélagsins og 

telja sig hafa fengið fá tækifæri til að taka ábyrgð á eigin námi og námsumhverfi.  

„Fólk býður sig fram til að gera eitthvað fyrir aðra“ – Sýn ungs fólks á 

markmið með borgaralegri þátttöku  

Ragný Þóra Guðjohnsen, aðjúnkt MVS HÍ og Sigrún Aðalbjarnardóttir, prófessor MVS HÍ  

Borgaraleg þátttaka ungs fólks hefur vakið síaukinn áhuga fræði- og stefnumótunaraðila í hinum 

vestræna heimi. Breytingar á þátttökumynstri sem meðal annars endurspeglast í minnkandi 

kosningaþátttöku hafa valdið áhyggjum. Á sama tíma hefur verið bent á mikla þátttöku ungs fólks í 

sjálfboðaliðastarfi og það að ungt fólk nýti í síauknum mæli tæknina til að koma borgaralegri rödd 

sinni á framfæri. Meginmarkmið rannsóknarinnar er að kanna sýn ungs fólks á markmið með 

borgaralegri þátttöku, bæði í pólitísku starfi og sjálfboðaliðastarfi. Viðtöl voru tekin við 21 ungmenni 

(14 og 18 ára) í grunn- og framhaldsskólum úr þremur byggðakjörnum á Íslandi. Rannsóknin er hluti 

rannsóknarinnar Borgaravitund ungs fólks í lýðræðisþjóðfélagi. 

Helstu niðurstöður benda til þess að ungt fólk leggi mikla áherslu á að hafa rödd í samfélaginu, að á 

það sé hlustað. Ungmennin tengja markmið með borgaralegri þátttöku við réttindi og skyldur 

borgara, það að hlúa að velferð samborgara og tryggja jafnræði þeirra. Að auki tengja þau markmiðin 

því að hafa áhrif í samfélaginu og um leið persónulegum hag og ánægju af því að taka þátt. Í erindinu 

verður nánar fjallað um þessar niðurstöður. 


